
UREDBU 
O DOPUNI UREDBE O RAČUNOVODSTVU 

PRORAČUNA U FEDERACIJI BOSNE I HERCEGOVINE 

Članak 1. 
U Uredbi o računovodstvu proračuna u Federaciji Bosne i 

Hercegovine ("Službene novine Federacije BiH", br. 34/14 i 
66/23), iza članka 16. dodaje se novi članak 16a. koji glasi: 

"Članak 16a. 
Iznimno od članka 16. obveze za koje će računi ili konačna 

situacija biti ispostavljeni u narednoj fiskalnoj godini, mogu teretiti 
proračun tekuće godine evidentiranjem u korist konta kratkoročnih 
razgraničenja rashoda, ako su ispunjeni sljedeći uvjeti: 

a) provedena kompletna zakonom predviđena procedura 
javne nabave robe i izvođenja radova i usluga, te kod 
kojih su zaključeni ugovori o nabavi robe, odnosno 
izvođenju radova i usluga s odabranim izvođačima u 
tekućoj godini i 

b) da su za predviđenu robu i uslugu odobrena sredstva u 
tekućem proračunu." 

Članak 2. 
Ova uredba stupa na snagu narednog dana od dana objave u 

"Službenim novinama Federacije BiH". 

V. broj 91/2025 
13. veljače 2025. godine 

Sarajevo 
Premijer 

Nermin Nikšić, v. r. 

На основу члана 52., члана 53. став (1) и члана 56. став 

(3) Закона о заштити околиша ("Службене новине Федерације 
БиХ", број 15/21), Влада Федерације Босне и Херцеговине, на 
47. сједници, одржаној 13.02.2025. године, доноси 

УРЕДБУ 
О СТРАТЕШКОЈ ПРОЦЈЕНИ УТИЦАЈА 

СТРАТЕГИЈЕ, ПЛАНА ИЛИ ПРОГРАМА НА 
ОКОЛИШ И ОБИМУ, САДРЖАЈУ И ОЦЈЕНИ 

СТРАТЕШКЕ СТУДИЈЕ 

ПОГЛАВЉЕ I - ОПШТЕ ОДРЕДБЕ 

Члан 1. 
(Предмет Уредбе) 

(1) Овом уредбом одређују се оквири за захвате у 
стратегијама, плановима и програмима који подлијежу 
оцјени о потреби стратешке процјене утицаја на околиш 
(у даљем тексту стратешка процјена), критерији за 
утврђивање могућег значајног утицаја измјена и/или 
допуна стратегија, планова или програма на околиш у 
поступку стратешке процјене, начин провођења поступ-
ка и доношења одлуке о провођењу стратешке процјене, 
начин провођења поступка стратешке процјене, начин 
утврђивања обавезног садржаја и израде стратешке 
студије што укључује избор носиоца стратешке студије, 
оцјену нацрта стратешке студије, поступак именовања 
комисије за оцјену стратешке студије, начин рада 
комисије, доношење коначне оцјене нацрта стратешке 
студије и утврђивање накнаде за рад комисије, прибав-
љање мишљења јавности, заинтересованих органа 
управе и управних организација и других аката у том 
поступку, утврђивање рокова у поступку, доношење 
мишљења о обавезујућим мјерама заштите околиша, 
доношење мишљења надлежног министарства о 
проведеној стратешкој процјени, утврђује садржај 
програма праћења стања околиша у погледу значајних 
утицаја стратегије, плана и програма при њиховом 
провођењу, израду и садржај извјештаја о проведеној 

стратешкој процјени и информисање јавности, начин 
укључивања другог ентитета и/или Брчко Дистрикта 
БиХ и/или друге државе у процес јавних консултација, 
инспекцијски надзор над провођењем ове уредбе, те 
друга питања везано за стратешку процјену. 

Члан 2. 
(Преузимање правних аката Европске уније) 

Овом уредбом дјелимично се преузимају одредбе 
Директиве 2001/42/ЕЗ Европског парламента и Вијећа од 
27.06.2001. године о процјени утицаја одређених планова и 
програма на околиш (СЛ Л197, 21.07.2001). 

Члан 3. 
(Појмови и дефиниције) 

(1) У смислу ове уредбe, поједини појмови имају сљедеће 
значење: 
а) комисија - стручно тијело које именује надлежно 

министарство за провођење стратешке процјене 
које оцјењује нацрт стратешке студије и могући 
значајни утицај стратегије, плана и програма на 
околиш, укључујући и алтернативна рјешења; 

b) надлежно министарство - Федерално министар-
ство околиша и туризма (у даљем тексту: Феде-
рално министарство) или кантонално министар-
ство надлежно за околиш (у даљем тексту: 
кантонално министарство); 

c) носиоц израде стратешке студије - је правно лице 
којем федерални министар околиша и туризма даје 
овлаштење за вршење послова на изради стратешке 
студије о процјени утицаја стратегије, плана и 
програма на околиш; 

d) носиоц израде стратегије, плана и програма - је 
правно лице које израђује стратегију, план и 
програм; 

е) носиоц припреме стратегије, плана и програма 
- је орган надлежан за припрему стратегије, плана 
и програма; 

(2) Остали појмови који се користе у овој уредби имају 
једнако значење као појмови који се користе у Закону о 
заштити околиша (у даљем тексту: Закон). 

(3) Граматички изрази употријебљени у овој уредби за 
означавање мушког или женског рода подразумијевају 
оба рода. 

Члан 4. 
(Начела стратешке процјене ) 

(1) Начела на којима се заснива стратешка процјена су: 
а) Начело одрживог развоја - одрживи развој који 

задовољава потребе садашњих без угрожавања 
потреба будућих нараштаја, процес интеграције 
привредних, друштвених и еколошких циљева кроз 
равнотежу између околиша и развоја и допринос 
циљевима одрживог развоја кроз разматрање и 
укључивање битних аспеката околиша у припрему 
и усвајање одређених стратегија, планова и про-
грама, утврђивање услова за очување вриједности 
природних ресурса и добара, предјела, биолошке 
разноврсности, дивљих биљних и животињских 
врста и аутохтоних екосистема, рационалним 
кориштењем природних ресурса. 

b) Начело интегралног приступа - подразумијева 
узимање у обзир цијелог животног циклуса мате-
ријала и производа; предвиђање посљедица у свим 
компонентама околиша као резултата дјеловања 
материјала и дјелатности (нових и постојећих) при 
доношењу и провођењу одговарајућих секторских 
и међусекторских стратегија, планова и програма у 

које су укључени услови заштите околиша, однос-
но очување и одрживо кориштење природних 
ресурса и биолошке разноврсности; 

c) Начело предострожности - подразумијева прово-
ђење активности на спрјечавању или смањењу 
негативних утицаја одређених стратегија, планова 
и програма на околиш прије њиховог усвајања, 
обезбјеђење рационалног коришћења природних 
ресурса и свођење на минимум ризика по здравље 
људи, околиш и материјална добра; 

d) Начело подјеле одговорности (хијерахије) и 
сарадње (координације) - с обзиром да се 
стратешка процјена утицаја стратегија, планова и 
програма проводи на различитим хијерархијским 
нивоима на којима се доносе стратегије, планови и 
програми, потребан је повећан степен транспарен-
тности у одлучивању који се постиже међусобном 
сарадњом надлежних и заинтересованих органа и 
организација у поступку стратешке процјене путем 
јавних консултација, односно обавјештавања и 
давања мишљења; 

е) Начело јавности - у циљу обезбјеђења пуне 
отворености поступка припреме и доношења или 
усвајања стратегија, планова и програма и 
њиховом могућем утицају на околиш, јавност 
мора, прије доношења било какве одлуке, као и 
послије усвајања стратегије, плана и програма, 
бити информисана и укључена у све процесе који 
се тичу доношења одлука у вези тих стратегија, 
планова и програма или њихових измјена. 

Члан 5. 
(Надлежност за провођење стратешке процјене) 

(1) Стратешку процјену проводи носиоц припреме страте-
гије, плана и програма у сарадњи са надлежним 
министарством. 

(2) За стратегију, план и програм који се доноси на нивоу 
Федерације БиХ, а за коју је потребно провести поступак 
стратешке процјене, надлежно је Федерално министар-
ство, док за стратегију, план и програм који се доноси на 
нивоу кантона, града или општине, за провођење 
поступка стратешке процјене надлежно је кантонално 
министарство. 

(3) Изнимно од става (2) овог члана, у случају када је за 
стратегију, план и програм из области заштите околиша 
носиоц припреме кантонално министарство, за 
провођење поступка стратешке процјене надлежно је 
Федерално министарство. 

(4) Изнимно, у случају када је носиоц припреме стратегије, 
плана и програма Федерално министарство околиша и 
туризма, оно је истовремено и надлежно министарство 
за провођење поступка стратешке процјене, с тим да 
особе које раде на пословима провођења стратешке 
процјене не могу учествовати у изради и доношењу те 
стратегије, плана и програма. 

ПОГЛАВЉЕ II. ПРЕДМЕТ СТРАТЕШКЕ ПРОЦЈЕНЕ 
И ОБЛАСТИ ПРИМЈЕНЕ 

Члан 6. 
(Предмет стратешке процјене) 

(1) Стратешка процјена је поступак којим се процјењују 
могући знатни утицаји на околиш који могу настати 
провођењем стратегије, плана и програма или њихових 
измјена. 

(2) Стратешка процјена се проводи у току израде нацрта 
стратегије, плана и програма, прије утврђивања конач-
ног приједлога стратегије, плана и програма и покретања 

поступка за његово доношење уколико другим 
прописима није другачије утврђено, на начин прописан 
Законом и овом уредбом. 

(3) Циљеви провођења стратешке процјене су: 
- осигурање високог степена заштите околиша и 

здравље људи укључивањем питања околиша у 
израду и усвајање стратегија, планова и програма, 

- унапријеђење одрживог развоја интегрисањем 
основних начела заштите околиша и осигурањем 
да се за одређене стратегије, планове и програме 
који могу имати значајан утицај на околиш проведе 
поступак стратешке процјене при изради, усвајању 
и провођењу стратегија, планова и програма. 

(4) Поступак стратешке процјене подразумијева одређи-
вање садржаја стратешке студије, израду стратешке 
студије, оцјену потпуности и стручне заснованости 
стратешке студије са посебним освртом на разумна 
алтернативна рјешења у стратегији, плану и програму, 
поступак израде извјештаја о коначној оцјени комисије 
нацрта стратешке студије, поступак информисања и 
укључивања јавности, заинтересованих органа и органи-
зација, резултате прекоентитетских и прекограничних 
консултација ако су проведене, поступак давања 
мишљења надлежног министарства на извјештај о 
проведеној стратешкој процјени и поступак праћења 
стања околиша при проведби стратегије, плана и 
програма. 

(5) Када се стратегије, планови и програми доносе на 
различитим хијерархијским нивоима, да би се избјегло 
мултиплицирање провођења поступака стратешке 
процјене, потребно је прикупити информације о свим 
релевантним, већ проведеним стратешким процјенама и 
размотрити које препоруке се из њих могу примијенити. 

(6) Надлежна министарства су дужна у складу са ставом (5) 
овог члана доставити Федералном министарству 
околиша и туризма податке о донесеним стратегијама, 
плановима и програмима и припадајуће извјештаје о 
проведеном поступку стратешке процјене најкасније до 
30. априла текуће године за претходну календарску 
годину ради успоставе јединствене листе података о 
проведеним поступцима стратешке процјене. 

(7) Када стратегију, план и програм за области из члана 7. 
став (1) ове уредбе доносе хијерархијске структуре 
нижег нивоа, стратешка процјена за такву стратегију, 
план или програм проводи се у складу са препорукама 
стратегија, планова и програма вишег хијерархијског 
нивоа уколико је таква стратегија, план или програм 
донесен. 

(8) Провођење поступка стратешке процјене врши се у 
складу са одредбама чл. 48. до 63. Закона и другим 
одговарајућим одредбама тог закона, те одредбама ове 
уредбе, и другим прописима који су наведени у овој 
уредби. 

Члан 7. 
(Области на које се примјењује поступак стратешке 

процјене) 
(1) У складу са одредбом члана 48. став (2) Закона, 

стратешка процјена се обавезно проводи за: 
а) стратегију, план и програм и њихове измјене и 

допуне из области просторног планирања или 
кориштења земљишта, пољопривреде, шумарства, 
рибарства, ловства, енергетике, индустрије, саоб-
раћаја, управљања отпадом, управљања водама, 
телекомуникација, туризма, очувања природних 
станишта биљног и животињског свијета којима се 
успоставља оквир за одобравање будућих 

развојних пројеката наведених у прилозима I и II 
Уредбе о пројектима за које је обавезна процјена 
утицаја на околиш и пројектима за које се одлучује 
о потреби процјене утицаја на околиш ("Службене 
новине Федерације БиХ", бр. 51/21, 33/22 и 104/22); 

b) стратегију, план и програм за које је, због могућег 
утицаја на подручја у којима се реализују, могу 
утицати на заштићена подручја, природна 
станишта и очување дивље флоре и фауне; 

c) стратегију, план и програм осим оних наведених у 
ставу (1) тачке а) и б) овог члана, којима се одређује 
оквир за одобравање провођења пројеката који би 
могли имати значајне утицаје на околиш. 

(2) За стратегију, план и програм којим се уређује 
кориштење мањих подручја на локалном нивоу, или за 
мање измјене стратегије, плана и програма из става (1) 
тачка (а) и (б) овог члана, стратешка процјена ће бити 
обавезна само у случају кад се у поступку одлучи-
вања/оцјене о потреби провођења стратешке процјене 
утврди да ће таква стратегија, план или програм имати 
могући знатни утицај на околиш,што се утврђује у 
сваком појединачном случају примјеном критерија 
утврђених у Прилогу II ове уредбе. 

(3) У случају стратегије, плана и програма из става (2) овог 
члана, приликом утврђивања могућег знатног утицаја на 
околиш, осим критерија из Прилога II ове уредбе, 
обавезно се морају консултовати заинтересовани органи 
и организације који ће судјеловати у поступку стратешке 
процјене. 

(4) У складу са одредбом члана 49. Закона, стратешка 
процјена се не проводи за стратегију, план и програм 
који служе искључиво за потребе одбране и цивилне 
заштите, проглашење ванредног стања, заштите и 
спасавања, те за финансијске и буџетске стратегије, 
планове и програме. 

Члан 8. 
(Начин провођења поступка стратешке процјене) 

(1) Стратешка процјена се обавезно проводи за стратегију, 
план и програм и њихове измјене и допуне из области 
наведених у члану 7. став (1) ове уредбе, а оцјена о 
потреби провођења стратешке процјене проводи се за 
стратегију, план и програм и њихову измјену и допуну 
за случајеве прописане у члану 7. став (2) ове уредбе. 

(2) Стратешка процјена проводи се у фазама које су 
утврђене у члану 50. Закона, на начин утврђен 
одредбама ове уредбе. 

ПОГЛАВЉЕ III. - ОДЛУЧИВАЊЕ О ОЦЈЕНИ 
ПОТРЕБЕ ПРОВОЂЕЊА СТРАТЕШКЕ ПРОЦЈЕНЕ 

Члан 9. 
(Утврђивање потребе провођења стратешке процјене) 

(1) Носиоц припреме стратегије, плана и програма из члана 
7. став (1) ове уредбе, припрема одлуку о провођењу 
стратешке процјене коју доставља надлежном мини-
старству и поставља на своју службену интернет 
страницу у циљу информисања јавности и заинтересо-
ване јавности у питањима заштите околиша, те даље 
поступа према чл. 11. став (4), 12., 13. и 14. ове уредбе и 
примјењује одредбе ове уредбе којима је прописан 
начин провођења стратешке процјене. 

(2) Носиоц припреме стратегије, плана и програма из члана 
7. став (2) ове уредбе на основу критерија из Прилога II 
ове уредбе утврђује да ли ће стратегија, план и програм 
имати могући знатни утицај на околиш, припрема нацрт 
одлуке о оцјени потребе провођења стратешке процјене 

који, уз попуњени образац из Прилога I ове уредбе, и 
доставља на мишљење надлежном министарству. 

(3) Нацрт одлуке о оцјени потребе провођења стратешке 
процјене из става (2) овог члана може гласити: 
а) да је потребно провођење стратешке процјене; или 
b) да није потребно провођење стратешке процјене. 

(4) Нацрт одлуке из става (1) и става (3) тачка а) овог члана 
садржи посебно: 
а) назив носиоца припреме стратегије, плана и 

програма; 
b) назив стратегије, плана и програма; 
c) разлоге за доношење, циљеве, програмска 

полазишта и обухват стратегије, плана и програма 
одређених у одлуци о приступању изради 
стратегије, плана и програма; 

d) резултате процјене прихватљивости стратегије, 
плана и програма за очување и цјеловитост 
подручја у којима се реализују, а могу утицати на 
заштићена подручја, природна станишта и очување 
дивље флоре и фауне, ако је примјењиво; 

е) оквирни редослијед радњи које се требају провести 
у поступку стратешке процјене; 

f) листу заинтересованих органа и организација које 
ће судјеловати у поступку стратешке процјене. 

(5) Носиоц припреме стратегије, плана и програма из члана 
7. став (2) ове уредбе за које се на основу критерија из 
Прилога II ове уредбе сматра да неће имати могући 
знатни утицај на околиш, припрема нацрт одлуке из 
става (3) тачка б) овог члана да није потребно провођење 
стратешке процјене, који, уз попуњени образац из 
Прилога I ове уредбе, доставља на мишљење надлежном 
министарству. 

(6) Нацрт одлуке из става (5) овог члана, садржи посебно: 
а) назив носиоца припреме стратегије, плана и 

програма; 
b) назив стратегије, плана и програма; 
c) разлоге на основу којих је одлучено да није 

потребно провођење стратешке процјене у складу 
са критеријима из Прилога II ове уредбе; 

d) друге релевантне податке на основу којих је 
одлучено да није потребно провођење стратешке 
процјене. 

Члан 10. 
(Јавне консултације и коначно мишљење надлежног 

министарства на нацрт одлуке о оцјени потребе провођења 
стратешке процјене) 

(1) Носиоц припреме стратегије, плана и програма, нацрт 
одлуке из члана 9. став (3) ове уредбе и попуњени 
образац из Прилога I ове уредбе доставља на мишљење 
надлежном министарству. 

(2) Надлежно министарство примљени нацрт одлуке о 
оцјени потребе провођења стратешке процјене и 
попуњени образац из Прилога И ове уредбе, доставља на 
мишљење заинтересованим органима и организацијама 
са листе утврђене у нацрту одлуке. 

(3) Надлежно министарство може проширити листу 
заинтересованих органа и организација ако оцијени да је 
то потребно. 

(4) Заинтересовани органи и организације су дужни 
доставити мишљење у року од 15 дана од дана 
запримања захтјева, а уколико га не доставе у датом 
року, сматраће се да су сагласни са нацртом одлуке о 
оцјени потребе провођења стратешке процјене. 

(5) Узимајући у обзир пристигла мишљења заинтересо-
ваних органа и организација, надлежно министарство 
припрема коначно мишљење о нацрту одлуке о оцјени 

потребе провођења стратешке процјене, које доставља 
носиоцу припреме стратегије, плана и програма заједно 
са пристиглим мишљењима заинтересованих органа и 
организација. 

(6) Надлежно министарство је дужно коначно мишљење из 
става (5) овог члана, доставити носиоцу припреме 
стратегије, плана и програма у року од 30 дана од дана 
запримања нацрта одлуке из става (1) овог члана, а 
уколико га не достави у датом року, сматрат ће се да је 
сагласно са нацртом одлуке о оцјени потребе провођења 
стратешке процјене, тако да носиоц припреме 
стратегије, плана и програма може поступити према 
члану 11. став (1) ове уредбе. 

(7) Уколико надлежно министарство коначним мишљењем 
из става (5) овог члана донесе негативно мишљење на 
нацрт одлуке да није потребно провођење стратешке 
процјене, носиоц припреме стратегије, плана и програма 
дужан је преиспитати своју одлуку, поступити у складу 
са чланом 9. ове уредбе и нови нацрт одлуке о 
провођењу стратешке процјене доставити на мишљење 
надлежном министарству. 

Члан 11. 
(Коначна одлука о оцјени потребе провођења стратешке 

процјене) 
(1) Носиоц припреме стратегије, плана и програма на 

основу коначног мишљења надлежног министарства 
доноси коначну одлуку о оцјени потребе провођења 
стратешке процјене, те исту објављује на својој 
службеној интернет страници у циљу информисања 
јавности и заинтересоване јавности у питањима заштите 
околиша. 

(2) Коначна одлука да је потребно провођење стратешке 
процјене садржи: 
- назив носиоца припреме стратегије, плана и 

програма; 
- пуни назив стратегије плана и програма, 
- разлоге због којих је утврђена потреба стратешке 

процјене у складу са критеријима из Прилога II ове 
уредбе, односно циљеве и програмска полазишта 
за обухват стратегије, плана и програма, 

- редослијед радњи које је потребно провести у 
поступку стратешке процјене. 

(3) Коначна одлука да није потребно провођење стратешке 
процјене садржи основне податке о стратегији, плану и 
програму и образложење разлога због којих је утврђено 
да није потребно провести стратешку процјену у складу 
са критеријима из Прилога II ове уредбе. 

(4) Уколико се у поступку оцјене о потреби стратешке 
процјене донесе коначна одлука из става (2) овога члана, 
након доношења те одлуке примјењују се одредбе ове 
уредбе којима је прописан начин провођења стратешке 
процјене. 

(5) Носиоц припреме стратегије, плана и програма који 
може имати могући знатни утицај на околиш другог 
ентитета и/или Брчко дистрикта БиХ и/или друге 
државе, обавијестит ће о коначној одлуци из става (2) 
овог члана Федерално министарство које ће након тога 
обавијестити орган надлежан за послове заштите 
околиша другог ентитета и/или Брчко дистрикта БиХ, 
и/или друге државе путем надлежних институција БиХ, 
и затражити њихово писано изјашњење у року од 30 
дана од дана достављања обавијести, о учешћу у 
поступку стратешке процјене. 

ПОГЛАВЉЕ IV. - ПОСТУПАК СТРАТЕШКЕ 
ПРОЦЈЕНЕ 

Члан 12. 
(Одлука о приступању изради стратегије, плана и програма и 

стратешка студија) 
(1) Носиоц припреме стратегије, плана и програма из члана 

7. став (1) ове уредбе, на основу одлуке о провођењу 
стратешке процјене из члана 8 став (1), и носиоц 
припреме стратегије, плана и програма из члана 7. став 
(2) ове уредбе, на основу коначне одлуке о обавезном 
провођењу стратешке процјене из члана 11. став (2) ове 
уредбе, доноси одлуку о приступању изради нацрта 
стратегије, плана и програма и објављује је на својој 
службеној интернет страници. 

(2) Одлука из става (1) овог члана садржи посебно: 
- назив надлежног министарства; 
- назив стратегије, плана и програма; 
- разлоге за доношење одлуке, циљеве, програмска 

полазишта и обухват стратегије, плана и програма; 
- питања и проблеме везане за околиш у стратегији, 

плану и програму који ће бити разматрани у оквиру 
стратешке процjене; 

- разлоге за изостављање појединих питања и 
проблема везаних за околиш у стратегији, плану и 
програму; 

- елементе за израду извјештаја о проведеној 
стратешкој процjени, 

- избор и обавезе носиоца израде стратешке студије 
(приједлог методологије, састав стручног тима, рок 
израде и др); 

- начин учешћа заинтересованих органа и 
организација и јавности у поступку израде и 
разматрања извјештаја о стратешкој процjени; 

- друге податке од значаја за израду стратешке 
процjене; 

- хронолошки попис активности које ће се провести 
у поступку стратешке процјене. 

(3) У поступку стратешке процјене обавезно се израђује 
стратешка студија. 

Члан 13. 
(Носиоц израде стратешке студије) 

(1) У складу са одредбом члана 54. став (2) Закона, 
стратешком студијом се одређују, описују и процјењују 
очекивани знатни утицаји на околиш које може 
узроковати провођење стратегије, плана и програма, као 
и разумне опције везане за заштиту околиша, које 
узимају у обзир циљеве и обухват те стратегије, плана 
или програма. 

(2) Осим одлуке из члана 12. став (1) ове уредбе, носиоц 
припреме стратегије, плана и програма доноси одлуку о 
избору носиоца израде стратешке студије по поступку 
утврђеном Законом о јавним набавкама. 

(3) Носиоц израде нацрта стратешке студије из става (2) 
овог члана може бити само правно лице са листе носиоца 
израде студије које има овлаштење издато од 
Федералног министарства, у складу са захтјевима 
утврђеним у Правилнику о условима и критеријима 
давања овлаштења носиоцима израде студије утицаја на 
околиш, начину и критеријима које морају испуњавати 
носиоци израде студије утицаја на околиш и висини 
накнаде издавања овлаштења носиоцима израде студије 
утицаја на околиш ("Службене новине Федерације БиХ", 
бр. 19/22 и 36/22). 

(4) Правна лица која учествују у изради нацрта стратегије, 
плана и програма не могу бити ангажирана као носиоци 
израде нацрта стратешке студије, како је утврђено у 
члану 55. став (3) Закона. 

Члан 14. 
(Обавезе носиоца израде стратешке студије) 

Носиоц израде стратешке студије учествује у поступку 
стратешке процјене тако да: 

а) учествује у поступку одређивања садржаја 
стратешке студије; 

b) израђује нацрт стратешке студије и врши допуне и 
дораде нацрта до финалне верзије стратешке 
студије; 

c) припрема одговарајуће сажетке документа, 
стручне подлоге и сл. који се односе на материју у 
вези са садржајем и обимом стратешке студије и у 
вези са стратешком процјеном, сарађује са 
носиоцем припреме стратегије, плана и програма; 

d) учествује у поступку јавних консултација; 
е) присуствује сједницама комисије за оцјену 

стратешке студије путем својих представника; 
f) у сарадњи са носиоцем израде стратегије, плана и 

програма и у договору са носиоцем припреме 
стратегије, плана и програма након проведених 
консултација са заинтересованим органима, орга-
низацијама и јавности у јавној расправи учествује 
у доноси усаглашено мишљење о коначним обаве-
зујућим мјерама заштите околиша и извјештај о 
јавним консултацијама из члана 26. ове уредбе; 

g) у сарадњи са носиоцем припреме учествује у 
изради Извјештаја о проведеној стратешкој 
процјени из члана 28. ове уредбе. 

Члан 15. 
(Обавезан садржај стратешке студије) 

(1) Стратешка студија обавезно садржи поглавља наведена 
у Прилогу III ове уредбе. 

(2) Када надлежно министарство оцијени да стратегија, 
план и програм може имати знатни негативан утицај на 
циљеве очувања и цјеловитост подручја у којима се 
реализују, или могу утицати на заштићена подручја, 
природна станишта и очување дивље флоре и фауне, 
садржај стратешке студије обавезно укључује и поглав-
ље о прихватљивости стратегије, плана и програма за 
заштићена подручја, природна станишта и очување 
дивље флоре и фауне према посебном пропису који 
регулише област заштите пририоде. 

(3) Ако се надлежни орган за послове заштите околиша 
другог ентитета и/или Брчко дистрикта БиХ и/или друге 
државе БиХ изјаснио да се заинтересовани органи и 
организације и јавност другог ентитета и/или Брчко 
дистрикта БиХ и/или друге државе намјерава укључити 
у консултације о стратешкој процјени на основу члана 
11. став (5) ове уредбе, садржај стратешке студије 
укључује и поглавље у којем се описују могући знатни 
утицаји стратегије, плана и програма на околиш другог 
ентитета и/или Брчко дистрикта БиХ и/или друге 
државе. 

Члан 16. 
(Доношење одлуке о садржају и обиму стратешке студије) 

(1) У поступку одређивања садржаја и обима стратешке 
студије, носиоц припреме стратегије, плана и програма 
ће у сарадњи са носиоцем израде стратешке студије у 
складу са чланом 14. тачка а) ове уредбе израдити нацрт 
одлуке о садржају и обиму стратешке студије, након чега 
ће од надлежног министарства, јавности и заинтересо-

ваних органа и организација који су наведени у одлуци 
о провођењу стратешке процјене, прибавити мишљење 
о нацрту одлуке о садржају и обиму стратешке студије 
која садржи податке који се морају обрадити у 
поглављима стратешке студије. 

(2) Уз захтјев за давање мишљења из става (1) овог члана, 
прилажу се одлука о приступању изради стратегије, 
плана и програма из члана 12. став (1) ове уредбе, а за 
стратегије, планове и програме из члана 7. став (2) ове 
уредбе прилаже се и коначна одлука о провођењу 
стратешке процјене из члана 11. став (2) ове уредбе. 

(3) Надлежно министарство, јавност и заинтересовани 
органи и организације дужни су доставити мишљење из 
става (1) овог члана носиоцу припреме стратегије, плана 
и програма у року од 15 дана од дана запримања захтјева. 
Ако мишљење не буде достављено у прописаном року, 
сматраће се да нема додатних захтјева везаних за 
заштиту околиша које је потребно уважити у нацрту 
одлуке о садржају и обиму стратешке студије. 

(4) Носиоц припреме стратегије, плана и програма је дужан, 
у сврху усаглашавања мишљења о садржају и обиму 
података који се морају обрадити у поглављима нацрта 
стратешке студије и утврђивања коначног садржаја 
стратешке студије, осигурати консултативни састанак, 
на којем су присутни представници надлежног мини-
старства, заинтересованих органа и организација и 
јавности који су доставили примједбе на нацрт одлуке о 
садржају и обиму стратешке студије, носиоц израде 
стратешке студије и носиоц израде стратегије, плана и 
програма. 

(5) Носиоц припреме стратегије, плана и програма, након 
проведеног консултативног састанка из става (4) овог 
члана, доноси приједлог одлуке о садржају и обиму 
стратешке студије, коју доставља надлежном 
министарству на коначно мишљење. 

(6) Приједлог одлуке о садржају и обиму стратешке студије 
садржи посебно: 
а) програмска полазишта, обухват и циљеве 

стратегије, плана и програма; 
b) идентификацију потенцијалних утицаја стратегије, 

плана и програма на околиш; 
c) дефинисане циљеве заштите околиша; 
d) коначан садржај стратешке студије; 
е) листу недостајућих података, стручних подлога и 

студија које је потребно направити за потребе 
стратешке процјене; 

f) попис и мишљења заинтересованих органа и 
организација који су учествовали у поступку 
одређивања садржаја стратешке студије. 

(7) Надлежно министарство је дужно доставити коначно 
мишљење на приједлог одлуке о садржају и обиму 
стратешке студије из става (5) овог члана носиоцу 
припреме стратегије, плана и програма у року од 15 дана 
од дана запримања захтјева, а уколико га надлежно 
министарство не достави у датом року, сматрат ће се да 
је сагласно са приједлогом одлуке о садржају и обиму 
стратешке студије. 

(8) Носиоц припреме стратегије, плана и програма доноси 
одлуку о садржају и обиму стратешке студије и 
информира јавност објављивањем те одлуке на својој 
службеној интернет страници. 

(9) Коначни садржај и обим стратешке студије утврђени у 
одлуци из става (8) овог члана не утиче на право носиоца 
припреме стратегије, плана и програма да, уколико се 
укаже потреба, затражи допуну садржаја и обима 
стратешке студије током поступка стратешке процјене. 

Члан 17. 
(Израда нацрта стратешке студије) 

(1) Носиоц припреме стратегије, плана и програма доставља 
носиоцу израде стратешке студије одлуку о садржају и 
обиму стратешке студије из члана 16. став (8) и одлуку о 
приступању изради стратегије, плана и програма у 
складу са чланом 12. став (1), који започиње израду 
нацрта стратешке студије када му носиоц израде 
стратегије, плана и програма обезбиједи довољно 
података на основу којих се може почети са израдом 
нацрта стратешке студије. 

(2) При изради нацрта стратешке студије, њених измјена и 
допуна све до коначне верзије, носиоц израде стратешке 
студије користи најновије објављене, вјеродостојне и 
доступне податке с обзиром на садржај, циљеве и ниво 
обухвата стратегије, плана и програма. 

(3) Носиоц израде нацрта стратешке студије је одговоран за 
истинитост и тачност података у нацрту стратешке 
студије, њених допуна и измјена све до коначне верзије. 

(4) Носиоц припреме стратегије, плана и програма нацрт 
стратешке студије и нацрт стратегије, плана и програма 
доставља на оцјену и даље поступање надлежном 
министарству. 

Члан 18. 
(Комисија за оцјену нацрта стратешке студије) 

(1) Оцјену нацрта стратешке студије врши комисија за 
оцјену стратешке студије (у наставку: комисија) из члана 
56. Закона, са листе стручњака донесене у складу са 
Правилником о утврђивању услова и критерија за 
стављање на листу стручњака који могу бити именовани 
у стручне комисије за оцјену студија утицаја на околиш 
("Службене новине Федерације БиХ", број 63/21), и који 
су стручњаци за поједина подручја зависно од области 
стратегије, плана и програма. 

(2) Рјешење о именовању комисије која мора имати непаран 
број чланова, доноси надлежно министарство. 

(3) Састав и број чланова комисије, овисно о обухвату и 
карактеристикама стратегије, плана и програма за који 
се проводи стратешка процјена и садржају и обиму 
стратешке студије, надлежно министарство одређује у 
складу са захтјевима који су утврђени у Правилнику о 
утврђивању услова и критерија за стављање на листу 
стручњака који могу бити именовани у стручне комисије 
за оцјену студија утицаја на околиш ("Службене новине 
Федерације БиХ", број 63/21). 

(4) Изузетно, ако се укаже потреба да у комисију треба 
именовати стручњака за одређена питања, а такав 
стручњак се не налази на листи надлежног 
министарства, у том случају надлежно министарство, у 
сарадњи са носиоцем припреме стратегије, плана и 
програма, именује стручњака који је потребан у раду 
комисије. 

(5) У састав комисије именује се као члан комисије и један 
представник надлежног министарства који је секретар 
комисије и чији задатак је координација процеса и 
комуникације између чланова комисије, као и 
комуникације комисије и носиоца припреме стратегије, 
плана и програма, припрема извјештај са сједнице 
комисије, вpши обједињавање извјештаја чланова 
комисије и слично. 

(6) Члан комисије не може бити особа која је запослена код 
носиоца израде стратешке студије или код носиоца 
израде стратегије, плана и програма, особа која је 
учествовала у изради нацрта стратешке студије, нити 
особа која је учествовала у изради нацрта стратегије, 
плана и програма за који се проводи стратешка процјена. 

(7) Представници носиоца израде стратешке студије и 
носиоца израде стратегије, плана и програма учествују у 
раду комисије за оцјену нацрта стратешке студије са 
правом учешћа у расправи на сједницама комисије, а без 
права одлучивања. 

(8) Комисија престаје са радом када се заврши утврђивање 
коначног текста приједлога стратешке студије и 
коначног текста приједлога стратегије, плана и програма 
по питањима заштите околиша, о чему надлежно 
министарство доноси закључак о престанку рада 
комисије. 

(9) Комисија из става (2) овог члана доноси пословник о 
свом раду, којим се уређује начин организовања 
сједница комисије, начин позивања, рада и одлучивања 
и друга питања важна за рад комисије. 

Члан 19. 
(Оцјена нацрта стратешке студије) 

(1) Надлежно министарство одмах по доношењу рјешења о 
именовању из члана 18. став (2) ове уредбе, доставља на 
оцјену комисији нацрт стратешке студије уз који 
прилаже и нацрт стратегије, плана и програма у складу 
са пословником о раду комисије из члана 18. став (9) ове 
уредбе. 

(2) Комисија даје оцјену нацрта стратешке студије у року од 
30 дана од дана запримања документације из става (1) 
овог члана. Овај рок за оцјену стратешке студије се може 
продужити за још максимално 30 дана. 

(3) На првој сједници комисије оцјењује се цјеловитост 
нацрта стратешке студије у односу на садржај и обим 
студије утврђене према члану 16. став (8) ове уредбе, као 
и у односу на садржај нацрта стратегије, плана и 
програма. 

(4) Оцјена стручне утемељености нацрта стратешке студије 
може се дати након што се утврди да је нацрт стратешке 
студије цјеловит. 

(5) Ако комисија утврди да је нацрт стратешке студије 
цјеловит и стручно утемељен, комисија на првој 
сједници доноси коначну оцјену нацрта стратешке 
студије, у облику извјештаја. 

(6) Када комисија на првој сједници предложи да се нацрт 
стратешке студије допуни, односно доради, надлежно 
министарство ће у писаној форми од носиоца припреме 
стратегије, плана и програма затражити да носиоц 
израде стратешке студије изврши допуну, односно 
дораду стратешке студије. Рок за допуну односно дораду 
не може бити дужи од 15 дана. 

(7) Када комисија на првој сједници оцијени, да нацрт 
стратешке студије има недостатке који су такве природе 
да иста не удовољава прописаним захтјевима у вези са 
израдом и одређеним садржајем и/или обимом, те 
одговарајућом допуном неће бити могуће отклонити те 
недостатке, предложит ће носиоцу припреме стратегије, 
плана и програма да се стратешка студија поновно 
изради. У овом случају комисија ће детаљно навести 
подручја у којима се нацрт стратешке студије мора 
поново израдити. 

(8) Комисија, након што утврди да је стратешка студија 
потпуна и стручно утемељена, даје усаглашену, коначну 
оцјену нацрта стратешке студије у року од 15 дана од 
дана запримања допуњеног нацрта стратешке студије из 
става (6) овог члана. 

(9) Надлежно министарство на основу коначне оцјене 
нацрта стратешке студије из става (8) овог члана, 
израђује извјештај о коначној оцјени нацрта стратешке 
студије који садржи начине на које питања заштите 
околиша морају бити интегрисана у стратегију, план и 

програм и доставља га носиоцу израде стратегије, плана 
и програма. 

(10) Извјештај из става (9) овог члана садржи посебно: 
а) опис најприхватљивије разумне алтернативе 

стратегије, плана и програма за околиш са 
образложењем избора те алтернативе; 

b) приказ утицаја најприхватљивије разумне алтерна-
тиве стратегије, плана и програма на околиш; 

c) приједлог мјера заштите околиша и приједлог 
плана провођења; 

d) приједлог програма праћења стања околиша са 
приједлогом плана провођења. 

(11) Извјештај из става (9) овог члана надлежно министар-
ство доставља носиоцу израде стратегије, плана и 
програма који је све приједлоге заштите околиша и 
приједлоге плана провођења и праћења стања околиша 
дужан уградити у нацрт стратегије, плана и програма 
прије почетка поступка јавних консултација из чл. 21. до 
25. ове уредбе. 

Члан 20. 
(Накнада за рад комисије) 

(1) Надлежно министарство посебним закључком утврђује 
износ накнаде за рад комисије. 

(2) Накнада из става (1) овог члана обухвата накнаду за рад 
чланова у комисији и, уколико је то потребно, накнаде 
за трошкове превоза, дневница и смјештаја. 

(3) Накнада за рад чланова комисије у складу са прописом 
из члана 18. став (3) ове уредбе износи 15% просјечне 
мјесечне нето плаће остварене на нивоу Федерације БиХ 
за посљедње тромјесечје за један норма-дан рада на 
оцјени нацрта стратешке студије по члану комисије, с 
тим да укупни број норма-дана не може бити већи од 
пет. 

(4) Накнаду из става (3) овог члана исплаћује надлежно 
министарство у року од 15 дана од дана доношења 
закључка из става (1) овог члана. 

Члан 21. 
(Учешће јавности) 

(1) Након доношења извјештаја о коначној оцјени нацрта 
стратешке студије из члана 19. став (8) ове уредбе, 
носиоц припреме стратегије, плана и програма 
осигурава учешће јавности у поступку разматрања 
нацрта стратешке студије и нацрта стратегије, плана и 
програма, што се врши у складу са одредбама члана 58. 
Закона и одредбама ове уредбе. 

(2) Носиоц припреме стратегије, плана и програма 
обавјештава јавност о начину и роковима за вршење 
јавног увида у нацрт стратегије, плана и програма и 
нацрт стратешке студије, о начину и роковима за 
достављање мишљења, примједби и приједлога, као и о 
времену и мјесту одржавања јавне расправе из члана 23. 
ове уредбе, у поступку којим се уређује доношење 
стратегије, плана и програма и стратешке студије, на 
начин утврђен у ставу (3) овог члана. 

(3) Носиоц припреме стратегије, плана и програма објав-
љује обавјештење из става (2) овог члана најмање у јед-
ним дневним новинама доступним на подручју Федера-
ције БиХ, и на својој службеној интернет страници 
заједно са електронским верзијама нацрта стратешке 
студије и нацрта стратегије, плана и програма, најмање 
15 дана прије одржавања јавне расправе из члана 23. ове 
уредбе. 

Члан 22. 
(Прибављање мишљења заинтересованих органа и 

организација) 
(1) У складу са одредбом члана 57. став (1) Закона, носиоц 

припреме стратегије, плана и програма дужан је уз 
писано обавјештење из члана 21. став (3) ове уредбе 
доставити надлежном министарству и заинтересованим 
органима и организацијама из члана 9. став (4) тачка ф) 
нацрт стратегије, плана и програма и нацрт стратешке 
студије на CD-u или са назнаком интернет локације на 
којој су објављени ови документи у електронској верзији 
и датумом објављивања у складу са чланом 21. став (3), 
ради давања писаног мишљења, примједби и приједлога, 
те их обавијестити о времену и мјесту одржавања јавне 
расправе из члана 23. ове уредбе. 

(2) Надлежно министарство и заинтересовани органи и 
организације дужни су доставити мишљења, примједбе 
и приједлоге у року од 30 дана од дана пријема 
обавјештења из става (1) овог члана, стратегије, плана 
или програма и стратешке студије, како је утврђено у 
члану 57. став (2) Закона. 

(3) Ако се мишљења, примједбе и приједлози не доставе у 
року из става (2) овог члана сматра се да нема примједби 
на нацрт достављене стратешке студије. 

(4) У случају да носиоц припреме стратегије, плана и 
програма прими мишљење надлежног министарства и 
заинтересованих органа и организација послије истека 
рока утврђеног у ставу (2) овог члана, носиоц припреме 
стратегије, плана и програма може одлучити да их уважи 
и укључи у коначни извјештај о консултацијама, под 
условом да је то процедурално још увијек могуће и да не 
изискује додатне трошкове. 

Члан 23. 
(Јавна расправа) 

(1) Носиоц припреме стратегије, плана и програма 
организује јавну расправу на нацрт стратешке студије и 
нацрт стратегије, плана и програма у складу са чланом 
58. ст. (2), (3) и (4) Закона и одредбама ове уредбе. 

(2) Носиоц припреме стратегије, плана и програма може, по 
потреби и у зависности од сложености предмета 
стратешке процјене, одржати и више јавних расправа на 
различитим локацијама. 

(3) У поступку стратешке процјене утицаја стратегије, 
плана и програма на околиш за који је у поступку 
њиховог доношења прописана обавеза провођења јавне 
расправе према другим прописима, јавна расправа о 
нацрту стратешке студије проводи се у јединственом 
поступку, на начин и у роковима прописаним за ту 
стратегију, план и програм. 

(4) Носиоц припреме стратегије, плана и програма дужан је 
сачинити записник са јавне расправе у року од пет дана 
након њеног одржавања. 

Члан 24. 
(Прекоентитетске консултације о утицају стратегије, плана 

или програма) 
(1) Носиоц припреме стратегије, плана и програма, 

посредством Федералног министарства, има обавезу 
доставити нацрт стратешке студије надлежном органу за 
послове заштите околиша другог ентитета и/или Брчко 
дистрикта БиХ, а што се врши у исто вријеме када и 
заинтересованим органима и организацијама у Федера-
цији БиХ из члана 22. ове уредбе, и тражити да се тај 
орган укључи у јавну расправу о нацрту стратешке 
студије, уколико се тај орган, у складу са чланом 11. став 

(4) ове уредбе, претходно изјаснио да се намјерава 
укључити у јавну расправу. 

(2) У захтјеву за тражење мишљења о нацрту стратешке 
студије из става (1) овог члана, достављају се информа-
ције утврђене у члану 59. став (1) тачка а), b) и c) Закона 
и информација о мјесту и времену одржавања јавне 
расправе како је прописао у члана 21. став (2) ове уредбе. 

(3) Рок за достављање мишљења надлежног органа за 
послове заштите околиша другог ентитета и/или Брчко 
дистрикта БиХ је најмање 15 дана од дана одржавања 
јавне расправе, уколико другим прописом није другачије 
одређено. 

(4) Ако се мишљење не достави у року из става (3) овог 
члана сматра се да други ентитет и/или Брчко Дистрикт 
нема примједби на нацрт стратешке студије. 

Члан 25. 
(Прекограничне консултације о утицају стратегије, плана 

или програма) 
(1) Ако се надлежни орган друге државе у складу са чланом 

11. став (4) ове уредбе претходно изјаснио да се намје-
рава укључити у јавне консултације, као и и размјену 
информација о нацрту стратешке студије, Федерално 
министарство врши прекограничне консултације и 
прибављања мишљење друге државе, а што се врши у 
исто вријеме када и заинтересованим органима и 
организацијама у Федерацији БиХ из члана 22. ове 
уредбе. 

(2) Поступак из става (1) овог члана проводи се у складу са 
одредбом члана 59. Закона и одредбама овог члана 
уредбе. 

(3) Прибављање мишљења друге државе о нацрту стратеш-
ке студије врши Федерално министарство, путем 
надлежних институција БиХ надлежних за вањску 
политику и околиш и имплементацију Конвенције о 
процјени утицаја на околиш у прекограничном 
контексту, како је утврђено у члану 50. став (2) Закона. 

(4) Федерално министарство, о упућеном обавјештењу 
надлежним институцијама БиХ, информише оперативну 
фокалну тачку за Конвенцију о процјени утицаја на 
околиш у прекограничном контексту. 

(5) У циљу прибављања мишљења друге државе из става (1) 
овог члана, Федерално министарство надлежном органу 
те државе дужно је доставити на мишљење информације 
утврђене у члану 59. став (1) тачка а), b) и c) Закона. 

(6) Рок за добијање мишљења друге државе одређује 
Федерално министарство у складу са чланом 59. став (1) 
тачка c) Закона. 

(7) Ако надлежни орган друге државе не достави мишљење 
у договореном року, сматра се да нема примједби на 
достављени нацрт стратешке студије и нацрт стратегије, 
плана и програма. 

(8) Федерално министарство ће о поступцима из одредби 
овога члана извијестити носиоца припреме стратегије, 
плана и програма ради даљњег наставка поступка. 

Члан 26. 
(Извјештај о јавним консултацијама) 

(1) Након проведених консултација са заинтересованим 
органима, организацијама и јавности у јавној расправи 
из чл. 21. до 25. ове уредбе, носиоц припреме стратегије, 
плана и програма сва мишљења, примједбе и приједлоге 
доставља на очитовање носиоцу израде стратешке 
студије и носиоцу стратегије, плана и програма. Носиоц 
израде стратешке студије и носиоц израде стратегије, 
плана и програма доносе усаглашено мишљење о 
коначним обавезујућим мјерама заштите околиша. 

(2) Након очитовања из става (1) овог члана, носиоц израде 
стратешке студије и носиоц израде стратегије, плана и 
програма, у договору са носиоцем припреме стратегије, 
плана и програма, у року не дужем од 30 дана од дана 
завршетка консултација, израђују извјештај о јавним 
консултацијама што укључује учешће заинтересованих 
органа, организација и јавности Федерације БиХ, другог 
ентитета, Брчко Дистрикта БиХ и/или друге државе, који 
носиоц припреме стратегије, плана и програма објављује 
на својој службеној интернет страници, како је утврђено 
у члану 58. став (3) Закона. 

(3) Извјештај из става (2) овог члана садржи образложење о 
свим прихваћеним или неприхваћеним примједбама и 
приједлозима и чини саставни дио приједлога стратешке 
студије. 

(4) Све прихваћене примједбе и сугестије из поступка 
консултација морају бити интегрисане у приједлог 
стратешке студије и приједлог стратегије, плана и 
програма. 

ПОГЛАВЉЕ V. ИЗВЈЕШТАЈ О ПРОВЕДЕНОЈ 
СТРАТЕШКОЈ ПРОЦЈЕНИ И ПРОГРАМ ПРАЋЕЊА 
СТАЊА ОКОЛИША 

Члан 27. 
(Прибављање мишљења надлежног министарства о 

проведеној стратешкој процјени) 
(1) Прије упућивања приједлога стратегије, плана и програ-

ма у поступак доношења, носиоц припреме стратегије, 
плана и програма је обавезан прибавити позитивно 
мишљење надлежног министарства о проведеној 
стратешкој процјени утицаја стратегије, плана и 
програма на околиш. 

(2) У сврху прибављања мишљења из става (1) овог члана, 
носиоц припреме стратегије, плана и програма доставља 
надлежном министарству приједлог стратешке студије, 
приједлог стратегије, плана и програма, извјештај о 
оцјени комисије за стратешку студију из члана 19. став 
(9) ове уредбе, те извјештај о јавним консултацијама из 
члана 26. став (2) ове уредбе. 

(3) Надлежно министарство мишљење о проведеној 
стратешкој процјени доставља носиоцу припреме 
стратегије, плана и програма у року од 15 дана од 
пријема документације из става (2) овог члана. 

(4) Надлежно министарство своје мишљење израђује према 
подацима и документацији утврђеној у члану 61. Закона 
које обавезно садржи оцјену свих дијелова прописаног 
поступка стратешке процјене, те да ли су, и на који 
начин, питања заштите околиша разматрана кроз 
стратешку студију интегрисана у приједлог стратегије, 
плана и програма узимајући у обзир интересе заштите, 
очувања и унапређивања околиша. 

(5) Носиоц припреме стратегије, плана и програма, када 
прими мишљење надлежног министарства из става (4) 
овог члана, дужан је, прије утврђивања приједлога 
стратегије, плана и програма поступити према одредби 
члана 62. Закона, односно узети у обзир мишљење 
надлежног министарства и изврши усклађивање пријед-
лога стратегије, плана или програма са интересима 
заштите, очувања и унапрјеђивања околиша. 

Члан 28. 
(Извјештај о проведеној стратешкој процјени) 

(1) Носиоц припреме стратегије, плана и програма дужан је 
израдити извјештај о проведеној стратешкој процјени. 

(2) Извјештај из става (1) овог члана садржи посебно: 
а) сажети приказ начина на који су питања заштите 

околиша и могућих утицаја на заштићена подручја, 
природна станишта и очување дивље флоре и 
фауне интегрисана у стратегију, план и програм, 

b) сажети приказ начина на који су резултати 
стратешке студије, мишљења заинтересованих 
органа и организација, примједбе, приједлози и 
мишљења јавности, те резултати мишљења друге 
државе и консултација са другим ентитетом и/или 
Брчко дистриктом БиХ ако су биле обавезне, узети 
у обзир, односно размотрени при доношењу одлуке 
о доношењу стратегије, плана и програма, 

c) образложење разлога прихватања одабране 
разумне алтернативе стратегије, плана и програма 
у односу на остале размотрене разумне опције, 

d) мјере заштите околиша и мјере ублажавања нега-
тивних утицаја на заштићена подручја, природна 
станишта и очување дивље флоре и фауне, 

е) начин праћења примјене мјера које су садржане у 
стратегији, плану и програму, 

f) начин праћења знатних утицаја на околиш 
донесене стратегије, плана и програма; 

g) кратак преглед садржаја и главних циљева страте-
гије, плана и програма и везе са другим релевант-
ним стратегијама, плановима и програмима; 

h) опис постојећег стања околиша и њеног могућег 
развоја, уколико се стратегија, план и програм не 
реализују; 

i) идентификацију подручја за која постоји 
могућност да буду изложене значајном ризику и 
карактеристике околиша у тим подручјима; 

ј) постојећи проблеми у погледу околиша у вези са 
стратегијом, планом и програмом, укључујући 
нарочито оне које се односе на области које су 
посебно значајне за околиш, као што су станишта 
дивљег биљног и животињског свијета са аспекта 
њиховог очувања, посебно заштићених подручја, 
националних паркова или водног добра; 

k) општи и посебни циљеви заштите околиша 
установљени на државном или међународном 
нивоу који су од значаја за план и програм и начин 
на који су ови циљеви, као и сви остали аспекти од 
значаја за околиш, били узети у разматрање у 
процесу припреме; 

l) могуће значајне посљедице по здравље људи и 
околиш, укључујући факторе као што су: биолош-
ка, разноврсност, становништво, фауна, флора, 
земљиште, вода, зрак, климатски чиниоци који ути-
чу на климатске промјене, материјални ресурси, 
културно насљеђе укључујући архитектонско и 
археолошко насљеђе, пејзаж и међусобни однос 
ових фактора; 

m) мјере предвиђене у циљу спрјечавања, смањења 
или отклањања, у највећој могућој мјери, било ког 
значајног негативног утицаја на здравље људи и 
околиш до кога доводи реализација плана и 
програма; 

n) преглед разлога који су послужили као основа за 
избор плана и програма са аспекта разматраних 
варијантних рјешења који су узети у обзир, као и 
опис начина процјене, укључујући и евентуалне 
тешкоће до којих је дошло при формулисању 
тражених података (као што су технички подаци 
или непостојање know-how); 

o) приказ могућих значајних прекограничних утицаја 
на околиш (кад је примјењиво); 

p) опис програма праћења стања околиша, укључују-
ћи и здравље људи у току и након реализације 
стратегије, плана и програма (мониторинг); 

r) закључке до којих се дошло током израде 
извјештаја о проведној стратешкој процјени 
представљене на начин који је разумљив јавности; 

s) резиме информација из тачака а) до r) овог става. 
(3) О донесеном извјештају из става (1) овог члана и 

донесеној стратегији, плану и програму, носиоц 
припреме стратегије, плана и програма обавјештава 
надлежно министарство, јавност, заинтересоване органе 
и организације, друге органе који су учествовали у 
поступку стратешке процјене и консултација односно 
мишљења друге државе ако су вршене, са назнаком 
интернет локације на којој су објављени документи из 
става (4) овог члана и датумом објављивања. 

(4) Информирање јавности према ставу (3) овог члана про-
води се објављивањем на службеној интернет страници 
носиоца припреме стратегије, плана и програма, и то: 
а) извјештаја о проведеној стратешкој процјени, те 
b) стратегије, плана и програма у форми у којој је 

усвојен. 

Члан 29. 
(Програм праћења стања околиша) 

(1) Програм праћења стања околиша у току провођења 
стратегије, плана и програма, укључујући и праћење 
стања циљева очувања и цјеловитости заштићених 
подручја, природних станишта и очувања дивље флоре 
и фауне када је то примјењиво, саставни је дио 
стратегије, плана и програма. 

(2) Програм праћења стања околиша из става (1) овог члана 
садржи посебно: 
а) опис циљева стратегије, плана и програма; 
b) индикаторе за праћење стања околиша и заштиће-

них подручја, природних станишта и очувања 
дивље флоре и фауне када је то примјењиво; 

c) права и обавезе надлежних органа и организација; 
d) начин провјере проведбе мјера заштите околиша и 

мјера ублажавања негативних утицаја на 
заштићена подручја, природна станишта и очување 
дивље флоре и фауне када је то примјењиво; 

е) поступање у случају неочекиваних неповољних 
утицаја; 

f) друге податке зависно од обухвата и 
карактеристика стратегије, плана и програма; 

g) средства потребна за проведбу праћења стања 
околиша и заштићених подручја, природних 
станишта и очувања дивље флоре и фауне када је 
то примјењиво. 

(3) У сврху избјегавања понављања програма праћења 
стања околиша и заштићених подручја, природних 
станишта и очувања дивље флоре и фауне када је то 
примјењиво у односу на исте показатеље, могу се 
користити подаци из одговарајућих програма праћења 
који су већ у примјени везано за друге стратегије, 
планове и програме, односно праћење стања околиша и 
заштићених подручја, природних станишта и очувања 
дивље флоре и фауне у складу са посебним прописима. 

ПОГЛАВЉЕ VI. УКЉУЧИВАЊЕ ФЕДЕРАЛНОГ 
МИНИСТАРСТВА У ЈАВНЕ КОНСУЛТАЦИЈЕ 
ДРУГОГ ЕНТИТЕТА, БРЧКО ДИСТРИКТА БиХ И 
ДРУГЕ ДРЖАВЕ 

Члан 30. 
(Консултације на захтјев другог ентитета и/или Брчко 

дистрикта БиХ) 
(1) Када Федерално министарство дође до сазнања, или када 

је обавјештено од стране другог ентитета и/или Брчко 
дистрикта БиХ да се изјасни о намјери учешћа у 
поступку одлучивања о нацрту стратешке студије за 
стратегију, план и програм чија примјена може имати 
знатан утицај на околиш у Федерацији БиХ, оно одмах, 
без одлагања, обавјештава о примљеном захтјеву 
кантонално министарство које може имати интерес за 
учешће у том поступку, и уз захтјев за мишљење о 
потреби учешћа у поступку стратешке процјене, 
доставља им копију захтјева другог ентитета и/или 
Брчко дистрикта БиХ. 

(2) Кантонално министарство је дужно своје мишљење о 
учешћу у поступку из става (1) овог члана доставити 
Федералном министарству што прије, а најкасније у 
року од 21 дан од дана пријема захтјева. 

(3) По пријему мишљења из става (1) овог члана од 
кантоналног министарство, Федерално министарство ће 
одлучити о учешћу надлежног органа другог ентитета 
и/или Брчко дистрикта БиХ у поступку одлучивања о 
нацрту стратешке студије, и о тој одлуци обавијестити 
тај орган, у року од седам дана од дана пријема 
мишљења кантоналног министарства. 

(4) Ако кантонално министарство не достави благовремено 
своје мишљење у складу са роком из става (2) овог 
члана, Федерално министарство може на основу 
сопствене процјене обавијестити орган другог ентитета 
и/или Брчко дистрикта БиХ о намјери Федералног 
министарства да учествује у поступку одлучивања о 
нацрту стратешке студије на коју се њихов захтјев за 
изјашњавање из става (1) овог члана односи. 

(5) У случају учешћа у поступку одлучивања о нацрту 
стратешке студије за стратегију, план и програм другог 
ентитета и/или Брчко дистрикта БиХ, по пријему 
документације, Федерално министарство ће, у сарадњи 
са кантоналном министарством која могу имати интерес, 
провести поступак консултација и прибавити мишљења 
заинтересованих органа и организација и јавности о 
нацрту стратешке студије, те сачинити коначно мишље-
ње о стратешкој студији које ће доставити надлежном 
органу другог ентитета и/или Брчко дистрикта БиХ. 

(6) Федерално министарство ће коначно мишљење из става 
(5) овог члана објавити на својој службеној интернет 
страници, најкасније седам дана од дана доношења. 

Члан 31. 
(Консултације на захтјев друге државе) 

(1) Када Федерално министарство дође до сазнања, или кад 
му буде достављена документација о могућем знатном 
утицају проведбе стратегије, плана и програма друге 
државе на подручје Федерације БиХ, министарство ће о 
том захтјеву одмах, без одлагања, обавијестити 
кантонално министарство које може имати интерес за 
учешће, и затражити изјашњење о учешћу у поступку 
одлучивања о нацрту стратешке студије за стратегију, 
план и програм друге државе. 

(2) Уз обавјештење из става (1) овог члана, Федерално 
министарство ће доставити сву расположиву документа-
цију на основу које ће се кантонално министарство 

изјаснити о учешћу у поступку одлучивања о нацрту 
стратешке студије. 

(3) Кантонално министарство је дужно изјашњење из става 
(1) овог члана доставити Федералном министарству што 
прије, а најкасније у року од 21 дан од дана пријема 
обавјештења. 

(4) По пријему изјашњења из става (1) овог члана од 
кантоналног министарства, Федерално министарство ће 
одлучити о намјери учешћа у поступку одлучивања о 
нацрту стратешке студије за стратегију, план и програм 
друге државе који је предмет стратешке процјене, 
изјашњење ће доставити надлежном органу друге 
државе путем надлежних институција за вањску 
политику и околиш БиХ, а јавност обавјештава путем 
своје интернет странице. 

(5) Ако кантонално министарство не достави своје 
мишљење у складу са роком из става (3) овог члана, 
Федерално министарство може на основу сопствене 
процјене обавијестити надлежни орган друге државе, 
путем надлежних институција за вањску политику и 
околиш БиХ о намјери Федералног министарства 
околиша и туризма да учествује у поступку одлучивања 
о нацрту стратешке студије те државе. 

(6) У случају учешћа у поступку одлучивања о нацрту стра-
тешке студије за стратегију, план и програм друге 
државе, по пријему исте, Федерално министарство ће, у 
сарадњи са кантоналним министарствима која могу 
имати интерес, провести поступак консултација и при-
бавити мишљења заинтересованих органа и организа-
ција о нацрту стратешке студије, те сачинити коначно 
мишљење о стратешкој студији које ће доставити 
надлежном органу друге државе путем надлежних 
институција за вањску политику и околиш БиХ. 

(7) Мишљење из става (6) овог члана, Федерално 
министарство ће објавити на својој службеној интернет 
страници најкасније седам дана од дана доношења. 

ПОГЛАВЉЕ VII. - ИНСПЕКЦИЈСКИ НАДЗОР 

Члан 32. 
(Инспекцијски надзор) 

Инспекцијски надзор над провођењем ове уредбе врше 
федерални и кантонални инспектори заштите околиша, сваки 
у оквиру своје надлежности, у складу са одредбама о 
инспекцијском надзору које су утврђене у Закону. 

ПОГЛАВЉЕ VIII. - ПРЕЛАЗНЕ И ЗАВРШНЕ ОДРЕДБЕ 

Члан 33. 
(Средства за провођење стратешке процјене) 

(1) Средства за провођење стратешке процјене стратегије, 
плана и програма који се доноси на ниво Федерације 
БиХ, осигуравају се из федералног буџета у складу са 
одредбом члана 63. Закона. 

(2) Средства за провођење поступка стратешке процјене 
кантона и јединица локалне самоуправе осигуравају се 
из кантоналног буџета, односно буџета јединица 
локалне самоуправе. 

Члан 34. 
(Стратешка процјена и процјена утицаја пројеката на 

околиш) 
Стратешка процјена утицаја на околиш која се проводи 

у складу са овом уредбом, не доводи у питање ни на који 
начин провођење Уредбе о пројектима за које је обавезна 
процјена утицаја на околиш и пројектима за које се одлучује 
о потреби процјене утицаја на околиш ("Службене новине 
Федерације БиХ", бр. 51/21, 33/22 и 104/22). 

Члан 35. 
(Започете израде стратегија, планова и програма) 
Стратегија, план и програм чија је израда започета прије 

ступања на снагу ове уредбе наставиће се по раније утврђеном 
поступку. 

Члан 36. 
(Прилози) 

Прилози I, II и III налазе се у прилогу ове уредбе и чине 
њен саставни дио. 

Члан 37. 
(Ступање на снагу) 

Ова уредба ступа на снагу осмог дана од дана 
објављивања у "Службеним новинама Федерације БиХ". 

В. број 140/2025 
13. фебруара 2025. године 

Сарајево 
Премијер 

Нермин Никшић, с. р. 
 

ПРИЛОГ I. 

ОБРАЗАЦ 
ЗА ОЦЈЕНУ ПОТРЕБЕ ПРОВОЂЕЊА СТРАТЕШКЕ 

ПРОЦЈЕНЕ УТИЦАЈА НА ОКОЛИШ (СПУО) 

А. Општи подаци о стратегији, плану и програму 

Носиоц припреме стратегије, плана и 

програма 

(навести пуни назив надлежног 

тијела за припрему стратегије, 

плана и програма) 

Назив стратегије, плана и програма (навести пуни назив стратегије, 

плана и програма) 

Географски обухват стратегије, плана и 

програма 

(Дефинисати територијално 

подручје стратегије, плана и 

програма и друга (територијално) 

подручја на које би проведба 

стратегије, плана и програма 

могла имати утицај). Навести К.О., 

к.ч. или координате обухвата. 

Дати и картографски приказ. 

Сектор на који се стратегија, план и 

програм односе 

(Пољопривреда, шумарство, 

рибарство, енергетика, индустрија, 

саобраћај, управљање отпадом, 

управљање водама, 

телекомуникације, туризам, 

просторно планирање, кориштење 

земљишта, и друго..) 

Да ли се ради нова стратегија, план и 

програм или њихове измјене и допуне? 

(Ако су измјене и допуне 

постојеће стратегије, плана и 

програма, навести пуни 

стратегију, план и програм који се 

мијења и надопуњава) 

Правни оквир за доношење стратегије, 

плана и програма 

(Навести Закон/подзаконски акт 

који је основа за припрему и 

доношење стратегије, плана и 

програма, укључујући и чланове 

из тих аката) 

Постоји ли обавеза провођења 

стратешке процјене за стратегију, план 

и програм по околишним прописима? 

Да/Не 

(Ако је одговор НЕ, написати 

разлоге) 

Стратегија, план и програм вишег 

хијерархијског реда са којим предметна 

стратегија, план и програм мора бити 

усклађена 

(Навести стратегију, план и 

програм вишег хијерархијског 

реда са којим предметна 

стратегија, план и програм мора 

бити усклађен- ако постоји) 

Да ли је проведен поступак стратешке 

процјене за стратегију, план и програм 

вишег хијерархијског реда? 

Да/Не 

(Ако је одговор "Да" навести 

основне податке о стратешкој 

процјени утицаја на околиш за ту 

стратегију, план и програм, 

посебно везано за стратешку 

студију - не треба писати детаље, 

само гдје се документи могу 

добити или линк на интернет 

страницу са које се може преузети) 

Да ли су предметном стратегијом, 

планом и програмом планиране нове 

Да/Не 

активности које нису прошле поступак 

стратешке процјене у стратегији, плану 

и програму вишег реда?* 

*(одговорити само ако је за стратегију, 

план и програм вишег реда проведен 

поступак стратешке процјене) 

(Ако је одговор "Да", укратко 

описати нове активности.) 

Карактеристике стратегије, плана и 

програма 

(дати кратки опис стратегије, 

плана и програма, навести разлоге 

доношења, програмска полазишта, 

циљеве и смјернице, интервенције 

које дефинира нова стратегија, 

план и програм) 

Б. Процјена могућих знатних утицаја стратегије, плана и 
програма на околиш 

Одредбе Директиве Одговори 

Поставља ли стратегија, план и 

програм оквир за имплементацију 

пројеката за које је обвезна проведба 

поступка процјене утицаја на 

околиш (ПУО), односно оцјена о 

потреби провођења ПУО у складу са 

Уредбом о пројектима за које је 

обавезна процјена утицаја на 

околиш и пројектима за које се 

одлучује о потреби процјене утицаја 

на околиш ("Службене новине 

Федерације БиХ", број 51/21, 33/22 и 

104/22) 

Да/Не 

(Ако је одговор "Да", навести 

пројекте за које треба провести 

поступак ПУО, односно оцјена 

о потреби провођења ПУО) 

Поставља ли стратегија, план и 

програм оквир за развој других 

пројеката, осим горе наведених, који 

би могли имати знатне утицаје на 

околиш појединачно или 

кумулативно? 

Да/Не 

(Ако је одговор "Да" описати 

пројекте) 

На који начин стратегија, план и 

програм утиче на остале релевантне 

стратегије, планове и програме 

укључујући и оне у хијерархији или 

из других сектора? 

(Описати, како стратегија, план 

и програм може утицати на 

остале стратегије, планове и 

програме) 

Наведите вјеројатно знатне утицаје 

на околиш који могу настати 

проведбом стратегије, плана и 

програма и на који начин ће ти 

утицаји бити узети у обзир при 

изради стратегије, плана и 

програма? 

 

(Кратко описати, који су 

вјеројатно значајни утицаји на 

околиш и по којим критеријима 

су утврђени, те како ће се узети 

у обзир код израде стратегије, 

плана и програма) 

Да ли је могућ знатни утицај 

стратегија, плана и програма на 

други ентитет и/или Брчко дистрикт 

БиХ? 

Да/Не 

(Ако је одговор "Да" описати 

који су могући значајни утицаји 

на други ентитет и/или Брчко 

дистрикт БиХ) 

Да ли је могућ знатни прекогранични 

утицај стратегије, плана и програма? 

Да/Не 

(Ако је одговор "Да", описати 

који су могући значајни 

прекогранични утицаји) 

Да ли су проведбом стратегије, плана 

и програма могући ризици за здравље 

људи? 

Да/Не 

(Ако је одговор "Да" описати 

који су могући ризици за 

здравље људи) 

Ц. Процјена могућих знатних утицаја стратегије, плана 
и програма нарочито оне које се односе на области које 
су посебно значајне за околиш, као што су станишта 
дивљег биљног и животињског свијета са аспекта 
њиховог очувања, посебно заштићених подручја, 
националних паркова или водно добро) 

Одредбе Директиве Одговори 

Да ли стратегија, план и посебно 

значајна за околиш, као што су 

станишта дивљег биљног и 

животињског свијета са аспекта 

њиховог очувања, посебно програм може 

имати знатни утицај на подручја која су 

заштићених подручја, националних 

паркова или водно добро? 

Да/Не 

(Ако је одговор "Да" навести 

подручја од значаја за 

околиш/заштићених подручја 

природе на која би циљеви и 

програмска полазишта 

стратегије, плана и програма 

могли имати утицај) 

Д. Закључци 

1. Образложење зашто за стратегију, план и програм 
треба/не треба провести стратешку процјену. 

2. Образложење зашто за стратегију, план и програм 
треба/не треба посебно анализирати прихватљивост 
везано за области које су посебно значајне за околиш, 
као што су станишта дивљег биљног и животињског 
свијета са аспекта њиховог очувања, посебно 
заштићених подручја, националних паркова или водно 
добро. 

3. Навести кључна питања везана уз околиш за предметну 
стратегију, план и програм. 
Мјесто и датум припреме ове процјене: 
_________________ 
Контакт особа носиоца израде стратегије, плана и 
програма: ____________ 

 
ПРИЛОГ II. 

КРИТЕРИЈИ ЗА УТВРЂИВАЊЕ МОГУЋЕГ ЗНАТНОГ 
УТИЦАЈА СТРАТЕГИЈЕ, ПЛАНА И ПРОГРАМА НА 

ОКОЛИШ 

Критерији за утврђивање могућег знатног утицаја 
стратегије, плана и програма на околиш су: 

1. карактеристике стратегије, плана и програма, 
нарочито у односу на: 
а) степен до којег се стратегијом, планом и 

програмом успоставља оквир за проведбу 
пројеката и активности и то у погледу 
локације, природе, величине и услова 
функционирања или у вези са расподјелом 
ресурса, 

б) степен до којег стратегија, план и програм 
утиче на друге стратегије, планове и 
програме, укључујући и оне у различитим 
хијерархијским структурама, 

ц) релевантност стратегије, плана и програма за 
укључивање питања заштите околиша, 
посебно са циљем промоције одрживог 
развоја, 

д) околишне проблеме релевантне за стратегију, 
план и програм, околишни проблеми 
релевантни за Стратегију, план и програм и 
могућност утицаја на зрак, воде, земљиште, 
климу, буку, биљни и животињски свијет, 
заштићена природна добра, здравље људи, 
културну баштину и сл. 

е) релевантност стратегија, плана и програма за 
примјену легислативе Европске уније из 
области заштите околиша (нпр. стратегије, 
планови и програми везани за управљање 
отпадом или заштиту вода). 

2. карактеристике утицаја и карактеристике 
подручја на које проведба стратегије, плана и 
програма може утицати, нарочито у односу на: 
а) вјеројатноћу, трајање, учесталост и 

повратност утицаја, 
б) кумулативну природу утицаја, 
ц) природу утицаја ван подручја Федерације 

БиХ, односно кантона (утицаја на други 
ентитет/Брчко дистрикт БиХ/другу државу) 

д) ризике за људско здравље или околиш (нпр. 
услијед несрећа), 

е) величину и просторни обухват утицаја 
(географско подручје и број становника на 
које ће вјеројатно дјеловати), 

ф) вриједност и осјетљивост подручја због 
посебних природних обиљежја или култур-
но-хисторијске баштине, услијед прекора-
чења стандарда квалитета околиша или 
граничних вриједности, услијед интензивног 
кориштења земљишта и због утицаја на 
подручја или пејзаже признатог заштићеног 
статуса (на националном нивоу, нивоу 
Европске уније или међународном нивоу). 

ПРИЛОГ IIII. 
ОБАВЕЗНИ САДРЖАЈ СТРАТЕШКЕ СТУДИЈЕ 

Стратешка студија садржи обавезно слиједећа поглавља: 
а) кратки преглед садржаја и циљева стратегије, 

плана и програма, те однос према другим реле-
вантним стратегијама, плановима и програмима; 

б) опис постојећег стања околиша и могући развој 
стања околиша без проведбе стратегије, плана и 
програма; 

ц) околишне карактеристике подручја на која 
проведба стратегије, плана и програма може знатно 
утицати; 

д) информације о постојећим околишним пробле-
мима који су знатни за стратегију, план и програм, 
поготово оним, који су повезани са заштићеним 
подручјима, те климатске промјене; 

е) циљеви заштите околиша успостављени на 
међународном нивоу, нивоу ЕУ или државе или 
ентитета, који су важни за стратегију, план и 
програм, начин на који су се ти циљеви и друга 
питања околиша узели у обзир током израде 
стратегије, плана и програма; 

ф) могуће знатне утицаје стратегије, плана и програма 
(који могу бити директни, индиректни, кумулатив-
ни, синергијски, краткорочни, средњорочни и 
дугорочни, стални и привремени, позитивни и 
негативни), а односе се на све компоненте околиша 
(укључујући биолошку разноликост, становниш-
тво, здравље људи, фауну, флору, тло, воде, зрак, 
климатске факторе, материјалну имовину, култур-
но-повијесну баштину, укључујући архитектонску 
и археолошку баштину, пејзаж и међусобни однос 
наведених фактора, утврђене посебним прописима, 
укључујући и климатске промјене; 

г) опис начина провођења стратешке процјене, 
укључујући одабрану методологију и евентуалне 
потешкоће на које се наишло при прикупљању 
потребних информација; 

х) мјере заштите околиша, укључујући мјере спрјеча-
вања, смањења, ублажавања и компензације 
неповољних утицаја проведбе стратегије, плана и 
програма на околиш; 

и) опис разлога за одабир размотрених разумних 
алтернатива, образложење најприхватљивије 
разумне алтернативе стратегије, плана и програма 
на околиш укључујући и назнаку разматраних 
разумних опција са становишта заштите околиша; 

ј) програм праћења стања околиша у току проведбе 
стратегије, плана и програма (мониторинг); 

к) скраћени садржај стратешке студије са образло-
жењем који није техничке природе, а креиран је на 
темељу претходних тачака; 

л) те друге податке од значаја за стратешку процјену. 

Na osnovu člana 52., člana 53. stav (1) i člana 56. stav (3) 

Zakona o zaštiti okoliša ("Službene novine Federacije BiH", broj 
15/21), Vlada Federacije Bosne i Hercegovine, na 47. sjednici, 
održanoj 13.02.2025. godine, donosi 

UREDBU 
O STRATEŠKOJ PROCJENI UTICAJA STRATEGIJE, 

PLANA ILI PROGRAMA NA OKOLIŠ I OBIMU, 
SADRŽAJU I OCJENI STRATEŠKE STUDIJE 

POGLAVLJE I - OPĆE ODREDBE 

Član 1. 
(Predmet Uredbe) 

(1) Ovom uredbom određuju se okviri za zahvate u strategijama, 
planovima i programima koji podliježu ocjeni o potrebi 
strateške procjene uticaja na okoliš (u daljem tekstu strateška 
procjena), kriteriji za utvrđivanje mogućeg značajnog uticaja 
izmjena i/ili dopuna strategija, planova ili programa na okoliš 
u postupku strateške procjene, način provođenja postupka i 
donošenja odluke o provođenju strateške procjene, način 
provođenja postupka strateške procjene, način utvrđivanja 
obaveznog sadržaja i izrade strateške studije što uključuje 
izbor nosioca strateške studije, ocjenu nacrta strateške 
studije, postupak imenovanja komisije za ocjenu strateške 
studije, način rada komisije, donošenje konačne ocjene 
nacrta strateške studije i utvrđivanje naknade za rad komisije, 
pribavljanje mišljenja javnosti, zainteresovanih organa 
uprave i upravnih organizacija i drugih akata u tom postupku, 
utvrđivanje rokova u postupku, donošenje mišljenja o 
obavezujućim mjerama zaštite okoliša, donošenje mišljenja 
nadležnog ministarstva o provedenoj strateškoj procjeni, 
utvrđuje sadržaj programa praćenja stanja okoliša u pogledu 
značajnih uticaja strategije, plana i programa pri njihovom 
provođenju, izradu i sadržaj izvještaja o provedenoj 
strateškoj procjeni i informisanje javnosti, način uključivanja 
drugog entiteta i/ili Brčko Distrikta BiH i/ili druge države u 
proces javnih konsultacija, inspekcijski nadzor nad 
provođenjem ove uredbe, te druga pitanja vezano za 
stratešku procjenu. 

Član 2. 
(Preuzimanje pravnih akata Evropske unije) 

Ovom uredbom djelimično se preuzimaju odredbe Direktive 
2001/42/EZ Evropskog parlamenta i Vijeća od 27.06.2001. godine 
o procjeni uticaja određenih planova i programa na okoliš (SL 
L197, 21.07.2001). 

Član 3. 
(Pojmovi i definicije) 

(1) U smislu ove uredbe, pojedini pojmovi imaju sljedeće 
značenje: 
a) komisija - stručno tijelo koje imenuje nadležno mini-

starstvo za provođenje strateške procjene koje 
ocjenjuje nacrt strateške studije i mogući značajni 
uticaj strategije, plana i programa na okoliš, uključujući 
i alternativna rješenja; 

b) nadležno ministarstvo - Federalno ministarstvo okoli-
ša i turizma (u daljem tekstu: Federalno ministarstvo) 
ili kantonalno ministarstvo nadležno za okoliš (u 
daljem tekstu: kantonalno ministarstvo); 

c) nosioc izrade strateške studije - je pravno lice kojem 
federalni ministar okoliša i turizma daje ovlaštenje za 
vršenje poslova na izradi strateške studije o procjeni 
uticaja strategije, plana i programa na okoliš; 

d) nosioc izrade strategije, plana i programa - je 
pravno lice koje izrađuje strategiju, plan i program; 

e) nosioc pripreme strategije, plana i programa - je 
organ nadležan za pripremu strategije, plana i 
programa; 

(2) Ostali pojmovi koji se koriste u ovoj uredbi imaju jednako 
značenje kao pojmovi koji se koriste u Zakonu o zaštiti 
okoliša (u daljem tekstu: Zakon). 

(3) Gramatički izrazi upotrijebljeni u ovoj uredbi za označavanje 
muškog ili ženskog roda podrazumijevaju oba roda. 

Član 4. 
(Načela strateške procjene) 

(1) Načela na kojima se zasniva strateška procjena su: 
a) Načelo održivog razvoja - održivi razvoj koji 

zadovoljava potrebe sadašnjih bez ugrožavanja potreba 
budućih naraštaja, proces integracije privrednih, 
društvenih i ekoloških ciljeva kroz ravnotežu između 
okoliša i razvoja i doprinos ciljevima održivog razvoja 
kroz razmatranje i uključivanje bitnih aspekata okoliša 
u pripremu i usvajanje određenih strategija, planova i 
programa, utvrđivanje uslova za očuvanje vrijednosti 
prirodnih resursa i dobara, predjela, biološke razno-
vrsnosti, divljih biljnih i životinjskih vrsta i autohtonih 
ekosistema, racionalnim korištenjem prirodnih resursa. 

b) Načelo integralnog pristupa - podrazumijeva 
uzimanje u obzir cijelog životnog ciklusa materijala i 
proizvoda; predviđanje posljedica u svim komponenta-
ma okoliša kao rezultata djelovanja materijala i 
djelatnosti (novih i postojećih) pri donošenju i 
provođenju odgovarajućih sektorskih i međusektorskih 
strategija, planova i programa u koje su uključeni 
uslovi zaštite okoliša, odnosno očuvanje i održivo 
korištenje prirodnih resursa i biološke raznovrsnosti; 

c) Načelo predostrožnosti - podrazumijeva provođenje 
aktivnosti na sprječavanju ili smanjenju negativnih 
uticaja određenih strategija, planova i programa na 
okoliš prije njihovog usvajanja, obezbjeđenje 
racionalnog korišćenja prirodnih resursa i svođenje na 
minimum rizika po zdravlje ljudi, okoliš i materijalna 
dobra. 

d) Načelo podjele odgovornosti (hijerahije) i saradnje 
(koordinacije) - s obzirom da se strateška procjena 
uticaja strategija, planova i programa provodi na 
različitim hijerarhijskim nivoima na kojima se donose 
strategije, planovi i programi, potreban je povećan 
stepen transparentnosti u odlučivanju koji se postiže 
međusobnom saradnjom nadležnih i zainteresovanih 
organa i organizacija u postupku strateške procjene 
putem javnih konsultacija, odnosno obavještavanja i 
davanja mišljenja; 

e) Načelo javnosti - u cilju obezbjeđenja pune otvore-
nosti postupka pripreme i donošenja ili usvajanja 
strategija, planova i programa i njihovom mogućem 
uticaju na okoliš, javnost mora, prije donošenja bilo 
kakve odluke, kao i poslije usvajanja strategije, plana i 
programa, biti informisana i uključena u sve procese 
koji se tiču donošenja odluka u vezi tih strategija, 
planova i programa ili njihovih izmjena. 

Član 5. 
(Nadležnost za provođenje strateške procjene) 

(1) Stratešku procjenu provodi nosioc pripreme strategije, plana 
i programa u saradnji sa nadležnim ministarstvom. 

(2) Za strategiju, plan i program koji se donosi na nivou 
Federacije BiH, a za koju je potrebno provesti postupak 
strateške procjene, nadležno je Federalno ministarstvo, dok 
za strategiju, plan i program koji se donosi na nivou kantona, 

grada ili općine, za provođenje postupka strateške procjene 
nadležno je kantonalno ministarstvo. 

(3) Iznimno od stava (2) ovog člana, u slučaju kada je za 
strategiju, plan i program iz oblasti zaštite okoliša nosioc 
pripreme kantonalno ministarstvo, za provođenje postupka 
strateške procjene nadležno je Federalno ministarstvo. 

(4) Iznimno, u slučaju kada je nosioc pripreme strategije, plana 
i programa Federalno ministarstvo okoliša i turizma, ono je 
istovremeno i nadležno ministarstvo za provođenje postupka 
strateške procjene, s tim da osobe koje rade na poslovima 
provođenja strateške procjene ne mogu učestvovati u izradi i 
donošenju te strategije, plana i programa. 

POGLAVLJE II. PREDMET STRATEŠKE PROCJENE I 
OBLASTI PRIMJENE 

Član 6. 
(Predmet strateške procjene) 

(1) Strateška procjena je postupak kojim se procjenjuju mogući 
znatni uticaji na okoliš koji mogu nastati provođenjem 
strategije, plana i programa ili njihovih izmjena. 

(2) Strateška procjena se provodi u toku izrade nacrta strategije, 
plana i programa, prije utvrđivanja konačnog prijedloga 
strategije, plana i programa i pokretanja postupka za njegovo 
donošenje ukoliko drugim propisima nije drugačije 
utvrđeno, na način propisan Zakonom i ovom uredbom. 

(3) Ciljevi provođenja strateške procjene su: 
- osiguranje visokog stepena zaštite okoliša i zdravlje 

ljudi uključivanjem pitanja okoliša u izradu i usvajanje 
strategija, planova i programa, 

- unaprijeđenje održivog razvoja integrisanjem osnovnih 
načela zaštite okoliša i osiguranjem da se za određene 
strategije, planove i programe koji mogu imati 
značajan uticaj na okoliš provede postupak strateške 
procjene pri izradi, usvajanju i provođenju strategija, 
planova i programa. 

(4) Postupak strateške procjene podrazumijeva određivanje 
sadržaja strateške studije, izradu strateške studije, ocjenu 
potpunosti i stručne zasnovanosti strateške studije sa 
posebnim osvrtom na razumna alternativna rješenja u 
strategiji, planu i programu, postupak izrade izvještaja o 
konačnoj ocjeni komisije nacrta strateške studije, postupak 
informisanja i uključivanja javnosti, zainteresovanih organa 
i organizacija, rezultate prekoentitetskih i prekograničnih 
konsultacija ako su provedene, postupak davanja mišljenja 
nadležnog ministarstva na izvještaj o provedenoj strateškoj 
procjeni i postupak praćenja stanja okoliša pri provedbi 
strategije, plana i programa. 

(5) Kada se strategije, planovi i programi donose na različitim 
hijerarhijskim nivoima, da bi se izbjeglo multipliciranje 
provođenja postupaka strateške procjene, potrebno je 
prikupiti informacije o svim relevantnim, već provedenim 
strateškim procjenama i razmotriti koje preporuke se iz njih 
mogu primijeniti. 

(6) Nadležna ministarstva su dužna u skladu sa stavom (5) ovog 
člana dostaviti Federalnom ministarstvu okoliša i turizma 
podatke o donesenim strategijama, planovima i programima 
i pripadajuće izvještaje o provedenom postupku strateške 
procjene najkasnije do 30. aprila tekuće godine za prethodnu 
kalendarsku godinu radi uspostave jedinstvene liste podataka 
o provednim postupcima strateške procjene. 

(7) Kada strategiju, plan i program za oblasti iz člana 7. stav (1) 
ove uredbe donose hijerarhijske strukture nižeg nivoa, 
strateška procjena za takvu strategiju, plan ili program 
provodi se u skladu sa preporukama strategija, planova i 
programa višeg hijerarhijskog nivoa ukoliko je takva 
strategija, plan ili program donesen. 

(8) Provođenje postupka strateške procjene vrši se u skladu sa 
odredbama čl. 48. do 63. Zakona i drugim odgovarajućim 
odredbama tog zakona, te odredbama ove uredbe, i drugim 
propisima koji su navedeni u ovoj uredbi. 

Član 7. 
(Oblasti na koje se primjenjuje postupak strateške procjene) 

(1) U skladu sa odredbom člana 48. stav (2) Zakona, strateška 
procjena se obavezno provodi za: 
a) strategiju, plan i program i njihove izmjene i dopune iz 

oblasti prostornog planiranja ili korištenja zemljišta, 
poljoprivrede, šumarstva, ribarstva, lovstva, energeti-
ke, industrije, saobraćaja, upravljanja otpadom, uprav-
ljanja vodama, telekomunikacija, turizma, očuvanja 
prirodnih staništa biljnog i životinjskog svijeta kojima 
se uspostavlja okvir za odobravanje budućih razvojnih 
projekata navedenih u prilozima I i II Uredbe o 
projektima za koje je obavezna procjena uticaja na 
okoliš i projektima za koje se odlučuje o potrebi 
procjene uticaja na okoliš ("Službene novine 
Federacije BiH", br. 51/21, 33/22 i 104/22); 

b) strategiju, plan i program za koje je, zbog mogućeg 
uticaja na područja u kojima se realizuju, mogu uticati 
na zaštićena područja, prirodna staništa i očuvanje 
divlje flore i faune; 

c) strategiju, plan i program osim onih navedenih u stavu 
(1) tačke a) i b) ovog člana, kojima se određuje okvir 
za odobravanje provođenja projekata koji bi mogli 
imati značajne uticaje na okoliš. 

(2) Za strategiju, plan i program kojim se uređuje korištenje 
manjih područja na lokalnom nivou, ili za manje izmjene 
strategije, plana i programa iz stava (1) tačka (a) i (b) ovog 
člana, strateška procjena će biti obavezna samo u slučaju kad 
se u postupku odlučivanja/ocjene o potrebi provođenja 
strateške procjene utvrdi da će takva strategija, plan ili 
program imati mogući znatni uticaj na okoliš,što se utvrđuje 
u svakom pojedinačnom slučaju primjenom kriterija 
utvrđenih u Prilogu II ove uredbe. 

(3) U slučaju strategije, plana i programa iz stava (2) ovog člana, 
prilikom utvrđivanja mogućeg znatnog uticaja na okoliš, 
osim kriterija iz Priloga II ove uredbe, obavezno se moraju 
konsultovati zainteresovani organi i organizacije koji će 
sudjelovati u postupku strateške procjene. 

(4) U skladu sa odredbom člana 49. Zakona, strateška procjena 
se ne provodi za strategiju, plan i program koji služe 
isključivo za potrebe odbrane i civilne zaštite, proglašenje 
vanrednog stanja, zaštite i spasavanja, te za finansijske i 
budžetske strategije, planove i programe. 

Član 8. 
(Način provođenja postupka strateške procjene) 

(1) Strateška procjena se obavezno provodi za strategiju, plan i 
program i njihove izmjene i dopune iz oblasti navedenih u 
članu 7. stav (1) ove uredbe, a ocjena o potrebi provođenja 
strateške procjene provodi se za strategiju, plan i program i 
njihovu izmjenu i dopunu za slučajeve propisane u članu 7. 
stav (2) ove uredbe. 

(2) Strateška procjena provodi se u fazama koje su utvrđene u 
članu 50. Zakona, na način utvrđen odredbama ove uredbe. 

POGLAVLJE III. - ODLUČIVANJE O OCJENI POTREBE 
PROVOĐENJA STRATEŠKE PROCJENE 

Član 9. 
(Utvrđivanje potrebe provođenja strateške procjene) 

(1) Nosioc pripreme strategije, plana i programa iz člana 7. stav 
(1) ove uredbe, priprema odluku o provođenju strateške 
procjene koju dostavlja nadležnom ministarstvu i postavlja 
na svoju službenu internet stranicu u cilju informisanja 

javnosti i zainteresovane javnosti u pitanjima zaštite okoliša, 
te dalje postupa prema čl. 11. stav (4), 12., 13. i 14. ove 
uredbe i primjenjuje odredbe ove uredbe kojima je propisan 
način provođenja strateške procjene. 

(2) Nosioc pripreme strategije, plana i programa iz člana 7. stav 
(2) ove uredbe na osnovu kriterija iz Priloga II ove uredbe 
utvrđuje da li će strategija, plan i program imati mogući 
znatni uticaj na okoliš, priprema nacrt odluke o ocjeni 
potrebe provođenja strateške procjene koji, uz popunjeni 
obrazac iz Priloga I ove uredbe, i dostavlja na mišljenje 
nadležnom ministarstvu. 

(3) Nacrt odluke o ocjeni potrebe provođenja strateške procjene 
iz stava (2) ovog člana može glasiti: 
a) da je potrebno provođenje strateške procjene; ili 
b) da nije potrebno provođenje strateške procjene. 

(4) Nacrt odluke iz stava (1) i stava (3) tačka a) ovog člana sadrži 
posebno: 
a) naziv nosioca pripreme strategije, plana i programa; 
b) naziv strategije, plana i programa; 
c) razloge za donošenje, ciljeve, programska polazišta i 

obuhvat strategije, plana i programa određenih u odluci 
o pristupanju izradi strategije, plana i programa; 

d) rezultate procjene prihvatljivosti strategije, plana i 
programa za očuvanje i cjelovitost područja u kojima 
se realizuju, a mogu uticati na zaštićena područja, 
prirodna staništa i očuvanje divlje flore i faune, ako je 
primjenjivo; 

e) okvirni redoslijed radnji koje se trebaju provesti u 
postupku strateške procjene; 

f) listu zainteresovanih organa i organizacija koje će 
sudjelovati u postupku strateške procjene. 

(5) Nosioc pripreme strategije, plana i programa iz člana 7. stav 
(2) ove uredbe za koje se na osnovu kriterija iz Priloga II ove 
uredbe smatra da neće imati mogući znatni uticaj na okoliš, 
priprema nacrt odluke iz stava (3) tačka b) ovog člana da nije 
potrebno provođenje strateške procjene, koji, uz popunjeni 
obrazac iz Priloga I ove uredbe, dostavlja na mišljenje 
nadležnom ministarstvu. 

(6) Nacrt odluke iz stava (5) ovog člana, sadrži posebno: 
a) naziv nosioca pripreme strategije, plana i programa; 
b) naziv strategije, plana i programa; 
c) razloge na osnovu kojih je odlučeno da nije potrebno 

provođenje strateške procjene u skladu sa kriterijima iz 
Priloga II ove uredbe; 

d) druge relevantne podatke na osnovu kojih je odlučeno 
da nije potrebno provođenje strateške procjene. 

Član 10. 
(Javne konsultacije i konačno mišljenje nadležnog ministarstva 
na nacrt odluke o ocjeni potrebe provođenja strateške procjene) 

(1) Nosioc pripreme strategije, plana i programa, nacrt odluke iz 
člana 9. stav (3) ove uredbe i popunjeni obrazac iz Priloga I 
ove uredbe dostavlja na mišljenje nadležnom ministarstvu. 

(2) Nadležno ministarstvo primljeni nacrt odluke o ocjeni 
potrebe provođenja strateške procjene i popunjeni obrazac iz 
Priloga I ove uredbe, dostavlja na mišljenje zainteresovanim 
organima i organizacijama sa liste utvrđene u nacrtu odluke. 

(3) Nadležno ministarstvo može proširiti listu zainteresovanih 
organa i organizacija ako ocijeni da je to potrebno. 

(4) Zainteresovani organi i organizacije su dužni dostaviti 
mišljenje u roku od 15 dana od dana zaprimanja zahtjeva, a 
ukoliko ga ne dostave u datom roku, smatraće se da su 
saglasni sa nacrtom odluke o ocjeni potrebe provođenja 
strateške procjene. 

(5) Uzimajući u obzir pristigla mišljenja zainteresovanih organa 
i organizacija, nadležno ministarstvo priprema konačno 
mišljenje o nacrtu odluke o ocjeni potrebe provođenja 

strateške procjene, koje dostavlja nosiocu pripreme 
strategije, plana i programa zajedno sa pristiglim mišljenjima 
zainteresovanih organa i organizacija. 

(6) Nadležno ministarstvo je dužno konačno mišljenje iz stava 
(5) ovog člana, dostaviti nosiocu pripreme strategije, plana i 
programa u roku od 30 dana od dana zaprimanja nacrta 
odluke iz stava (1) ovog člana, a ukoliko ga ne dostavi u 
datom roku, smatraće se da je saglasno sa nacrtom odluke o 
ocjeni potrebe provođenja strateške procjene, tako da nosioc 
pripreme strategije, plana i programa može postupiti prema 
članu 11. stav (1) ove uredbe. 

(7) Ukoliko nadležno ministarstvo konačnim mišljenjem iz 
stava (5) ovog člana donese negativno mišljenje na nacrt 
odluke da nije potrebno provođenje strateške procjene, 
nosioc pripreme strategije, plana i programa dužan je 
preispitati svoju odluku, postupiti u skladu sa članom 9. ove 
uredbe i novi nacrt odluke o provođenju strateške procjene 
dostaviti na mišljenje nadležnom ministarstvu. 

Član 11. 
(Konačna odluka o ocjeni potrebe provođenja strateške procjene) 
(1) Nosioc pripreme strategije, plana i programa na osnovu 

konačnog mišljenja nadležnog ministarstva donosi konačnu 
odluku o ocjeni potrebe provođenja strateške procjene, te istu 
objavljuje na svojoj službenoj internet stranici u cilju 
informisanja javnosti i zainteresovane javnosti u pitanjima 
zaštite okoliša. 

(2) Konačna odluka da je potrebno provođenje strateške 
procjene sadrži: 
- naziv nosioca pripreme strategije, plana i programa; 
- puni naziv strategije plana i programa, 
- razloge zbog kojih je utvrđena potreba strateške 

procjene u skladu sa kriterijima iz Priloga II. ove 
uredbe, odnosno ciljeve i programska polazišta za 
obuhvat strategije, plana i programa, 

- redoslijed radnji koje je potrebno provesti u postupku 
strateške procjene. 

(3) Konačna odluka da nije potrebno provođenje strateške 
procjene sadrži osnovne podatke o strategiji, planu i 
programu i obrazloženje razloga zbog kojih je utvrđeno da 
nije potrebno provesti stratešku procjenu u skladu sa 
kriterijima iz Priloga II. ove uredbe. 

(4) Ukoliko se u postupku ocjene o potrebi strateške procjene 
donese konačna odluka iz stava (2) ovoga člana, nakon 
donošenja te odluke primjenjuju se odredbe ove uredbe 
kojima je propisan način provođenja strateške procjene. 

(5) Nosioc pripreme strategije, plana i programa koji može imati 
mogući znatni uticaj na okoliš drugog entiteta i/ili Brčko 
distrikta BiH i/ili druge države, obavijestiće o konačnoj 
odluci iz stava (2) ovog člana Federalno ministarstvo koje će 
nakon toga obavijestiti organ nadležan za poslove zaštite 
okoliša drugog entiteta i/ili Brčko distrikta BiH, i/ili druge 
države putem nadležnih institucija BiH, i zatražiti njihovo 
pisano izjašnjenje u roku od 30 dana od dana dostavljanja 
obavijesti, o učešću u postupku strateške procjene. 

POGLAVLJE IV. - POSTUPAK STRATEŠKE PROCJENE 

Član 12. 
(Odluka o pristupanju izradi strategije, plana i programa i 

strateška studija) 
(1) Nosioc pripreme strategije, plana i programa iz člana 7. stav 

(1) ove uredbe, na osnovu odluke o provođenju strateške 
procjene iz člana 8. stav (1), i nosioc pripreme strategije, 
plana i programa iz člana 7. stav (2) ove uredbe, na osnovu 
konačne odluke o obaveznom provođenju strateške procjene 
iz člana 11. stav (2) ove uredbe, donosi odluku o pristupanju 

izradi nacrta strategije, plana i programa i objavljuje je na 
svojoj službenoj internet stranici. 

(2) Odluka iz stava (1) ovog člana sadrži posebno: 
- naziv nadležnog ministarstva; 
- naziv strategije, plana i programa; 
- razloge za donošenje odluke, ciljeve, programska 

polazišta i obuhvat strategije, plana i programa; 
- pitanja i probleme vezane za okoliš u strategiji, planu i 

programu koji će biti razmatrani u okviru strateške 
procjene; 

- razloge za izostavljanje pojedinih pitanja i problema 
vezanih za okoliš u strategiji, planu i program; 

- elemente za izradu izvještaja o provedenoj strateškoj 
procjeni, 

- izbor i obaveze nosioca izrade strateške studije 
(prijedlog metodologije, sastav stručnog tima, rok 
izrade i dr.); 

- način učešća zainteresovanih organa i organizacija i 
javnosti u postupku izrade i razmatranja izvještaja o 
strateškoj procjeni; 

- druge podatke od značaja za izradu strateške procjene; 
- hronološki popis aktivnosti koje će se provesti u 

postupku strateške procjene. 
(3) U postupku strateške procjene obavezno se izrađuje strateška 

studija. 

Član 13. 
(Nosioc izrade strateške studije) 

(1) U skladu sa odredbom člana 54. stav (2) Zakona, strateškom 
studijom se određuju, opisuju i procjenjuju očekivani znatni 
uticaji na okoliš koje može uzrokovati provođenje strategije, 
plana i programa, kao i razumne opcije vezane za zaštitu 
okoliša, koje uzimaju u obzir ciljeve i obuhvat te strategije, 
plana ili programa. 

(2) Osim odluke iz člana 12. stav (1) ove uredbe, nosioc 
pripreme strategije, plana i programa donosi odluku o izboru 
nosioca izrade strateške studije po postupku utvrđenom 
Zakonom o javnim nabavkama. 

(3) Nosioc izrade nacrta strateške studije iz stava (2) ovog člana 
može biti samo pravno lice sa liste nosioca izrade studije koje 
ima ovlaštenje izdato od Federalnog ministarstva, u skladu 
sa zahtjevima utvrđenim u Pravilniku o uslovima i 
kriterijima davanja ovlaštenja nosiocima izrade studije 
uticaja na okoliš, načinu i kriterijima koje moraju ispunjavati 
nosioci izrade studije uticaja na okoliš i visini naknade 
izdavanja ovlaštenja nosiocima izrade studije uticaja na 
okoliš ("Službene novine Federacije BiH", br. 19/22 i 36/22). 

(4) Pravna lica koja učestvuju u izradi nacrta strategije, plana i 
programa ne mogu biti angažirana kao nosioci izrade nacrta 
strateške studije, kako je utvrđeno u članu 55. stav (3) 
Zakona. 

Član 14. 
(Obaveze nosioca izrade strateške studije) 

Nosioc izrade strateške studije učestvuje u postupku 
strateške procjene tako da: 

a) učestvuje u postupku određivanja sadržaja strateške 
studije; 

b) izrađuje nacrt strateške studije i vrši dopune i dorade 
nacrta do finalne verzije strateške studije; 

c) priprema odgovarajuće sažetke dokumenta, stručne 
podloge i sl. koji se odnose na materiju u vezi sa 
sadržajem i obimom strateške studije i u vezi sa 
strateškom procjenom, sarađuje sa nosiocem pripreme 
strategije, plana i programa; 

d) učestvuje u postupku javnih konsultacija; 

e) prisustvuje sjednicama komisije za ocjenu strateške 
studije putem svojih predstavnika, 

f) u saradnji sa nosiocem izrade strategije, plana i pro-
grama i u dogovoru sa nosiocem pripreme strategije, 
plana i programa nakon provedenih konsultacija sa 
zainteresovanim organima, organizacijama i javnosti u 
javnoj raspravi učestvuje u donosi usaglašeno mišljenje 
o konačnim obavezujućim mjerama zaštite okoliša i 
izvještaj o javnim konsultacijama iz člana 26. ove 
uredbe, 

g) u saradnji sa nosiocem pripreme učestvuje u izradi 
Izvještaja o provedenoj strateškoj procjeni iz člana 28. 
ove uredbe 

Član 15. 
(Obavezan sadržaj strateške studije) 

(1) Strateška studija obavezno sadrži poglavlja navedena u 
Prilogu III ove uredbe. 

(2) Kada nadležno ministarstvo ocijeni da strategija, plan i 
program može imati znatni negativan uticaj na ciljeve 
očuvanja i cjelovitost područja u kojima se realizuju, ili 
mogu uticati na zaštićena područja, prirodna staništa i 
očuvanje divlje flore i faune, sadržaj strateške studije 
obavezno uključuje i poglavlje o prihvatljivosti strategije, 
plana i programa za zaštićena područja, prirodna staništa i 
očuvanje divlje flore i faune prema posebnom propisu koji 
reguliše oblast zaštite pririode. 

(3) Ako se nadležni organ za poslove zaštite okoliša drugog 
entiteta i/ili Brčko distrikta BiH i/ili druge države BiH 
izjasnio da se zainteresovani organi i organizacije i javnost 
drugog entiteta i/ili Brčko distrikta BiH i/ili druge države 
namjerava uključiti u konsultacije o strateškoj procjeni na 
osnovu člana 11. stav (5) ove uredbe, sadržaj strateške studije 
uključuje i poglavlje u kojem se opisuju mogući znatni uticaji 
strategije, plana i programa na okoliš drugog entiteta i/ili 
Brčko distrikta BiH i/ili druge države. 

Član 16. 
(Donošenje odluke o sadržaju i obimu strateške studije) 

(1) U postupku određivanja sadržaja i obima strateške studije, 
nosioc pripreme strategije, plana i programa će u saradnji sa 
nosiocem izrade strateške studije u skladu sa članom 14. 
tačka a) ove uredbe izraditi nacrt odluke o sadržaju i obimu 
strateške studije, nakon čega će od nadležnog ministarstva, 
javnosti i zainteresovanih organa i organizacija koji su 
navedeni u odluci o provođenju strateške procjene, pribaviti 
mišljenje o nacrtu odluke o sadržaju i obimu strateške studije 
koja sadrži podatke koji se moraju obraditi u poglavljima 
strateške studije. 

(2) Uz zahtjev za davanje mišljenja iz stava (1) ovog člana, 
prilažu se odluka o pristupanju izradi strategije, plana i 
programa iz člana 12. stav (1) ove uredbe, a za strategije, 
planove i programe iz člana 7. stav (2) ove uredbe prilaže se 
i konačna odluka o provođenju strateške procjene iz člana 11. 
stav (2) ove uredbe. 

(3) Nadležno ministarstvo, javnost i zainteresovani organi i 
organizacije dužni su dostaviti mišljenje iz stava (1) ovog 
člana nosiocu pripreme strategije, plana i programa u roku 
od 15 dana od dana zaprimanja zahtjeva. Ako mišljenje ne 
bude dostavljeno u propisanom roku, smatraće se da nema 
dodatnih zahtjeva vezanih za zaštitu okoliša koje je potrebno 
uvažiti u nacrtu odluke o sadržaju i obimu strateške studije. 

(4) Nosioc pripreme strategije, plana i programa je dužan, u 
svrhu usaglašavanja mišljenja o sadržaju i obimu podataka 
koji se moraju obraditi u poglavljima nacrta strateške studije 
i utvrđivanja konačnog sadržaja strateške studije, osigurati 
konsultativni sastanak, na kojem su prisutni predstavnici 

nadležnog ministarstva, zainteresovanih organa i 
organizacija i javnosti koji su dostavili primjedbe na nacrt 
odluke o sadržaju i obimu strateške studije, nosioc izrade 
strateške studije i nosioc izrade strategije, plana i programa. 

(5) Nosioc pripreme strategije, plana i programa, nakon 
provedenog konsultativnog sastanka iz stava (4) ovog člana, 
donosi prijedlog odluke o sadržaju i obimu strateške studije, 
koju dostavlja nadležnom ministarstvu na konačno mišljenje. 

(6) Prijedlog odluke o sadržaju i obimu strateške studije sadrži 
posebno: 
a) programska polazišta, obuhvat i ciljeve strategije, 

plana i programa; 
b) identifikaciju potencijalnih uticaja strategije, plana i 

programa na okoliš; 
c) definisane ciljeve zaštite okoliša; 
d) konačan sadržaj strateške studije; 
e) listu nedostajućih podataka, stručnih podloga i studija 

koje je potrebno napraviti za potrebe strateške 
procjene; 

f) popis i mišljenja zainteresovanih organa i organizacija 
koji su učestvovali u postupku određivanja sadržaja 
strateške studije. 

(7) Nadležno ministarstvo je dužno dostaviti konačno mišljenje 
na prijedlog odluke o sadržaju i obimu strateške studije iz 
stava (5) ovog člana nosiocu pripreme strategije, plana i 
programa u roku od 15 dana od dana zaprimanja zahtjeva, a 
ukoliko ga nadležno ministarstvo ne dostavi u datom roku, 
smatraće se da je saglasno sa prijedlogom odluke o sadržaju 
i obimu strateške studije. 

(8) Nosioc pripreme strategije, plana i programa donosi odluku 
o sadržaju i obimu strateške studije i informira javnost 
objavljivanjem te odluke na svojoj službenoj internet 
stranici. 

(9) Konačni sadržaj i obim strateške studije utvrđeni u odluci iz 
stava (8) ovog člana ne utiče na pravo nosioca pripreme 
strategije, plana i programa da, ukoliko se ukaže potreba, 
zatraži dopunu sadržaja i obima strateške studije tokom 
postupka strateške procjene. 

Član 17. 
(Izrada nacrta strateške studije) 

(1) Nosioc pripreme strategije, plana i programa dostavlja 
nosiocu izrade strateške studije odluku o sadržaju i obimu 
strateške studije iz člana 16. stav (8) i odluku o pristupanju 
izradi strategije, plana i programa u skladu sa članom 12. stav 
(1), koji započinje izradu nacrta strateške studije kada mu 
nosioc izrade strategije, plana i programa obezbijedi 
dovoljno podataka na osnovu kojih se može početi sa 
izradom nacrta strateške studije. 

(2) Pri izradi nacrta strateške studije, njenih izmjena i dopuna 
sve do konačne verzije, nosioc izrade strateške studije koristi 
najnovije objavljene, vjerodostojne i dostupne podatke s 
obzirom na sadržaj, ciljeve i nivo obuhvata strategije, plana i 
programa. 

(3) Nosioc izrade nacrta strateške studije je odgovoran za 
istinitost i tačnost podataka u nacrtu strateške studije, njenih 
dopuna i izmjena sve do konačne verzije. 

(4) Nosioc pripreme strategije, plana i programa nacrt strateške 
studije i nacrt strategije, plana i programa dostavlja na ocjenu 
i dalje postupanje nadležnom ministarstvu. 

Član 18. 
(Komisija za ocjenu nacrta strateške studije) 

(1) Ocjenu nacrta strateške studije vrši komisija za ocjenu 
strateške studije (u nastavku: komisija) iz člana 56. Zakona, 
sa liste stručnjaka donesene u skladu sa Pravilnikom o 
utvrđivanju uslova i kriterija za stavljanje na listu stručnjaka 

koji mogu biti imenovani u stručne komisije za ocjenu 
studija uticaja na okoliš ("Službene novine Federacije BiH", 
broj 63/21), i koji su stručnjaci za pojedina područja zavisno 
od oblasti strategije, plana i programa. 

(2) Rješenje o imenovanju komisije koja mora imati neparan 
broj članova, donosi nadležno ministarstvo. 

(3) Sastav i broj članova komisije, ovisno o obuhvatu i 
karakteristikama strategije, plana i programa za koji se 
provodi strateška procjena i sadržaju i obimu strateške 
studije, nadležno ministarstvo određuje u skladu sa 
zahtjevima koji su utvrđeni u Pravilniku o utvrđivanju uslova 
i kriterija za stavljanje na listu stručnjaka koji mogu biti 
imenovani u stručne komisije za ocjenu studija uticaja na 
okoliš ("Službene novine Federacije BiH", broj 63/21). 

(4) Izuzetno, ako se ukaže potreba da u komisiju treba imenovati 
stručnjaka za određena pitanja, a takav stručnjak se ne nalazi 
na listi nadležnog ministarstva, u tom slučaju nadležno 
ministarstvo, u saradnji sa nosiocem pripreme strategije, 
plana i programa, imenuje stručnjaka koji je potreban u radu 
komisije. 

(5) U sastav komisije imenuje se kao član komisije i jedan 
predstavnik nadležnog ministarstva koji je sekretar komisije 
i čiji zadatak je koordinacija procesa i komunikacije između 
članova komisije, kao i komunikacije komisije i nosioca 
pripreme strategije, plana i programa, priprema izvještaj sa 
sjednice komisije, vrši objedinjavanje izvještaja članova 
komisije i slično. 

(6) Član komisije ne može biti osoba koja je zaposlena kod 
nosioca izrade strateške studije ili kod nosioca izrade 
strategije, plana i programa, osoba koja je učestvovala u 
izradi nacrta strateške studije, niti osoba koja je učestvovala 
u izradi nacrta strategije, plana i programa za koji se provodi 
strateška procjena. 

(7) Predstavnici nosioca izrade strateške studije i nosioca izrade 
strategije, plana i programa učestvuju u radu komisije za 
ocjenu nacrta strateške studije sa pravom učešća u raspravi 
na sjednicama komisije, a bez prava odlučivanja. 

(8) Komisija prestaje sa radom kada se završi utvrđivanje 
konačnog teksta prijedloga strateške studije i konačnog 
teksta prijedloga strategije, plana i programa po pitanjima 
zaštite okoliša, o čemu nadležno ministarstvo donosi 
zaključak o prestanku rada komisije. 

(9) Komisija iz stava (2) ovog člana donosi poslovnik o svom 
radu, kojim se uređuje način organizovanja sjednica 
komisije, način pozivanja, rada i odlučivanja i druga pitanja 
važna za rad komisije. 

Član 19. 
(Ocjena nacrta strateške studije) 

(1) Nadležno ministarstvo odmah po donošenju rješenja o 
imenovanju iz člana 18. stav (2) ove uredbe, dostavlja na 
ocjenu komisiji nacrt strateške studije uz koji prilaže i nacrt 
strategije, plana i programa u skladu sa poslovnikom o radu 
komisije iz člana 18. stav (9) ove uredbe. 

(2) Komisija daje ocjenu nacrta strateške studije u roku od 30 
dana od dana zaprimanja dokumentacije iz stava (1) ovog 
člana. Ovaj rok za ocjenu strateške studije se može produžiti 
za još maksimalno 30 dana. 

(3) Na prvoj sjednici komisije ocjenjuje se cjelovitost nacrta 
strateške studije u odnosu na sadržaj i obim studije utvrđene 
prema članu 16. stav (8) ove uredbe, kao i u odnosu na 
sadržaj nacrta strategije, plana i programa. 

(4) Ocjena stručne utemeljenosti nacrta strateške studije može se 
dati nakon što se utvrdi da je nacrt strateške studije cjelovit. 

(5) Ako komisija utvrdi da je nacrt strateške studije cjelovit i 
stručno utemeljen, komisija na prvoj sjednici donosi konačnu 
ocjenu nacrta strateške studije, u obliku izvještaja. 

(6) Kada komisija na prvoj sjednici predloži da se nacrt strateške 
studije dopuni, odnosno doradi, nadležno ministarstvo će u 
pisanoj formi od nosioca pripreme strategije, plana i 
programa zatražiti da nosioc izrade strateške studije izvrši 
dopunu, odnosno doradu strateške studije. Rok za dopunu 
odnosno doradu ne može biti duži od 15 dana. 

(7) Kada komisija na prvoj sjednici ocijeni, da nacrt strateške 
studije ima nedostatke koji su takve prirode da ista ne 
udovoljava propisanim zahtjevima u vezi sa izradom i 
određenim sadržajem i/ili obimom, te odgovarajućom 
dopunom neće biti moguće otkloniti te nedostatke, 
predložiće nosiocu pripreme strategije, plana i programa da 
se strateška studija ponovno izradi. U ovom slučaju komisija 
će detaljno navesti područja u kojima se nacrt strateške 
studije mora ponovo izraditi. 

(8) Komisija, nakon što utvrdi da je strateška studija potpuna i 
stručno utemeljena, daje usaglašenu, konačnu ocjenu nacrta 
strateške studije u roku od 15 dana od dana zaprimanja 
dopunjenog nacrta strateške studije iz stava (6) ovog člana. 

(9) Nadležno ministarstvo na osnovu konačne ocjene nacrta 
strateške studije iz stava (8) ovog člana, izrađuje izvještaj o 
konačnoj ocjeni nacrta strateške studije koji sadrži načine na 
koje pitanja zaštite okoliša moraju biti integrisana u 
strategiju, plan i program i dostavlja ga nosiocu izrade 
strategije, plana i programa. 

(10) Izvještaj iz stava (9) ovog člana sadrži posebno: 
a) opis najprihvatljivije razumne alternative strategije, 

plana i programa za okoliš sa obrazloženjem izbora te 
alternative; 

b) prikaz uticaja najprihvatljivije razumne alternative 
strategije, plana i programa na okoliš; 

c) prijedlog mjera zaštite okoliša i prijedlog plana 
provođenja; 

d) prijedlog programa praćenja stanja okoliša sa 
prijedlogom plana provođenja. 

(11) Izvještaj iz stava (9) ovog člana nadležno ministarstvo 
dostavlja nosiocu izrade strategije, plana i programa koji je 
sve prijedloge zaštite okoliša i prijedloge plana provođenja i 
praćenja stanja okoliša dužan ugraditi u nacrt strategije, 
plana i programa prije početka postupka javnih konsultacija 
iz čl. 21. do 25. ove uredbe. 

Član 20. 
(Naknada za rad komisije) 

(1) Nadležno ministarstvo posebnim zaključkom utvrđuje iznos 
naknade za rad komisije. 

(2) Naknada iz stava (1) ovog člana obuhvata naknadu za rad 
članova u komisiji i, ukoliko je to potrebno, naknade za 
troškove prevoza, dnevnica i smještaja. 

(3) Naknada za rad članova komisije u skladu sa propisom iz 
člana 18. stav (3) ove uredbe iznosi 15% prosječne mjesečne 
neto plaće ostvarene na nivou Federacije BiH za posljednje 
tromjesečje za jedan norma-dan rada na ocjeni nacrta 
strateške studije po članu komisije, s tim da ukupni broj 
norma-dana ne može biti veći od pet. 

(4) Naknadu iz stava (3) ovog člana isplaćuje nadležno 
ministarstvo u roku od 15 dana od dana donošenja zaključka 
iz stava (1) ovog člana. 

Član 21. 
(Učešće javnosti) 

(1) Nakon donošenja izvještaja o konačnoj ocjeni nacrta 
strateške studije iz člana 19. stav (8) ove uredbe, nosioc 
pripreme strategije, plana i programa osigurava učešće 
javnosti u postupku razmatranja nacrta strateške studije i 
nacrta strategije, plana i programa, što se vrši u skladu sa 
odredbama člana 58. Zakona i odredbama ove uredbe. 

(2) Nosioc pripreme strategije, plana i programa obavještava 
javnost o načinu i rokovima za vršenje javnog uvida u nacrt 
strategije, plana i programa i nacrt strateške studije, o načinu 
i rokovima za dostavljanje mišljenja, primjedbi i prijedloga, 
kao i o vremenu i mjestu održavanja javne rasprave iz člana 
23. ove uredbe, u postupku kojim se uređuje donošenje 
strategije, plana i programa i strateške studije, na način 
utvrđen u stavu (3) ovog člana. 

(3) Nosioc pripreme strategije, plana i programa objavljuje 
obavještenje iz stava (2) ovog člana najmanje u jednim 
dnevnim novinama dostupnim na području Federacije BiH, i 
na svojoj službenoj internet stranici zajedno sa elektronskim 
verzijama nacrta strateške studije i nacrta strategije, plana i 
programa, najmanje 15 dana prije održavanja javne rasprave 
iz člana 23. ove uredbe. 

Član 22. 
(Pribavljanje mišljenja zainteresovanih organa i organizacija) 

(1) U skladu sa odredbom člana 57. stav (1) Zakona, nosioc 
pripreme strategije, plana i programa dužan je uz pisano 
obavještenje iz člana 21. stav (3) ove uredbe dostaviti 
nadležnom ministarstvu i zainteresovanim organima i 
organizacijama iz člana 9. stav (4) tačka f) nacrt strategije, 
plana i programa i nacrt strateške studije na CD-u ili sa 
naznakom internet lokacije na kojoj su objavljeni ovi 
dokumenti u elektronskoj verziji i datumom objavljivanja u 
skladu sa članom 21. stav (3), radi davanja pisanog mišljenja, 
primjedbi i prijedloga, te ih obavijestiti o vremenu i mjestu 
održavanja javne rasprave iz člana 23. ove uredbe. 

(2) Nadležno ministarstvo i zainteresovani organi i organizacije 
dužni su dostaviti mišljenja, primjedbe i prijedloge u roku od 
30 dana od dana prijema obavještenja iz stava (1) ovog člana, 
strategije, plana ili programa i strateške studije, kako je 
utvrđeno u članu 57. stav (2) Zakona. 

(3) Ako se mišljenja, primjedbe i prijedlozi ne dostave u roku iz 
stava (2) ovog člana smatra se da nema primjedbi na nacrt 
dostavljene strateške studije. 

(4) U slučaju da nosioc pripreme strategije, plana i programa 
primi mišljenje nadležnog ministarstva i zainteresovanih 
organa i organizacija poslije isteka roka utvrđenog u stavu 
(2) ovog člana, nosioc pripreme strategije, plana i programa 
može odlučiti da ih uvaži i uključi u konačni izvještaj o 
konsultacijama, pod uslovom da je to proceduralno još 
uvijek moguće i da ne iziskuje dodatne troškove. 

Član 23. 
(Javna rasprava) 

(1) Nosioc pripreme strategije, plana i programa organizuje 
javnu raspravu na nacrt strateške studije i nacrt strategije, 
plana i programa u skladu sa članom 58. st. (2), (3) i (4) 
Zakona i odredbama ove uredbe. 

(2) Nosioc pripreme strategije, plana i programa može, po 
potrebi i u zavisnosti od složenosti predmeta strateške 
procjene, održati i više javnih rasprava na različitim 
lokacijama. 

(3) U postupku strateške procjene uticaja strategije, plana i 
programa na okoliš za koji je u postupku njihovog donošenja 
propisana obaveza provođenja javne rasprave prema drugim 
propisima, javna rasprava o nacrtu strateške studije provodi 
se u jedinstvenom postupku, na način i u rokovima 
propisanim za tu strategiju, plan i program. 

(4) Nosioc pripreme strategije, plana i programa dužan je sačiniti 
zapisnik sa javne rasprave u roku od pet dana nakon njenog 
održavanja. 

Član 24. 
(Prekoentitetske konsultacije o uticaju strategije, plana ili 

programa) 
(1) Nosioc pripreme strategije, plana i programa, posredstvom 

Federalnog ministarstva, ima obavezu dostaviti nacrt 
strateške studije nadležnom organu za poslove zaštite okoliša 
drugog entiteta i/ili Brčko distrikta BiH, a što se vrši u isto 
vrijeme kada i zainteresovanim organima i organizacijama u 
Federaciji BiH iz člana 22. ove uredbe, i tražiti da se taj organ 
uključi u javnu raspravu o nacrtu strateške studije, ukoliko se 
taj organ, u skladu sa članom 11. stav (4) ove uredbe, 
prethodno izjasnio da se namjerava uključiti u javnu 
raspravu. 

(2) U zahtjevu za traženje mišljenja o nacrtu strateške studije iz 
stava (1) ovog člana, dostavljaju se informacije utvrđene u 
članu 59. stav (1) tačka a), b) i c) Zakona i informacija o 
mjestu i vremenu održavanja javne rasprave kako je propisao 
u člana 21. stav (2) ove uredbe. 

(3) Rok za dostavljanje mišljenja nadležnog organa za poslove 
zaštite okoliša drugog entiteta i/ili Brčko distrikta BiH je 
najmanje 15 dana od dana održavanja javne rasprave, 
ukoliko drugim propisom nije drugačije određeno. 

(4) Ako se mišljenje ne dostavi u roku iz stava (3) ovog člana 
smatra se da drugi entitet i/ili Brčko Distrikt nema primjedbi 
na nacrt strateške studije. 

Član 25. 
(Prekogranične konsultacije o uticaju strategije, plana ili 

programa) 
(1) Ako se nadležni organ druge države u skladu sa članom 11. 

stav (4) ove uredbe prethodno izjasnio da se namjerava 
uključiti u javne konsultacije, kao i i razmjenu informacija o 
nacrtu strateške studije, Federalno ministarstvo vrši 
prekogranične konsultacije i pribavljanja mišljenje druge 
države, a što se vrši u isto vrijeme kada i zainteresovanim 
organima i organizacijama u Federaciji BiH iz člana 22. ove 
uredbe. 

(2) Postupak iz stava (1) ovog člana provodi se u skladu sa 
odredbom člana 59. Zakona i odredbama ovog člana uredbe. 

(3) Pribavljanje mišljenja druge države o nacrtu strateške studije 
vrši Federalno ministarstvo, putem nadležnih institucija BiH 
nadležnih za vanjsku politiku i okoliš i implementaciju 
Konvencije o procjeni uticaja na okoliš u prekograničnom 
kontekstu, kako je utvrđeno u članu 50. stav (2) Zakona. 

(4) Federalno ministarstvo, o upućenom obavještenju nadležnim 
institucijama BiH, informiše operativnu fokalnu tačku za 
Konvenciju o procjeni uticaja na okoliš u prekograničnom 
kontekstu. 

(5) U cilju pribavljanja mišljenja druge države iz stava (1) ovog 
člana, Federalno ministarstvo nadležnom organu te države 
dužno je dostaviti na mišljenje informacije utvrđene u članu 
59. stav (1) tačka a), b) i c) Zakona. 

(6) Rok za dobijanje mišljenja druge države određuje Federalno 
ministarstvo u skladu sa članom 59. stav (1) tačka c) Zakona. 

(7) Ako nadležni organ druge države ne dostavi mišljenje u 
dogovorenom roku, smatra se da nema primjedbi na 
dostavljeni nacrt strateške studije i nacrt strategije, plana i 
programa. 

(8) Federalno ministarstvo će o postupcima iz odredbi ovoga 
člana izvijestiti nosioca pripreme strategije, plana i programa 
radi daljnjeg nastavka postupka. 

Član 26. 
(Izvještaj o javnim konsultacijama) 

(1) Nakon provedenih konsultacija sa zainteresovanim organi-
ma, organizacijama i javnosti u javnoj raspravi iz čl. 21. do 
25. ove uredbe, nosioc pripreme strategije, plana i programa 

sva mišljenja, primjedbe i prijedloge dostavlja na očitovanje 
nosiocu izrade strateške studije i nosiocu strategije, plana i 
programa. Nosioc izrade strateške studije i nosioc izrade 
strategije, plana i programa donose usaglašeno mišljenje o 
konačnim obavezujućim mjerama zaštite okoliša. 

(2) Nakon očitovanja iz stava (1) ovog člana, nosioc izrade 
strateške studije i nosioc izrade strategije, plana i programa, 
u dogovoru sa nosiocem pripreme strategije, plana i 
programa, u roku ne dužem od 30 dana od dana završetka 
konsultacija, izrađuju izvještaj o javnim konsultacijama što 
uključuje učešće zainteresovanih organa, organizacija i 
javnosti Federacije BiH, drugog entiteta, Brčko Distrikta 
BiH i/ili druge države, koji nosioc pripreme strategije, plana 
i programa objavljuje na svojoj službenoj internet stranici, 
kako je utvrđeno u članu 58. stav (3) Zakona. 

(3) Izvještaj iz stava (2) ovog člana sadrži obrazloženje o svim 
prihvaćenim ili neprihvaćenim primjedbama i prijedlozima i 
čini sastavni dio prijedloga strateške studije. 

(4) Sve prihvaćene primjedbe i sugestije iz postupka 
konsultacija moraju biti integrisane u prijedlog strateške 
studije i prijedlog strategije, plana i programa. 

POGLAVLJE V. IZVJEŠTAJ O PROVEDENOJ 
STRATEŠKOJ PROCJENI I PROGRAM PRAĆENJA 
STANJA OKOLIŠA 

Član 27. 
(Pribavljanje mišljenja nadležnog ministarstva o provedenoj 

strateškoj procjeni) 
(1) Prije upućivanja prijedloga strategije, plana i programa u 

postupak donošenja, nosioc pripreme strategije, plana i 
programa je obavezan pribaviti pozitivno mišljenje 
nadležnog ministarstva o provedenoj strateškoj procjeni 
uticaja strategije, plana i programa na okoliš. 

(2) U svrhu pribavljanja mišljenja iz stava (1) ovog člana, nosioc 
pripreme strategije, plana i programa dostavlja nadležnom 
ministarstvu prijedlog strateške studije, prijedlog strategije, 
plana i programa, izvještaj o ocjeni komisije za stratešku 
studiju iz člana 19. stav (9) ove uredbe, te izvještaj o javnim 
konsultacijama iz člana 26. stav (2) ove uredbe. 

(3) Nadležno ministarstvo mišljenje o provedenoj strateškoj 
procjeni dostavlja nosiocu pripreme strategije, plana i 
programa u roku od 15 dana od prijema dokumentacije iz 
stava (2) ovog člana. 

(4) Nadležno ministarstvo svoje mišljenje izrađuje prema 
podacima i dokumentaciji utvrđenoj u članu 61. Zakona koje 
obavezno sadrži ocjenu svih dijelova propisanog postupka 
strateške procjene, te da li su, i na koji način, pitanja zaštite 
okoliša razmatrana kroz stratešku studiju integrisana u 
prijedlog strategije, plana i programa uzimajući u obzir 
interese zaštite, očuvanja i unapređivanja okoliša. 

(5) Nosioc pripreme strategije, plana i programa, kada primi 
mišljenje nadležnog ministarstva iz stava (4) ovog člana, 
dužan je, prije utvrđivanja prijedloga strategije, plana i 
programa postupiti prema odredbi člana 62. Zakona, 
odnosno uzeti u obzir mišljenje nadležnog ministarstva i 
izvrši usklađivanje prijedloga strategije, plana ili programa 
sa interesima zaštite, očuvanja i unaprjeđivanja okoliša. 

Član 28. 
(Izvještaj o provedenoj strateškoj procjeni) 

(1) Nosioc pripreme strategije, plana i programa dužan je izraditi 
izvještaj o provedenoj strateškoj procjeni. 

(2) Izvještaj iz stava (1) ovog člana sadrži posebno: 
a) sažeti prikaz načina na koji su pitanja zaštite okoliša i 

mogućih uticaja na zaštićena područja, prirodna 
staništa i očuvanje divlje flore i faune integrisana u 
strategiju, plan i program, 

b) sažeti prikaz načina na koji su rezultati strateške 
studije, mišljenja zainteresovanih organa i organiza-
cija, primjedbe, prijedlozi i mišljenja javnosti, te 
rezultati mišljenja druge države i konsultacija sa 
drugim entitetom i/ili Brčko distriktom BiH ako su bile 
obavezne, uzeti u obzir, odnosno razmotreni pri 
donošenju odluke o donošenju strategije, plana i 
programa, 

c) obrazloženje razloga prihvatanja odabrane razumne 
alternative strategije, plana i programa u odnosu na 
ostale razmotrene razumne opcije, 

d) mjere zaštite okoliša i mjere ublažavanja negativnih 
uticaja na zaštićena područja, prirodna staništa i 
očuvanje divlje flore i faune, 

e) način praćenja primjene mjera koje su sadržane u 
strategiji, planu i programu, 

f) način praćenja znatnih uticaja na okoliš donesene 
strategije, plana i programa; 

g) kratak pregled sadržaja i glavnih ciljeva strategije, 
plana i programa i veze sa drugim relevantnim 
strategijama, planovima i programima; 

h) opis postojećeg stanja okoliša i njenog mogućeg 
razvoja, ukoliko se strategija, plan i program ne 
realizuju; 

i) identifikaciju područja za koja postoji mogućnost da 
budu izložene značajnom riziku i karakteristike okoliša 
u tim područjima; 

j) postojeći problemi u pogledu okoliša u vezi sa 
strategijom, planom i programom, uključujući naročito 
one koje se odnose na oblasti koje su posebno značajne 
za okoliš, kao što su staništa divljeg biljnog i 
životinjskog svijeta sa aspekta njihovog očuvanja, 
posebno zaštićenih područja, nacionalnih parkova ili 
vodnog dobra; 

k) opći i posebni ciljevi zaštite okoliša ustanovljeni na 
državnom ili međunarodnom nivou koji su od značaja 
za plan i program i način na koji su ovi ciljevi, kao i svi 
ostali aspekti od značaja za okoliš, bili uzeti u 
razmatranje u procesu pripreme; 

l) moguće značajne posljedice po zdravlje ljudi i okoliš, 
uključujući faktore kao što su: biološka, raznovrsnost, 
stanovništvo, fauna, flora, zemljište, voda, zrak, 
klimatski činioci koji utiču na klimatske promjene, 
materijalni resursi, kulturno nasljeđe uključujući 
arhitektonsko i arheološko nasljeđe, pejzaž i 
međusobni odnos ovih faktora; 

m) mjere predviđene u cilju sprječavanja, smanjenja ili 
otklanjanja, u najvećoj mogućoj mjeri, bilo kog 
značajnog negativnog uticaja na zdravlje ljudi i okoliš 
do koga dovodi realizacija plana i programa; 

n) pregled razloga koji su poslužili kao osnova za izbor 
plana i programa sa aspekta razmatranih varijantnih 
rješenja koji su uzeti u obzir, kao i opis načina procjene, 
uključujući i eventualne teškoće do kojih je došlo pri 
formulisanju traženih podataka (kao što su tehnički 
podaci ili nepostojanje know-how); 

o) prikaz mogućih značajnih prekograničnih uticaja na 
okoliš (kad je primjenjivo); 

p) opis programa praćenja stanja okoliša, uključujući i 
zdravlje ljudi u toku i nakon realizacije strategije, plana 
i programa (monitoring); 

r) zaključke do kojih se došlo tokom izrade izvještaja o 
provednoj strateškoj procjeni predstavljene na način 
koji je razumljiv javnosti; 

s) rezime informacija iz tačaka a) do r) ovog stava. 

(3) O donesenom izvještaju iz stava (1) ovog člana i donesenoj 
strategiji, planu i programu, nosioc pripreme strategije, plana 
i programa obavještava nadležno ministarstvo, javnost, 
zainteresovane organe i organizacije, druge organe koji su 
učestvovali u postupku strateške procjene i konsultacija 
odnosno mišljenja druge države ako su vršene, sa naznakom 
internet lokacije na kojoj su objavljeni dokumenti iz stava (4) 
ovog člana i datumom objavljivanja. 

(4) Informiranje javnosti prema stavu (3) ovog člana provodi se 
objavljivanjem na službenoj internet stranici nosioca 
pripreme strategije, plana i programa, i to: 
a) izvještaja o provedenoj strateškoj procjeni, te 
b) strategije, plana i programa u formi u kojoj je usvojen. 

Član 29. 
(Program praćenja stanja okoliša) 

(1) Program praćenja stanja okoliša u toku provođenja strategije, 
plana i programa, uključujući i praćenje stanja ciljeva 
očuvanja i cjelovitosti zaštićenih područja, prirodnih staništa 
i očuvanja divlje flore i faune kada je to primjenjivo, sastavni 
je dio strategije, plana i programa. 

(2) Program praćenja stanja okoliša iz stava (1) ovog člana 
sadrži posebno: 
a) opis ciljeva strategije, plana i programa; 
b) indikatore za praćenje stanja okoliša i zaštićenih 

područja, prirodnih staništa i očuvanja divlje flore i 
faune kada je to primjenjivo; 

c) prava i obaveze nadležnih organa i organizacija; 
d) način provjere provedbe mjera zaštite okoliša i mjera 

ublažavanja negativnih uticaja na zaštićena područja, 
prirodna staništa i očuvanje divlje flore i faune kada je 
to primjenjivo; 

e) postupanje u slučaju neočekivanih nepovoljnih uticaja; 
f) druge podatke zavisno od obuhvata i karakteristika 

strategije, plana i programa; 
g) sredstva potrebna za provedbu praćenja stanja okoliša 

i zaštićenih područja, prirodnih staništa i očuvanja 
divlje flore i faune kada je to primjenjivo. 

(3) U svrhu izbjegavanja ponavljanja programa praćenja stanja 
okoliša i zaštićenih područja, prirodnih staništa i očuvanja 
divlje flore i faune kada je to primjenjivo u odnosu na iste 
pokazatelje, mogu se koristiti podaci iz odgovarajućih 
programa praćenja koji su već u primjeni vezano za druge 
strategije, planove i programe, odnosno praćenje stanja 
okoliša i zaštićenih područja, prirodnih staništa i očuvanja 
divlje flore i faune u skladu sa posebnim propisima. 

POGLAVLJE VI. UKLJUČIVANJE FEDERALNOG 
MINISTARSTVA U JAVNE KONSULTACIJE DRUGOG 
ENTITETA, BRČKO DISTRIKTA BiH I DRUGE DRŽAVE 

Član 30. 
(Konsultacije na zahtjev drugog entiteta i/ili Brčko distrikta BiH) 
(1) Kada Federalno ministarstvo dođe do saznanja, ili kada je 

obavješteno od strane drugog entiteta i/ili Brčko distrikta 
BiH da se izjasni o namjeri učešća u postupku odlučivanja o 
nacrtu strateške studije za strategiju, plan i program čija 
primjena može imati znatan uticaj na okoliš u Federaciji BiH, 
ono odmah, bez odlaganja, obavještava o primljenom 
zahtjevu kantonalno ministarstvo koje može imati interes za 
učešće u tom postupku, i uz zahtjev za mišljenje o potrebi 
učešća u postupku strateške procjene, dostavlja im kopiju 
zahtjeva drugog entiteta i/ili Brčko distrikta BiH. 

(2) Kantonalno ministarstvo je dužno svoje mišljenje o učešću u 
postupku iz stava (1) ovog člana dostaviti Federalnom 
ministarstvu što prije, a najkasnije u roku od 21 dan od dana 
prijema zahtjeva. 

(3) Po prijemu mišljenja iz stava (1) ovog člana od kantonalnog 
ministarstvo, Federalno ministarstvo će odlučiti o učešću 
nadležnog organa drugog entiteta i/ili Brčko distrikta BiH u 
postupku odlučivanja o nacrtu strateške studije, i o toj odluci 
obavijestiti taj organ, u roku od sedam dana od dana prijema 
mišljenja kantonalnog ministarstva. 

(4) Ako kantonalno ministarstvo ne dostavi blagovremeno svoje 
mišljenje u skladu sa rokom iz stava (2) ovog člana, 
Federalno ministarstvo može na osnovu sopstvene procjene 
obavijestiti organ drugog entiteta i/ili Brčko distrikta BiH o 
namjeri Federalnog ministarstva da učestvuje u postupku 
odlučivanja o nacrtu strateške studije na koju se njihov 
zahtjev za izjašnjavanje iz stava (1) ovog člana odnosi. 

(5) U slučaju učešća u postupku odlučivanja o nacrtu strateške 
studije za strategiju, plan i program drugog entiteta i/ili 
Brčko distrikta BiH, po prijemu dokumentacije, Federalno 
ministarstvo će, u saradnji sa kantonalnom ministarstvom 
koja mogu imati interes, provesti postupak konsultacija i 
pribaviti mišljenja zainteresovanih organa i organizacija i 
javnosti o nacrtu strateške studije, te sačiniti konačno 
mišljenje o strateškoj studiji koje će dostaviti nadležnom 
organu drugog entiteta i/ili Brčko distrikta BiH. 

(6) Federalno ministarstvo će konačno mišljenje iz stava (5) 
ovog člana objaviti na svojoj službenoj internet stranici, 
najkasnije sedam dana od dana donošenja. 

Član 31. 
(Konsultacije na zahtjev druge države) 

(1) Kada Federalno ministarstvo dođe do saznanja, ili kad mu 
bude dostavljena dokumentacija o mogućem znatnom 
uticaju provedbe strategije, plana i programa druge države na 
područje Federacije BiH, ministarstvo će o tom zahtjevu 
odmah, bez odlaganja, obavijestiti kantonalno ministarstvo 
koje može imati interes za učešće, i zatražiti izjašnjenje o 
učešću u postupku odlučivanja o nacrtu strateške studije za 
strategiju, plan i program druge države. 

(2) Uz obavještenje iz stava (1) ovog člana, Federalno 
ministarstvo će dostaviti svu raspoloživu dokumentaciju na 
osnovu koje će se kantonalno ministarstvo izjasniti o učešću 
u postupku odlučivanja o nacrtu strateške studije. 

(3) Kantonalno ministarstvo je dužno izjašnjenje iz stava (1) 
ovog člana dostaviti Federalnom ministarstvu što prije, a 
najkasnije u roku od 21 dan od dana prijema obavještenja. 

(4) Po prijemu izjašnjenja iz stava (1) ovog člana od kantonalnog 
ministarstva, Federalno ministarstvo će odlučiti o namjeri 
učešća u postupku odlučivanja o nacrtu strateške studije za 
strategiju, plan i program druge države koji je predmet 
strateške procjene, izjašnjenje će dostaviti nadležnom organu 
druge države putem nadležnih institucija za vanjsku politiku 
i okoliš BiH, a javnost obavještava putem svoje internet 
stranice. 

(5) Ako kantonalno ministarstvo ne dostavi svoje mišljenje u 
skladu sa rokom iz stava (3) ovog člana, Federalno 
ministarstvo može na osnovu sopstvene procjene obavijestiti 
nadležni organ druge države, putem nadležnih institucija za 
vanjsku politiku i okoliš BiH o namjeri Federalnog 
ministarstva okoliša i turizma da učestvuje u postupku 
odlučivanja o nacrtu strateške studije te države. 

(6) U slučaju učešća u postupku odlučivanja o nacrtu strateške 
studije za strategiju, plan i program druge države, po prijemu 
iste, Federalno ministarstvo će, u saradnji sa kantonalnim 
ministarstvima koja mogu imati interes, provesti postupak 
konsultacija i pribaviti mišljenja zainteresovanih organa i 
organizacija o nacrtu strateške studije, te sačiniti konačno 
mišljenje o strateškoj studiji koje će dostaviti nadležnom 
organu druge države putem nadležnih institucija za vanjsku 
politiku i okoliš BiH. 

(7) Mišljenje iz stava (6) ovog člana, Federalno ministarstvo će 
objaviti na svojoj službenoj internet stranici najkasnije 
sedam dana od dana donošenja. 

POGLAVLJE VII. - INSPEKCIJSKI NADZOR 

Član 32. 
(Inspekcijski nadzor) 

Inspekcijski nadzor nad provođenjem ove uredbe vrše 
federalni i kantonalni inspektori zaštite okoliša, svaki u okviru 
svoje nadležnosti, u skladu sa odredbama o inspekcijskom nadzoru 
koje su utvrđene u Zakonu. 

POGLAVLJE VIII. - PRELAZNE I ZAVRŠNE ODREDBE 

Član 33. 
(Sredstva za provođenje strateške procjene) 

(1) Sredstva za provođenje strateške procjene strategije, plana i 
programa koji se donosi na nivo Federacije BiH, osiguravaju 
se iz federalnog budžeta u skladu sa odredbom člana 63. 
Zakona. 

(2) Sredstva za provođenje postupka strateške procjene kantona 
i jedinica lokalne samouprave osiguravaju se iz kantonalnog 
budžeta, odnosno budžeta jedinica lokalne samouprave. 

Član 34. 
(Strateška procjena i procjena uticaja projekata na okoliš) 
Strateška procjena uticaja na okoliš koja se provodi u skladu 

sa ovom uredbom, ne dovodi u pitanje ni na koji način provođenje 
Uredbe o projektima za koje je obavezna procjena uticaja na okoliš 
i projektima za koje se odlučuje o potrebi procjene uticaja na okoliš 
("Službene novine Federacije BiH", br. 51/21, 33/22 i 104/22). 

Član 35. 
(Započete izrade strategija, planova i programa) 

Strategija, plan i program čija je izrada započeta prije 
stupanja na snagu ove uredbe nastaviće se po ranije utvrđenom 
postupku. 

Član 36. 
(Prilozi) 

Prilozi I, II i III nalaze se u prilogu ove uredbe i čine njen 
sastavni dio. 

Član 37. 
(Stupanje na snagu) 

Ova uredba stupa na snagu osmog dana od dana 
objavljivanja u "Službenim novinama Federacije BiH". 

V. broj 140/2025 
13. februara 2025. godine 

Sarajevo 
Premijer 

Nermin Nikšić, s. r. 
 

PRILOG I.  

OBRAZAC 
ZA OCJENU POTREBE PROVOĐENJA STRATEŠKE 

PROCJENE UTICAJA NA OKOLIŠ (SPUO) 

A. Opći podaci o strategiji, planu i programu 

Nosioc pripreme strategije, 

plana i programa 

(navesti puni naziv nadležnog tijela za 

pripremu strategije, plana i programa) 

Naziv strategije, plana i 

programa 

(navesti puni naziv strategije, plana i programa) 

Geografski obuhvat 

strategije, plana i programa 

(Definisati teritorijalno područje strategije, 

plana i programa i druga (teritorijalno) područja 

na koje bi provedba strategije, plana i programa 

mogla imati uticaj). Navesti K.O., k.č. ili 

koordinate obuhvata. Dati i kartografski prikaz. 

Sektor na koji se strategija, 

plan i program odnose 

(Poljoprivreda, šumarstvo, ribarstvo, 

energetika, industrija, saobraćaj, upravljanje 

otpadom, upravljanje vodama, 

telekomunikacije, turizam, prostorno 

planiranje, korištenje zemljišta, i drugo..) 

Da li se radi nova strategija, 

plan i program ili njihove 

izmjene i dopune?  

(Ako su izmjene i dopune postojeće strategije, 

plana i programa, navesti puni strategiju, plan i 

program koji se mijenja i nadopunjava) 

Pravni okvir za donošenje 

strategije, plana i programa 

(Navesti Zakon/podzakonski akt koji je osnova 

za pripremu i donošenje strategije, plana i 

programa, uključujući i članove iz tih akata) 

Postoji li obaveza provođenja 

strateške procjene za 

strategiju, plan i program po 

okolišnim propisima? 

Da/Ne 

(Ako je odgovor NE, napisati razloge) 

Strategija, plan i program 

višeg hijerarhijskog reda sa 

kojim predmetna strategija, 

plan i program mora biti 

usklađena 

(Navesti strategiju, plan i program višeg 

hijerarhijskog reda sa kojim predmetna 

strategija, plan i program mora biti usklađen- 

ako postoji) 

Da li je proveden postupak 

strateške procjene za 

strategiju, plan i program 

višeg hijerarhijskog reda?  

Da/Ne 

(Ako je odgovor "Da" navesti osnovne podatke 

o strateškoj procjeni uticaja na okoliš za tu 

strategiju, plan i program, posebno vezano za 

stratešku studiju - ne treba pisati detalje, samo 

gdje se dokumenti mogu dobiti ili link na 

internet stranicu sa koje se može preuzeti) 

Da li su predmetnom 

strategijom, planom i 

programom planirane nove 

aktivnosti koje nisu prošle 

postupak strateške procjene 

u strategiji, planu i 

programu višeg reda?* 

*(odgovoriti samo ako je za 

strategiju, plan i program višeg 

reda proveden postupak 

strateške procjene) 

Da/Ne 

(Ako je odgovor "Da", ukratko opisati nove 

aktivnosti.) 

Karakteristike strategije, 

plana i programa 

(dati kratki opis strategije, plana i programa, 

navesti razloge donošenja, programska 

polazišta, ciljeve i smjernice, intervencije koje 

definira nova strategija, plan i program) 

B. Procjena mogućih znatnih uticaja strategije, plana i 
programa na okoliš 

Odredbe Direktive Odgovori 

Postavlja li strategija, plan i program okvir za 

implementaciju projekata za koje je obvezna 

provedba postupka procjene uticaja na okoliš (PUO), 

odnosno ocjena o potrebi provođenja PUO u skladu sa 

Uredbom o projektima za koje je obavezna procjena 

uticaja na okoliš i projektima za koje se odlučuje o 

potrebi procjene uticaja na okoliš ("Službene novine 

Federacije BiH", broj 51/21, 33/22 i 104/22) 

Da/Ne 

(Ako je odgovor 

"Da", navesti 

projekte za koje 

treba provesti 

postupak PUO, 

odnosno ocjena o 

potrebi provođenja 

PUO) 

Postavlja li strategija, plan i program okvir za razvoj 

drugih projekata, osim gore navedenih, koji bi mogli 

imati znatne uticaje na okoliš pojedinačno ili 

kumulativno? 

Da/Ne 

(Ako je odgovor 

"Da" opisati 

projekte) 

Na koji način strategija, plan i program utiče na ostale 

relevantne strategije, planove i programe uključujući i 

one u hijerarhiji ili iz drugih sektora? 

(Opisati, kako 

strategija, plan i 

program može 

uticati na ostale 

strategije, planove i 

programe) 

Navedite vjerojatno znatne uticaje na okoliš koji mogu 

nastati provedbom strategije, plana i programa i na 

koji način će ti uticaji biti uzeti u obzir pri izradi 

strategije, plana i programa? 

(Kratko opisati, koji 

su vjerojatno 

značajni uticaji na 

okoliš i po kojim 

kriterijima su 

utvrđeni, te kako će 

se uzeti u obzir kod 

izrade strategije, 

plana i programa) 

Da li je moguć znatni uticaj strategija, plana i programa 

na drugi entitet i/ili Brčko distrikt BiH? 

Da/Ne 

(Ako je odgovor 

"Da" opisati koji su 

mogući značajni 

uticaji na drugi 

entitet i/ili Brčko 

distrikt BiH) 

Da li je moguć znatni prekogranični uticaj strategije, 

plana i programa? 

Da/Ne 

(Ako je odgovor 

"Da", opisati koji su 

mogući značajni 

prekogranični 

uticaji) 

Da li su provedbom strategije, plana i programa mogući 

rizici za zdravlje ljudi? 

Da/Ne 

(Ako je odgovor 

"Da" opisati koji su 

mogući rizici za 

zdravlje ljudi) 

C. Procjena mogućih znatnih uticaja strategije, plana i 
programa naročito one koje se odnose na oblasti koje su 
posebno značajne za okoliš, kao što su staništa divljeg biljnog 
i životinjskog svijeta sa aspekta njihovog očuvanja, posebno 
zaštićenih područja, nacionalnih parkova ili vodno dobro) 

Odredbe Direktive Odgovori 

Da li strategija, plan i posebno značajna za 

okoliš, kao što su staništa divljeg biljnog i 

životinjskog svijeta sa aspekta njihovog 

očuvanja, posebno program može imati znatni 

uticaj na područja koja su zaštićenih područja, 

nacionalnih parkova ili vodno dobro? 

Da/Ne 

(Ako je odgovor "Da" navesti 

područja od značaja za 

okoliš/zaštićenih područja 

prirode na koja bi ciljevi i 

programska polazišta 

strategije, plana i programa 

mogli imati uticaj) 

D. Zaključci 

1. Obrazloženje zašto za strategiju, plan i program treba/ne 
treba provesti stratešku procjenu. 

2. Obrazloženje zašto za strategiju, plan i program treba/ne 
treba posebno analizirati prihvatljivost vezano za oblasti koje 
su posebno značajne za okoliš, kao što su staništa divljeg 
biljnog i životinjskog svijeta sa aspekta njihovog očuvanja, 
posebno zaštićenih područja, nacionalnih parkova ili vodno 
dobro. 

3. Navesti ključna pitanja vezana uz okoliš za predmetnu 
strategiju, plan i program. 
Mjesto i datum pripreme ove procjene: 
________________ 
Kontakt osoba nosioca izrade strategije, plana i 
programa: _________ 

 
PRILOG II. 

KRITERIJI ZA UTVRĐIVANJE MOGUĆEG ZNATNOG 
UTICAJA STRATEGIJE, PLANA I PROGRAMA NA 

OKOLIŠ 

Kriteriji za utvrđivanje mogućeg znatnog uticaja strategije, 
plana i programa na okoliš su: 

1. karakteristike strategije, plana i programa, naročito u 
odnosu na: 

a) stepen do kojeg se strategijom, planom i 
programom uspostavlja okvir za provedbu 
projekata i aktivnosti i to u pogledu lokacije, 
prirode, veličine i uslova funkcioniranja ili u vezi 
sa raspodjelom resursa, 

b) stepen do kojeg strategija, plan i program utiče na 
druge strategije, planove i programe, uključujući 
i one u različitim hijerarhijskim strukturama, 

c) relevantnost strategije, plana i programa za 
uključivanje pitanja zaštite okoliša, posebno sa 
ciljem promocije održivog razvoja, 

d) okolišne probleme relevantne za strategiju, plan i 
program, okolišni problemi relevantni za 
Strategiju, plan i program i mogućnost uticaja na 
zrak, vode, zemljište, klimu, buku, biljni i 
životinjski svijet, zaštićena prirodna dobra, 
zdravlje ljudi, kulturnu baštinu i sl. 

e) relevantnost strategija, plana i programa za 
primjenu legislative Evropske unije iz oblasti 
zaštite okoliša (npr. strategije, planovi i programi 
vezani za upravljanje otpadom ili zaštitu voda). 

2. karakteristike uticaja i karakteristike područja na koje 
provedba strategije, plana i programa može uticati, 
naročito u odnosu na: 
a) vjerojatnoću, trajanje, učestalost i povratnost 

uticaja, 
b) kumulativnu prirodu uticaja, 
c) prirodu uticaja van područja Federacije BiH, 

odnosno kantona (uticaja na drugi entitet/Brčko 
distrikt BiH/drugu državu), 

d) rizike za ljudsko zdravlje ili okoliš (npr. uslijed 
nesreća), 

e) veličinu i prostorni obuhvat uticaja (geografsko 
područje i broj stanovnika na koje će vjerojatno 
djelovati), 

f) vrijednost i osjetljivost područja zbog posebnih 
prirodnih obilježja ili kulturno-historijske 
baštine, uslijed prekoračenja standarda kvaliteta 
okoliša ili graničnih vrijednosti, uslijed 
intenzivnog korištenja zemljišta i zbog uticaja na 
područja ili pejzaže priznatog zaštićenog statusa 
(na nacionalnom nivou, nivou Evropske unije ili 
međunarodnom nivou). 

 
PRILOG III. 

OBAVEZNI SADRŽAJ STRATEŠKE STUDIJE 

Strateška studija sadrži obavezno slijedeća poglavlja: 
a) kratki pregled sadržaja i ciljeva strategije, plana i 

programa, te odnos prema drugim relevantnim 
strategijama, planovima i programima; 

b) opis postojećeg stanja okoliša i mogući razvoj stanja 
okoliša bez provedbe strategije, plana i programa; 

c) okolišne karakteristike područja na koja provedba 
strategije, plana i programa može znatno uticati; 

d) informacije o postojećim okolišnim problemima koji 
su znatni za strategiju, plan i program, pogotovo onim, 
koji su povezani sa zaštićenim područjima, te 
klimatske promjene; 

e) ciljevi zaštite okoliša uspostavljeni na međunarodnom 
nivou, nivou EU ili države ili entiteta, koji su važni za 
strategiju, plan i program, način na koji su se ti ciljevi i 
druga pitanja okoliša uzeli u obzir tokom izrade 
strategije, plana i programa; 

f) moguće znatne uticaje strategije, plana i programa (koji 
mogu biti direktni, indirektni, kumulativni, sinergijski, 

kratkoročni, srednjoročni i dugoročni, stalni i 
privremeni, pozitivni i negativni), a odnose se na sve 
komponente okoliša (uključujući biološku raznolikost, 
stanovništvo, zdravlje ljudi, faunu, floru, tlo, vode, 
zrak, klimatske faktore, materijalnu imovinu, kulturno-
povijesnu baštinu, uključujući arhitektonsku i 
arheološku baštinu, pejzaž i međusobni odnos 
navedenih faktora, utvrđene posebnim propisima, 
uključujući i klimatske promjene; 

g) opis načina provođenja strateške procjene, uključujući 
odabranu metodologiju i eventualne poteškoće na koje 
se naišlo pri prikupljanju potrebnih informacija; 

h) mjere zaštite okoliša, uključujući mjere sprječavanja, 
smanjenja, ublažavanja i kompenzacije nepovoljnih 
uticaja provedbe strategije, plana i programa na okoliš; 

i) opis razloga za odabir razmotrenih razumnih 
alternativa, obrazloženje najprihvatljivije razumne 
alternative strategije, plana i programa na okoliš 
uključujući i naznaku razmatranih razumnih opcija sa 
stanovišta zaštite okoliša; 

j) program praćenja stanja okoliša u toku provedbe 
strategije, plana i programa (monitoring); 

k) skraćeni sadržaj strateške studije sa obrazloženjem koji 
nije tehničke prirode, a kreiran je na temelju prethodnih 
tačaka; 

l) te druge podatke od značaja za stratešku procjenu. 

 
Temeljem članka 52., članka 53. stavka (1) i članka 56. 

stavak (3) Zakona o zaštiti okoliša ("Službene novine Federacije 
BiH", broj 15/21), Vlada Federacije Bosne i Hercegovine, na 47. 
sjednici, održanoj 13.02.2025. godine, donosi 

UREDBU 
O STRATEŠKOJ PROCJENI UTJECAJA STRATEGIJE, 

PLANA ILI PROGRAMA NA OKOLIŠ I OBIMU, 
SADRŽAJU I OCJENI STRATEŠKE STUDIJE 

POGLAVLJE I - OPĆE ODREDBE 

Članak 1. 
(Predmet Uredbe) 

(1) Ovom uredbom određuju se okviri za zahvate u strategijama, 
planovima i programima koji podliježu ocjeni o potrebi 
strateške procjene utjecaja na okoliš (u daljem tekstu 
strateška procjena), kriteriji za utvrđivanje mogućeg 
značajnog utjecaja izmjena i/ili dopuna strategija, planova ili 
programa na okoliš u postupku strateške procjene, način 
provođenja postupka i donošenja odluke o provođenju 
strateške procjene, način provođenja postupka strateške 
procjene, način utvrđivanja obveznog sadržaja i izrade 
strateške studije što uključuje izbor nositelja strateške 
studije, ocjenu nacrta strateške studije, postupak imenovanja 
povjerenstva za ocjenu strateške studije, način rada 
povjerenstva, donošenje konačne ocjene nacrta strateške 
studije i utvrđivanje naknade za rad povjerenstva, 
pribavljanje mišljenja javnosti, zainteresiranih organa uprave 
i upravnih organizacija i drugih akata u tom postupku, 
utvrđivanje rokova u postupku, donošenje mišljenja o 
obvezujućim mjerama zaštite okoliša, donošenje mišljenja 
nadležnog ministarstva o provedenoj strateškoj procjeni, 
utvrđuje sadržaj programa praćenja stanja okoliša u pogledu 
značajnih utjecaja strategije, plana i programa pri njihovom 
provođenju, izradu i sadržaj izvješća o provedenoj strateškoj 
procjeni i informiranje javnosti, način uključivanja drugog 
entiteta i/ili Brčko Distrikta BiH i/ili druge države u proces 

javnih konzultacija, inspekcijski nadzor nad provođenjem 
ove uredbe, te druga pitanja vezano za stratešku procjenu. 

Članak 2. 
(Preuzimanje pravnih akata Europske unije) 

Ovom uredbom djelimično se preuzimaju odredbe Direktive 
2001/42/EZ Europskog parlamenta i Vijeća od 27.06.2001. godine 
o procjeni utjcaja određenih planova i programa na okoliš (SL 
L197, 21.07.2001). 

Članak 3. 
(Pojmovi i definicije) 

(1) U smislu ove uredbe, pojedini pojmovi imaju sljedeće 
značenje: 
a) povjerenstvo - stručno tijelo koje imenuje nadležno 

ministarstvo za provođenje strateške procjene koje 
ocjenjuje nacrt strateške studije i mogući značajni 
utjecaj strategije, plana i programa na okoliš, 
uključujući i alternativna rješenja; 

b) nadležno ministarstvo - Federalno ministarstvo 
okoliša i turizma (u daljem tekstu: Federalno 
ministarstvo) ili kantonalno ministarstvo nadležno za 
okoliš (u daljem tekstu: kantonalno ministarstvo); 

c) nositelj izrade strateške studije - je pravno lice kojem 
federalni ministar okoliša i turizma daje ovlaštenje za 
vršenje poslova na izradi strateške studije o procjeni 
utjecaja strategije, plana i programa na okoliš; 

d) nositelj izrade strategije, plana i programa - je 
pravno lice koje izrađuje strategiju, plan i program; 

e) nositelj pripreme strategije, plana i programa - je 
organ nadležan za pripremu strategije, plana i 
programa; 

(2) Ostali pojmovi koji se koriste u ovoj uredbi imaju jednako 
značenje kao pojmovi koji se koriste u Zakonu o zaštiti 
okoliša (u daljnjem tekstu: Zakon). 

(3) Gramatički izrazi upotrijebljeni u ovoj uredbi za označavanje 
muškog ili ženskog roda podrazumijevaju oba roda. 

Članak 4. 
(Načela strateške procjene) 

(1) Načela na kojima se zasniva strateška procjena su: 
a) Načelo održivog razvoja - održivi razvoj koji 

zadovoljava potrebe sadašnjih bez ugrožavanja potreba 
budućih naraštaja, proces integriranja gospodarskih, 
društvenih i ekoloških ciljeva kroz ravnotežu između 
okoliša i razvoja i doprinos ciljevima održivog razvoja 
kroz razmatranje i uključivanje bitnih aspekata okoliša 
u pripremu i usvajanje određenih strategija, planova i 
programa, utvrđivanje uvjeta za očuvanje vrijednosti 
prirodnih resursa i dobara, predjela, biološke 
raznovrsnosti, divljih biljnih i životinjskih vrsta i 
autohtonih ekosustava, racionalnim korištenjem 
prirodnih resursa. 

b) Načelo integralnog pristupa - podrazumijeva uzi-
manje u obzir cijelog životnog ciklusa materijala i 
proizvoda; predviđanje posljedica u svim kompo-
nentama okoliša kao rezultata djelovanja materijala i 
djelatnosti (novih i postojećih) pri donošenju i 
provođenju odgovarajućih sektorskih i međusektorskih 
strategija, planova i programa u koje su uključeni 
uvijeti zaštite okoliša, odnosno očuvanje i održivo 
korištenje prirodnih resursa i biološke raznovrsnosti; 

c) Načelo predostrožnosti - podrazumijeva provođenje 
aktivnosti na spriječavanju ili smanjenju negativnih 
utjecaja određenih strategija, planova i programa na 
okoliš prije njihovog usvajanja, osiguranje racionalnog 
korištenja prirodnih resursa i svođenje na minimum 
rizika po zdravlje ljudi, okoliš i materijalna dobra. 

d) Načelo podjele odgovornosti (hijerahije) i suradnje 
(koordinacije) - s obzirom da se strateška procjena 
utjecaja strategija, planova i programa provodi na 
različitim hijerarhijskim razinama na kojima se donose 
strategije, planovi i programi, potreban je povećan 
stupanj transparentnosti u odlučivanju koji se postiže 
međusobnom suradnjom nadležnih i zainteresiranih 
organa i organizacija u postupku strateške procjene 
putem javnih konzultacija, odnosno obavještavanja i 
davanja mišljenja; 

e) Načelo javnosti - u cilju osiguranja pune otvorenosti 
postupka pripreme i donošenja ili usvajanja strategija, 
planova i programa i njihovom mogućem utjecaju na 
okoliš, javnost mora, prije donošenja bilo kakve 
odluke, kao i poslije usvajanja strategije, plana i 
programa, biti informirana i uključena u sve procese 
koji se tiču donošenja odluka u vezi tih strategija, 
planova i programa ili njihovih izmjena. 

Članak 5. 
(Nadležnost za provođenje strateške procjene) 

(1) Stratešku procjenu provodi nositelj pripreme strategije, plana 
i programa u suradnji sa nadležnim ministarstvom. 

(2) Za strategiju, plan i program koji se donosi na razinu 
Federacije BiH, a za koju je potrebno provesti postupak 
strateške procjene, nadležno je Federalno ministarstvo, dok 
za strategiju, plan i program koji se donosi na razini kantona, 
grada ili općine, za provođenje postupka strateške procjene 
nadležno je kantonalno ministarstvo. 

(3) Iznimno od stavka (2) ovog članka, u slučaju kada je za 
strategiju, plan i program iz oblasti zaštite okoliša nositelj 
pripreme kantonalno ministarstvo, za provođenje postupka 
strateške procjene nadležno je Federalno ministarstvo. 

(4) Iznimno, u slučaju kada je nositelj pripreme strategije, plana 
i programa Federalno ministarstvo okoliša i turizma, ono je 
istovremeno i nadležno ministarstvo za provođenje postupka 
strateške procjene, s tim da osobe koje rade na poslovima 
provođenja strateške procjene ne mogu sudjelovati u izradi i 
donošenju te strategije, plana i programa. 

POGLAVLJE II. PREDMET STRATEŠKE PROCJENE I 
OBLASTI PRIMJENE 

Članak 6. 
(Predmet strateške procjene) 

(1) Strateška procjena je postupak kojim se procjenjuju mogući 
znatni utjecaji na okoliš koji mogu nastati provođenjem 
strategije, plana i programa ili njihovih izmjena. 

(2) Strateška procjena se provodi u tijeku izrade nacrta strategije, 
plana i programa, prije utvrđivanja konačnog prijedloga 
strategije, plana i programa i pokretanja postupka za njegovo 
donošenje ukoliko drugim propisima nije drugačije 
utvrđeno, na način propisan Zakonom i ovom uredbom. 

(3) Ciljevi provođenja strateške procjene su: 
- osiguranje visokog stupnja zaštite okoliša i zdravlje 

ljudi uključivanjem pitanja okoliša u izradu i usvajanje 
strategija, planova i programa, 

- unaprijeđenje održivog razvoja integriranjem osnovnih 
načela zaštite okoliša i osiguranjem da se za određene 
strategije, planove i programe koji mogu imati 
značajan utjecaj na okoliš provede postupak strateške 
procjene pri izradi, usvajanju i provođenju strategija, 
planova i programa. 

(4) Postupak strateške procjene podrazumijeva određivanje 
sadržaja strateške studije, izradu strateške studije, ocjenu 
potpunosti i stručne zasnovanosti strateške studije sa 
posebnim osvrtom na razumna alternativna rješenja u 
strategiji, planu i programu, postupak izrade izvješća o 

konačnoj ocjeni komisije nacrta strateške studije, postupak 
informiranja i uključivanja javnosti, zainteresiranih organa i 
organizacija, rezultate prekoentitetskih i prekograničnih 
konzultacija ako su provedene, postupak davanja mišljenja 
nadležnog ministarstva na izvješće o provedenoj strateškoj 
procjeni i postupak praćenja stanja okoliša pri provedbi 
strategije, plana i programa. 

(5) Kada se strategije, planovi i programi donose na različitim 
hijerarhijskim razinama, da bi se izbjeglo multipliciranje 
provođenja postupaka strateške procjene, potrebno je 
prikupiti informacije o svim relevantnim, već provedenim 
strateškim procjenama i razmotriti koje preporuke se iz njih 
mogu primijeniti. 

(6) Nadležna ministarstva su dužna u skladu sa stavkom (5) 
ovog članka dostaviti Federalnom ministarstvu okoliša i 
turizma podatke o donesenim strategijama, planovima i 
programima i pripadajuća izvješća o provedenom postupku 
strateške procjene najkasnije do 30. travnja tekuće godine za 
prethodnu kalendarsku godinu radi uspostave jedinstvene 
liste podataka o provednim postupcima strateške procjene. 

(7) Kada strategiju, plan i program za oblasti iz članka 7. stavka 
(1) ove uredbe donose hijerarhijske strukture niže razine, 
strateška procjena za takvu strategiju, plan ili program 
provodi se u skladu sa preporukama strategija, planova i 
programa više hijerarhijske razine ukoliko je takva strategija, 
plan ili program donesen. 

(8) Provođenje postupka strateške procjene vrši se u skladu sa 
odredbama čl. 48. do 63. Zakona i drugim odgovarajućim 
odredbama tog zakona, te odredbama ove uredbe, i drugim 
propisima koji su navedeni u ovoj uredbi. 

Članak 7. 
(Oblasti na koje se primjenjuje postupak strateške procjene) 

(1) U skladu sa odredbom članka 48. stavak (2) Zakona, 
strateška procjena se obavezno provodi za: 
a) strategiju, plan i program i njihove izmjene i dopune iz 

oblasti prostornog planiranja ili korištenja zemljišta, 
poljoprivrede, šumarstva, ribarstva, lovstva, 
energetike, industrije, prometa, upravljanja otpadom, 
upravljanja vodama, telekomunikacija, turizma, 
očuvanja prirodnih staništa biljnog i životinjskog 
svijeta kojima se uspostavlja okvir za odobravanje 
budućih razvojnih projekata navedenih u prilozima I i 
II Uredbe o projektima za koje je obavezna procjena 
utjecaja na okoliš i projektima za koje se odlučuje o 
potrebi procjene utjecaja na okoliš ("Službene novine 
Federacije BiH", br. 51/21, 33/22 i 104/22); 

b) strategiju, plan i program za koje je, zbog mogućeg 
utjecaja na područja u kojima se realiziraju, mogu 
utjecati na zaštićena područja, prirodna staništa i 
očuvanje divlje flore i faune; 

c) strategiju, plan i program osim onih navedenih u stavku 
(1) točke a) i b) ovog članka, kojima se određuje okvir 
za odobravanje provođenja projekata koji bi mogli 
imati značajne utjecaje na okoliš. 

(2) Za strategiju, plan i program kojim se uređuje korištenje 
manjih područja na lokalnoj razini, ili za manje izmjene 
strategije, plana i programa iz stavka (1) točka (a) i (b) ovog 
članka, strateška procjena će biti obvezna samo u slučaju kad 
se u postupku odlučivanja/ocjene o potrebi provođenja 
strateške procjene utvrdi da će takva strategija, plan ili 
program imati mogući znatni utjecaj na okoliš, što se 
utvrđuje u svakom pojedinačnom slučaju primjenom 
kriterija utvrđenih u Prilogu II ove uredbe. 

(3) U slučaju strategije, plana i programa iz stavka (2) ovog 
članka, prilikom utvrđivanja mogućeg znatnog utjecaja na 
okoliš, osim kriterija iz Priloga II ove uredbe, obavezno se 

moraju konzultirati zainteresirani organi i organizacije koji 
će sudjelovati u postupku strateške procjene. 

(4) U skladu sa odredbom članka 49. Zakona, strateška procjena 
se ne provodi za strategiju, plan i program koji služe 
isključivo za potrebe obrane i civilne zaštite, proglašenje 
izvanrednog stanja, zaštite i spašavanja, te za financijske i 
proračunske strategije, planove i programe. 

Članak 8. 
(Način provođenja postupka strateške procjene) 

(1) Strateška procjena se obvezno provodi za strategiju, plan i 
program i njihove izmjene i dopune iz oblasti navedenih u 
članku 7. stavak (1) ove uredbe, a ocjena o potrebi 
provođenja strateške procjene provodi se za strategiju, plan i 
program i njihovu izmjenu i dopunu za slučajeve propisane 
u članku 7. stavak (2) ove uredbe. 

(2) Strateška procjena provodi se u fazama koje su utvrđene u 
članku 50. Zakona, na način utvrđen odredbama ove uredbe. 

POGLAVLJE III. - ODLUČIVANJE O OCJENI POTREBE 
PROVOĐENJA STRATEŠKE PROCJENE 

Članak 9. 
(Utvrđivanje potrebe provođenja strateške procjene) 

(1) Nositelj pripreme strategije, plana i programa iz članka 7. 
stavak (1) ove uredbe, priprema odluku o provođenju 
strateške procjene koju dostavlja nadležnom ministarstvu i 
postavlja na svoju službenu internet stranicu u cilju 
informiranja javnosti i zainteresirane javnosti u pitanjima 
zaštite okoliša, te dalje postupa prema čl. 11. stavak (4), 12., 
13. i 14. ove uredbe i primjenjuje odredbe ove uredbe kojima 
je propisan način provođenja strateške procjene. 

(2) Nositelj pripreme strategije, plana i programa iz članka 7. 
stavak (2) ove uredbe na osnovu kriterija iz Priloga II ove 
uredbe utvrđuje da li će strategija, plan i program imati 
mogući znatni uticaj na okoliš, priprema nacrt odluke o 
ocjeni potrebe provođenja strateške procjene koji, uz 
popunjeni obrazac iz Priloga I ove uredbe, i dostavlja na 
mišljenje nadležnom ministarstvu. 

(3) Nacrt odluke o ocjeni potrebe provođenja strateške procjene 
iz stavka (2) ovog članka može glasiti: 
a) da je potrebno provođenje strateške procjene; ili 
b) da nije potrebno provođenje strateške procjene. 

(4) Nacrt odluke iz stavka (1) i stavka (3) točka a) ovog članka 
sadrži posebno: 
a) naziv nositelja pripreme strategije, plana i programa; 
b) naziv strategije, plana i programa; 
c) razloge za donošenje, ciljeve, programska polazišta i 

obuhvat strategije, plana i programa određenih u odluci 
o pristupanju izradi strategije, plana i programa; 

d) rezultate procjene prihvatljivosti strategije, plana i 
programa za očuvanje i cjelovitost područja u kojima 
se realiziraju, a mogu utjecati na zaštićena područja, 
prirodna staništa i očuvanje divlje flore i faune, ako je 
primjenjivo; 

e) okvirni redoslijed radnji koje se trebaju provesti u 
postupku strateške procjene; 

f) listu zainteresiranih organa i organizacija koje će 
sudjelovati u postupku strateške procjene. 

(5) Nositelj pripreme strategije, plana i programa iz članka 7. 
stavak (2) ove uredbe za koje se na osnovu kriterija iz Priloga 
II ove uredbe smatra da neće imati mogući znatni uticaj na 
okoliš, priprema nacrt odluke iz stavka (3) točka b) ovog 
članka da nije potrebno provođenje strateške procjene, koji, 
uz popunjeni obrazac iz Priloga I ove uredbe, dostavlja na 
mišljenje nadležnom ministarstvu. 

(6) Nacrt odluke iz stavka (5) ovog članka, sadrži posebno: 
a) naziv nositelja pripreme strategije, plana i programa; 

b) naziv strategije, plana i programa; 
c) razloge na osnovu kojih je odlučeno da nije potrebno 

provođenje strateške procjene u skladu sa kriterijima iz 
Priloga II ove uredbe; 

d) druge relevantne podatke na osnovu kojih je odlučeno 
da nije potrebno provođenje strateške procjene. 

Članak 10. 
(Javne konzultacije i konačno mišljenje nadležnog ministarstva 
na nacrt odluke o ocjeni potrebe provođenja strateške procjene) 

(1) Nositelj pripreme strategije, plana i programa, nacrt odluke 
iz članka 9. stavak (3) ove uredbe i popunjeni obrazac iz 
Priloga I ove uredbe dostavlja na mišljenje nadležnom 
ministarstvu. 

(2) Nadležno ministarstvo primljeni nacrt odluke o ocjeni 
potrebe provođenja strateške procjene i popunjeni obrazac iz 
Priloga I ove uredbe, dostavlja na mišljenje zainteresiranim 
organima i organizacijama sa liste utvrđene u nacrtu odluke. 

(3) Nadležno ministarstvo može proširiti listu zainteresiranih 
organa i organizacija ako ocijeni da je to potrebno. 

(4) Zainteresirani organi i organizacije su dužni dostaviti 
mišljenje u roku od 15 dana od dana zaprimanja zahtjeva, a 
ukoliko ga ne dostave u datom roku, smatrat će se da su 
suglasni sa nacrtom odluke o ocjeni potrebe provođenja 
strateške procjene. 

(5) Uzimajući u obzir pristigla mišljenja zainteresiranih organa i 
organizacija, nadležno ministarstvo priprema konačno 
mišljenje o nacrtu odluke o ocjeni potrebe provođenja 
strateške procjene, koje dostavlja nositelju pripreme 
strategije, plana i programa zajedno sa pristiglim mišljenjima 
zainteresiranih organa i organizacija. 

(6) Nadležno ministarstvo je dužno konačno mišljenje iz stavka 
(5) ovog članka, dostaviti nositelju pripreme strategije, plana 
i programa u roku od 30 dana od dana zaprimanja nacrta 
odluke iz stavka (1) ovog članka, a ukoliko ga ne dostavi u 
datom roku, smatrat će se da je suglasno sa nacrtom odluke 
o ocjeni potrebe provođenja strateške procjene, tako da 
nositelj pripreme strategije, plana i programa može postupiti 
prema članku 11. stavak (1) ove uredbe. 

(7) Ukoliko nadležno ministarstvo konačnim mišljenjem iz 
stavka (5) ovog članka donese negativno mišljenje na nacrt 
odluke da nije potrebno provođenje strateške procjene, 
nositelj pripreme strategije, plana i programa dužan je 
preispitati svoju odluku, postupiti u skladu sa člankom 9. ove 
uredbe i novi nacrt odluke o provođenju strateške procjene 
dostaviti na mišljenje nadležnom ministarstvu. 

Članak 11. 
(Konačna odluka o ocjeni potrebe provođenja strateške procjene) 
(1) Nositelj pripreme strategije, plana i programa na osnovu 

konačnog mišljenja nadležnog ministarstva donosi konačnu 
odluku o ocjeni potrebe provođenja strateške procjene, te istu 
objavljuje na svojoj službenoj internet stranici u cilju 
informiranja javnosti i zainteresirane javnosti u pitanjima 
zaštite okoliša. 

(2) Konačna odluka da je potrebno provođenje strateške 
procjene sadrži: 
- naziv nositelja pripreme strategije, plana i programa; 
- puni naziv strategije plana i programa, 
- razloge zbog kojih je utvrđena potreba strateške 

procjene u skladu sa kriterijima iz Priloga II. ove 
uredbe, odnosno ciljeve i programska polazišta za 
obuhvat strategije, plana i programa, 

- redoslijed radnji koje je potrebno provesti u postupku 
strateške procjene. 

(3) Konačna odluka da nije potrebno provođenje strateške 
procjene sadrži osnovne podatke o strategiji, planu i 

programu i obrazloženje razloga zbog kojih je utvrđeno da 
nije potrebno provesti stratešku procjenu u skladu sa 
kriterijima iz Priloga II. ove uredbe. 

(4) Ukoliko se u postupku ocjene o potrebi strateške procjene 
donese konačna odluka iz stavka (2) ovoga članka, nakon 
donošenja te odluke primjenjuju se odredbe ove uredbe 
kojima je propisan način provođenja strateške procjene. 

(5) Nositelj pripreme strategije, plana i programa koji može 
imati mogući znatni utjecaj na okoliš drugog entiteta i/ili 
Brčko distrikta BiH i/ili druge države, obavijestit će o 
konačnoj odluci iz stavka (2) ovog članka Federalno 
ministarstvo koje će nakon toga obavijestiti organ nadležan 
za poslove zaštite okoliša drugog entiteta i/ili Brčko distrikta 
BiH, i/ili druge države putem nadležnih institucija BiH, i 
zatražiti njihovo pisano izjašnjenje u roku od 30 dana od 
dana dostavljanja obavijesti, o učešću u postupku strateške 
procjene. 

POGLAVLJE IV. - POSTUPAK STRATEŠKE PROCJENE 

Članak 12. 
(Odluka o pristupanju izradi strategije, plana i programa i 

strateška studija) 
(1) Nositelj pripreme strategije, plana i programa iz članka 7. 

stavak (1) ove uredbe, na osnovu odluke o provođenju 
strateške procjene iz članka 8. stavak (1), i nositelj pripreme 
strategije, plana i programa iz članka 7. stavak (2) ove 
uredbe, na osnovu konačne odluke o obveznom provođenju 
strateške procjene iz članka 11. stavak (2) ove uredbe, donosi 
odluku o pristupanju izradi nacrta strategije, plana i 
programa i objavljuje je na svojoj službenoj internet stranici. 

(2) Odluka iz stavka (1) ovog članka sadrži posebno: 
- naziv nadležnog ministarstva; 
- naziv strategije, plana i programa; 
- razloge za donošenje odluke, ciljeve, programska 

polazišta i obuhvat strategije, plana i programa; 
- pitanja i probleme vezane za okoliš u strategiji, planu i 

programu koji će biti razmatrani u okviru strateške 
procjene; 

- razloge za izostavljanje pojedinih pitanja i problema 
vezanih za okoliš u strategiji, planu i programu; 

- elemente za izradu izvješća o provedenoj strateškoj 
proceni, 

- izbor i obveze nositelja izrade strateške studije 
(prijedlog metodologije, sastav stručnog tima, rok 
izrade i dr); 

- način učešća zainteresiranih organa i organizacija i 
javnosti u postupku izrade i razmatranja izvješća o 
strateškoj proceni; 

- druge podatke od značaja za izradu strateške procene; 
- kronološki popis aktivnosti koje će se provesti u 

postupku strateške procjene. 
(3) U postupku strateške procjene obvezno se izrađuje strateška 

studija. 

Članak 13. 
(Nositelj izrade strateške studije) 

(1) U skladu sa odredbom članka 54. stavak (2) Zakona, 
strateškom studijom se određuju, opisuju i procjenjuju 
očekivani znatni utjecaji na okoliš koje mogu uzrokovati 
provođenje strategije, plana i programa, kao i razumne opcije 
vezane za zaštitu okoliša, koje uzimaju u obzir ciljeve i 
obuhvat te strategije, plana ili programa. 

(2) Osim odluke iz članka 12. stavak (1) ove uredbe, nositelj 
pripreme strategije, plana i programa donosi odluku o izboru 
nositelja izrade strateške studije po postupku utvrđenom 
Zakonom o javnim nabavkama. 

(3) Nositelj izrade nacrta strateške studije iz stavka (2) ovog 
članka može biti samo pravno lice sa liste nositelja izrade 
studije koje ima ovlaštenje izdato od Federalnog 
ministarstva, u skladu sa zahtjevima utvrđenim u Pravilniku 
o uvjetima i kriterijima davanja ovlaštenja nositeljima izrade 
studije utjecaja na okoliš, načinu i kriterijima koje moraju 
ispunjavati nositelji izrade studije utjecaja na okoliš i visini 
naknade izdavanja ovlaštenja nositeljima izrade studije 
utjecaja na okoliš ("Službene novine Federacije BiH", br. 
19/22 i 36/22). 

(4) Pravna lica koja sudjeluju u izradi nacrta strategije, plana i 
programa ne mogu biti angažirana kao nositelji izrade nacrta 
strateške studije, kako je utvrđeno u članku 55. stavak (3) 
Zakona. 

Članak 14. 
(Obveze nositelja izrade strateške studije) 

Nositelj izrade strateške studije sudjeluje u postupku 
strateške procjene tako da: 

a) sudjeluje u postupku određivanja sadržaja strateške 
studije; 

b) izrađuje nacrt strateške studije i vrši dopune i dorade 
nacrta do finalne verzije strateške studije; 

c) priprema odgovarajuće sažetke dokumenta, stručne 
podloge i sl. koji se odnose na materiju u vezi sa 
sadržajem i obimom strateške studije i u vezi sa 
strateškom procjenom, surađuje sa nositeljem pripreme 
strategije, plana i programa; 

d) sudjeluje u postupku javnih konzultacija; 
e) sudjeluje na sjednicama povjerenstva za ocjenu 

strateške studije putem svojih predstavnika, 
f) u suradnji sa nositeljem izrade strategije, plana i 

programa i u dogovoru sa nositeljem pripreme strate-
gije, plana i programa nakon provedenih konzultacija 
sa zainteresiranim organima, organizacijama i javnosti 
u javnoj raspravi sudjeluje i donosi usuglašeno 
mišljenje o konačnim obvezujućim mjerama zaštite 
okoliša i izvjšće o javnim konzultacijama iz članka 26. 
ove uredbe, 

g) u suradnji sa nositeljem pripreme sudjeluje u izradi 
Izvješća o provedenoj strateškoj procjeni iz članka 28. 
ove uredbe 

Članak 15. 
(Obvezan sadržaj strateške studije) 

(1) Strateška studija obvezno sadrži poglavlja navedena u 
Prilogu III ove uredbe. 

(2) Kada nadležno ministarstvo ocijeni da strategija, plan i 
program može imati znatan negativan utjecaj na ciljeve 
očuvanja i cjelovitost područja u kojima se realiziraju, ili 
mogu utjecati na zaštićena područja, prirodna staništa i 
očuvanje divlje flore i faune, sadržaj strateške studije 
obavezno uključuje i poglavlje o prihvatljivosti strategije, 
plana i programa za zaštićena područja, prirodna staništa i 
očuvanje divlje flore i faune prema posebnom propisu koji 
regulira oblast zaštite pririode. 

(3) Ako se nadležni organ za poslove zaštite okoliša drugog 
entiteta i/ili Brčko distrikta BiH i/ili druge države BiH 
izjasnio da se zainteresirani organi i organizacije i javnost 
drugog entiteta i/ili Brčko distrikta BiH i/ili druge države 
namjerava uključiti u konzultacije o strateškoj procjeni na 
osnovu članka 11. stavak (5) ove uredbe, sadržaj strateške 
studije uključuje i poglavlje u kojem se opisuju mogući 
znatni utjecaji strategije, plana i programa na okoliš drugog 
entiteta i/ili Brčko distrikta BiH i/ili druge države. 

Članak 16. 
(Donošenje odluke o sadržaju i obimu strateške studije) 

(1) U postupku određivanja sadržaja i obima strateške studije, 
nositelj pripreme strategije, plana i programa će u suradnji sa 
nositeljem izrade strateške studije u skladu sa člankom 14. 
točka a) ove uredbe izraditi nacrt odluke o sadržaju i obimu 
strateške studije, nakon čega će od nadležnog ministarstva, 
javnosti i zainteresiranih organa i organizacija koji su 
navedeni u odluci o provođenju strateške procjene, pribaviti 
mišljenje o nacrtu odluke o sadržaju i obimu strateške studije 
koja sadrži podatke koji se moraju obraditi u poglavljima 
strateške studije. 

(2) Uz zahtjev za davanje mišljenja iz stavka (1) ovog članka, 
prilažu se odluka o pristupanju izradi strategije, plana i 
programa iz članka 12. stavak (1) ove uredbe, a za strategije, 
planove i programe iz članka 7. stavak (2) ove uredbe prilaže 
se i konačna odluka o provođenju strateške procjene iz 
članka 11. stavak (2) ove uredbe. 

(3) Nadležno ministarstvo, javnost i zainteresirani organi i 
organizacije dužni su dostaviti mišljenje iz stavka (1) ovog 
članka nositelju pripreme strategije, plana i programa u roku 
od 15 dana od dana zaprimanja zahtjeva. Ako mišljenje ne 
bude dostavljeno u propisanom roku, smatrat će se da nema 
dodatnih zahtjeva vezanih za zaštitu okoliša koje je potrebno 
uvažiti u nacrtu odluke o sadržaju i obimu strateške studije. 

(4) Nositelj pripreme strategije, plana i programa je dužan, u 
svrhu usuglašavanja mišljenja o sadržaju i obimu podataka 
koji se moraju obraditi u poglavljima nacrta strateške studije 
i utvrđivanja konačnog sadržaja strateške studije, osigurati 
konzultativni sastanak, na kojem su prisutni predstavnici 
nadležnog ministarstva, zainteresiranih organa i organizacija 
i javnosti koji su dostavili primjedbe na nacrt odluke o 
sadržaju i obimu strateške studije, nositelj izrade strateške 
studije i nositelj izrade strategije, plana i programa. 

(5) Nositelj pripreme strategije, plana i programa, nakon 
provedenog konzultativnog sastanka iz stavka (4) ovog 
članka, donosi prijedlog odluke o sadržaju i obimu strateške 
studije, koju dostavlja nadležnom ministarstvu na konačno 
mišljenje. 

(6) Prijedlog odluke o sadržaju i obimu strateške studije sadrži 
posebno: 
a) programska polazišta, obuhvat i ciljeve strategije, 

plana i programa; 
b) identifikaciju potencijalnih utjecaja strategije, plana i 

programa na okoliš; 
c) definirane ciljeve zaštite okoliša; 
d) konačan sadržaj strateške studije; 
e) listu nedostajućih podataka, stručnih podloga i studija 

koje je potrebno napraviti za potrebe strateške 
procjene; 

f) popis i mišljenja zainteresiranih organa i organizacija 
koji su sudjelovali u postupku određivanja sadržaja 
strateške studije. 

(7) Nadležno ministarstvo je dužno dostaviti konačno mišljenje 
na prijedlog odluke o sadržaju i obimu strateške studije iz 
stavka (5) ovog članka nositelju pripreme strategije, plana i 
programa u roku od 15 dana od dana zaprimanja zahtjeva, a 
ukoliko ga nadležno ministarstvo ne dostavi u datom roku, 
smatrat će se da je suglasno sa prijedlogom odluke o sadržaju 
i obimu strateške studije. 

(8) Nositelj pripreme strategije, plana i programa donosi odluku 
o sadržaju i obimu strateške studije i informira javnost 
objavljivanjem te odluke na svojoj službenoj internet 
stranici. 

(9) Konačni sadržaj i obim strateške studije utvrđeni u odluci iz 
stavka (8) ovog članka ne utiče na pravo nositelja pripreme 
strategije, plana i programa da, ukoliko se ukaže potreba, 
zatraži dopunu sadržaja i obima strateške studije tijekom 
postupka strateške procjene. 

Članak 17. 
(Izrada nacrta strateške studije) 

(1) Nositelj pripreme strategije, plana i programa dostavlja 
nositelju izrade strateške studije odluku o sadržaju i obimu 
strateške studije iz članka 16. stavak (8) i odluku o 
pristupanju izradi strategije, plana i programa u skladu sa 
člankom 12. stavak (1), koji započinje izradu nacrta strateške 
studije kada mu nositelj izrade strategije, plana i programa 
osigura dovoljno podataka na osnovu kojih se može početi 
sa izradom nacrta strateške studije. 

(2) Pri izradi nacrta strateške studije, njenih izmjena i dopuna 
sve do konačne verzije, nositelj izrade strateške studije 
koristi najnovije objavljene, vjerodostojne i dostupne 
podatke s obzirom na sadržaj, ciljeve i razinu obuhvata 
strategije, plana i programa. 

(3) Nositelj izrade nacrta strateške studije je odgovoran za 
istinitost i točnost podataka u nacrtu strateške studije, njenih 
dopuna i izmjena sve do konačne verzije. 

(4) Nositelj pripreme strategije, plana i programa nacrt strateške 
studije i nacrt strategije, plana i programa dostavlja na ocjenu 
i dalje postupanje nadležnom ministarstvu. 

Članak 18. 
(Povjerenstvo za ocjenu nacrta strateške studije) 

(1) Ocjenu nacrta strateške studije vrši povjerenstvo za ocjenu 
strateške studije (u nastavku: povjerenstvo) iz članka 56. 
Zakona, sa liste stručnjaka donesene u skladu sa Pravilnikom 
o utvrđivanju uvjeta i kriterija za stavljanje na listu stručnjaka 
koji mogu biti imenovani u stručno povjerenstvo za ocjenu 
studija utjcaja na okoliš ("Službene novine Federacije BiH", 
broj 63/21), i koji su stručnjaci za pojedina područja ovisno 
od oblasti strategije, plana i programa. 

(2) Rješenje o imenovanju povjerenstva koje mora imati neparan 
broj članova, donosi nadležno ministarstvo. 

(3) Sastav i broj članova povjerenstva, ovisno o obuhvatu i 
karakteristikama strategije, plana i programa za koji se 
provodi strateška procjena i sadržaju i obimu strateške 
studije, nadležno ministarstvo određuje u skladu sa 
zahtjevima koji su utvrđeni u Pravilniku o uvjetima i 
kriterijima za stavljanje na listu stručnjaka koji mogu biti 
imenovani u stručna povjerenstva za ocjenu studija utjcaja na 
okoliš ("Službene novine Federacije BiH", broj 63/21). 

(4) Izuzetno, ako se ukaže potreba da u povjerenstvo treba 
imenovati stručnjaka za određena pitanja, a takav stručnjak 
se ne nalazi na listi nadležnog ministarstva, u tom slučaju 
nadležno ministarstvo, u suradnji sa nositeljem pripreme 
strategije, plana i programa, imenuje stručnjaka koji je 
potreban u radu povjerenstva. 

(5) U sastav povjerenstva imenuje se kao član povjerenstva i 
jedan predstavnik nadležnog ministarstva koji je tajnik 
povjerenstva i čiji zadatak je koordinacija procesa i 
komunikacije između članova povjerenstva, kao i 
komunikacije povjerenstva i nositelja pripreme strategije, 
plana i programa, priprema izvješće sa sjednice komisije, 
vrši objedinjavanje izvješća članova povjerenstva i slično. 

(6) Član povjerenstva ne može biti osoba koja je zaposlena kod 
nositelja izrade strateške studije ili kod nositelja izrade 
strategije, plana i programa, osoba koja je sudjelovala u 
izradi nacrta strateške studije, niti osoba koja je sudjelovala 
u izradi nacrta strategije, plana i programa za koji se provodi 
strateška procjena. 

(7) Predstavnici nositelja izrade strateške studije i nositelja 
izrade strategije, plana i programa sudjeluju u radu 
povjerenstva za ocjenu nacrta strateške studije sa pravom 
učešća u raspravi na sjednicama povjerenstva, a bez prava 
odlučivanja. 

(8) Povjerenstvo prestaje sa radom kada se završi utvrđivanje 
konačnog teksta prijedloga strateške studije i konačnog 
teksta prijedloga strategije, plana i programa po pitanjima 
zaštite okoliša, o čemu nadležno ministarstvo donosi 
zaključak o prestanku rada povjerenstva. 

(9) Povjerenstvo iz stavka (2) ovog članka donosi poslovnik o 
svom radu, kojim se uređuje način organiziranja sjednica 
povjerenstva, način pozivanja, rada i odlučivanja i druga 
pitanja važna za rad povjerenstva. 

Članak 19. 
(Ocjena nacrta strateške studije) 

(1) Nadležno ministarstvo odmah po donošenju rješenja o 
imenovanju iz članka 18. stavak (2) ove uredbe, dostavlja na 
ocjenu povjerenstvu nacrt strateške studije uz koji prilaže i 
nacrt strategije, plana i programa u skladu sa poslovnikom o 
radu povjerenstva iz članka 18. stavak (9) ove uredbe. 

(2) Povjerenstvo daje ocjenu nacrta strateške studije u roku od 
30 dana od dana zaprimanja dokumentacije iz stavka (1) 
ovog članka. Ovaj rok za ocjenu strateške studije se može 
produžiti za još maksimalno 30 dana. 

(3) Na prvoj sjednici povjerenstva ocjenjuje se cjelovitost nacrta 
strateške studije u odnosu na sadržaj i obim studije utvrđene 
prema članku 16. stavak (8) ove uredbe, kao i u odnosu na 
sadržaj nacrta strategije, plana i programa. 

(4) Ocjena stručne utemeljenosti nacrta strateške studije može se 
dati nakon što se utvrdi da je nacrt strateške studije cjelovit. 

(5) Ako povjerenstvo utvrdi da je nacrt strateške studije cjelovit 
i stručno utemeljen, povjerenstvo na prvoj sjednici donosi 
konačnu ocjenu nacrta strateške studije, u obliku izvješća. 

(6) Kada povjerenstvo na prvoj sjednici predloži da se nacrt 
strateške studije dopuni, odnosno doradi, nadležno ministar-
stvo će u pisanoj formi od nositelja pripreme strategije, plana 
i programa zatražiti da nositelj izrade strateške studije izvrši 
dopunu, odnosno doradu strateške studije. Rok za dopunu 
odnosno doradu ne može biti duži od 15 dana. 

(7) Kada povjerenstvo na prvoj sjednici ocijeni, da nacrt 
strateške studije ima nedostatke koji su takve prirode da ista 
ne udovoljava propisanim zahtjevima u vezi sa izradom i 
određenim sadržajem i/ili obimom, te odgovarajućom 
dopunom neće biti moguće otkloniti te nedostatke, predložit 
će nositelju pripreme strategije, plana i programa da se 
strateška studija ponovno izradi. U ovom slučaju 
povjerenstvo će detaljno navesti područja u kojima se nacrt 
strateške studije mora ponovo izraditi. 

(8) Povjerenstvo, nakon što utvrdi da je strateška studija potpuna 
i stručno utemeljena, daje usuglašenu, konačnu ocjenu nacrta 
strateške studije u roku od 15 dana od dana zaprimanja 
dopunjenog nacrta strateške studije iz stavka (6) ovog članka. 

(9) Nadležno ministarstvo na osnovu konačne ocjene nacrta 
strateške studije iz stavka (8) ovog članka, izrađuje izvješće 
o konačnoj ocjeni nacrta strateške studije koji sadrži načine 
na koje pitanja zaštite okoliša moraju biti integrirana u 
strategiju, plan i program i dostavlja ga nositelju izrade 
strategije, plana i programa. 

(10) Izvješće iz stavka (9) ovog članka sadrži posebno: 
a) opis najprihvatljivije razumne alternative strategije, 

plana i programa za okoliš sa obrazloženjem izbora te 
alternative; 

b) prikaz utjcaja najprihvatljivije razumne alternative 
strategije, plana i programa na okoliš; 

c) prijedlog mjera zaštite okoliša i prijedlog plana 
provođenja; 

d) prijedlog programa praćenja stanja okoliša sa 
prijedlogom plana provođenja. 

(11) Izvješće iz stavka (9) ovog članka nadležno ministarstvo 
dostavlja nositelju izrade strategije, plana i programa koji je 
sve prijedloge zaštite okoliša i prijedloge plana provođenja i 
praćenja stanja okoliša dužan ugraditi u nacrt strategije, 
plana i programa prije početka postupka javnih konzultacija 
iz čl. 21. do 25. ove uredbe. 

Članak 20. 
(Naknada za rad povjerenstva) 

(1) Nadležno ministarstvo posebnim zaključkom utvrđuje iznos 
naknade za rad povjerenstva. 

(2) Naknada iz stavka (1) ovog članka obuhvaća naknadu za rad 
članova u povjerenstvu i, ukoliko je to potrebno, naknade za 
troškove prevoza, dnevnica i smještaja. 

(3) Naknada za rad članova povjerenstva u skladu sa propisom 
iz članka 18. stavak (3) ove uredbe iznosi 15% prosječne 
mjesečne neto plaće ostvarene na razini Federacije BiH za 
posljednje tromjesečje za jedan norma-dan rada na ocjeni 
nacrta strateške studije po članu povjerenstva, s tim da 
ukupni broj norma-dana ne može biti veći od pet. 

(4) Naknadu iz stavka (3) ovog članka isplaćuje nadležno 
ministarstvo u roku od 15 dana od dana donošenja zaključka 
iz stavka (1) ovog članka. 

Članak 21. 
(Učešće javnosti) 

(1) Nakon donošenja izvješća o konačnoj ocjeni nacrta strateške 
studije iz članka 19. stavak (8) ove uredbe, nositelj pripreme 
strategije, plana i programa osigurava učešće javnosti u 
postupku razmatranja nacrta strateške studije i nacrta 
strategije, plana i programa, što se vrši u skladu sa 
odredbama članka 58. Zakona i odredbama ove uredbe. 

(2) Nositelj pripreme strategije, plana i programa obavještava 
javnost o načinu i rokovima za vršenje javnog uvida u nacrt 
strategije, plana i programa i nacrt strateške studije, o načinu 
i rokovima za dostavljanje mišljenja, primjedbi i prijedloga, 
kao i o vremenu i mjestu održavanja javne rasprave iz članka 
23. ove uredbe, u postupku kojim se uređuje donošenje 
strategije, plana i programa i strateške studije, na način 
utvrđen u stavku (3) ovog članka. 

(3) Nositelj pripreme strategije, plana i programa objavljuje 
obavještenje iz stavka (2) ovog članka najmanje u jednim 
dnevnim novinama dostupnim na području Federacije BiH, i 
na svojoj službenoj internet stranici zajedno sa elektronskim 
verzijama nacrta strateške studije i nacrta strategije, plana i 
programa, najmanje 15 dana prije održavanja javne rasprave 
iz članka 23. ove uredbe. 

Članak 22. 
(Pribavljanje mišljenja zainteresiranih organa i organizacija) 

(1) Sukladno odredbi članka 57. stavak (1) Zakona, nositelj 
pripreme strategije, plana i programa dužan je uz pisano 
obavještenje iz članka 21. stavak (3) ove uredbe dostaviti 
nadležnom ministarstvu i zainteresiranim organima i 
organizacijama iz članka 9. stavak (4) točka f) nacrt 
strategije, plana i programa i nacrt strateške studije na CD-u 
ili sa naznakom internet lokacije na kojoj su objavljeni ovi 
dokumenti u elektronskoj verziji i datumom objavljivanja u 
skladu sa člankom 21. stavak (3), radi davanja pisanog 
mišljenja, primjedbi i prijedloga, te ih obavijestiti o vremenu 
i mjestu održavanja javne rasprave iz članka 23. ove uredbe. 

(2) Nadležno ministarstvo i zainteresovani organi i organizacije 
dužni su dostaviti mišljenja, primjedbe i prijedloge u roku od 
30 dana od dana prijema obavještenja iz stavka (1) ovog 

članka, strategije, plana ili programa i strateške studije, kako 
je utvrđeno u članku 57. stavak (2) Zakona. 

(3) Ako se mišljenja, primjedbe i prijedlozi ne dostave u roku iz 
stavka (2) ovog članka smatrat će se da nema primjedbi na 
nacrt dostavljene strateške studije. 

(4) U slučaju da nositelj pripreme strategije, plana i programa 
primi mišljenje nadležnog ministarstva i zainteresiranih 
organa i organizacija poslije isteka roka utvrđenog u stavku 
(2) ovog članka, nositelj pripreme strategije, plana i 
programa može odlučiti da ih uvaži i uključi u konačno 
izvješće o konzultacijama, pod uvjetom da je to proceduralno 
još uvijek moguće i da ne iziskuje dodatne troškove. 

Članak 23. 
(Javna rasprava) 

(1) Nositelj pripreme strategije, plana i programa organizira 
javnu raspravu na nacrt strateške studije i nacrt strategije, 
plana i programa u skladu sa člankom 58. st. (2), (3) i (4) 
Zakona i odredbama ove uredbe. 

(2) Nositelj pripreme strategije, plana i programa može, po 
potrebi i u ovisnosti od složenosti predmeta strateške 
procjene, održati i više javnih rasprava na različitim 
lokacijama. 

(3) U postupku strateške procjene utjecaja strategije, plana i 
programa na okoliš za koji je u postupku njihovog donošenja 
propisana obveza provođenja javne rasprave prema drugim 
propisima, javna rasprava o nacrtu strateške studije provodi 
se u jedinstvenom postupku, na način i u rokovima 
propisanim za tu strategiju, plan i program. 

(4) Nositelj pripreme strategije, plana i programa dužan je 
sačiniti zapisnik sa javne rasprave u roku od pet dana nakon 
njenog održavanja. 

Članak 24. 
(Prekoentitetske konzultacije o utjecaju strategije, plana ili 

programa) 
(1) Nositelj pripreme strategije, plana i programa, posredstvom 

Federalnog ministarstva, ima obvezu dostaviti nacrt strateške 
studije nadležnom organu za poslove zaštite okoliša drugog 
entiteta i/ili Brčko distrikta BiH, a što se vrši u isto vrijeme 
kada i zainteresranim organima i organizacijama u Federaciji 
BiH iz članka 22. ove uredbe, i tražiti da se taj organ uključi 
u javnu raspravu o nacrtu strateške studije, ukoliko se taj 
organ, u skladu sa člankom 11. stavak (4) ove uredbe, 
prethodno izjasnio da se namjerava uključiti u javnu 
raspravu. 

(2) U zahtjevu za traženje mišljenja o nacrtu strateške studije iz 
stavka (1) ovog članka, dostavljaju se informacije utvrđene u 
članku 59. stavak (1) točke a), b) i c) Zakona i informacija o 
mjestu i vremenu održavanja javne rasprave kako je propisao 
u članku 21. stavak (2) ove uredbe. 

(3) Rok za dostavljanje mišljenja nadležnog organa za poslove 
zaštite okoliša drugog entiteta i/ili Brčko distrikta BiH je 
najmanje 15 dana od dana održavanja javne rasprave, 
ukoliko drugim propisom nije drugačije određeno. 

(4) Ako se mišljenje ne dostavi u roku iz stavka (3) ovog članka 
smatrat će se da drugi entitet i/ili Brčko Distrikt nema 
primjedbi na nacrt strateške studije. 

Članak 25. 
(Prekogranične konzultacije o utjecaju strategije, plana ili 

programa) 
(1) Ako se nadležni organ druge države u skladu sa člankom 11. 

stavak (4) ove uredbe prethodno izjasnio da se namjerava 
uključiti u javne konzultacije, kao i razmjenu informacija o 
nacrtu strateške studije, Federalno ministarstvo vrši preko-
granične konzultacije i pribavlja mišljenje druge države, a što 

se vrši u isto vrijeme kada i zainteresiranim organima i 
organizacijama u Federaciji BiH iz članka 22. ove uredbe. 

(2) Postupak iz stavka (1) ovog članka provodi se u skladu sa 
odredbom članka 59. Zakona i odredbama ovog članka 
uredbe. 

(3) Pribavljanje mišljenja druge države o nacrtu strateške studije 
vrši Federalno ministarstvo, putem nadležnih institucija BiH 
nadležnih za vanjsku politiku i okoliš i implementaciju 
Konvencije o procjeni utjecaja na okoliš u prekograničnom 
kontekstu, kako je utvrđeno u članku 50. stavak (2) Zakona. 

(4) Federalno ministarstvo, o upućenom obavještenju nadležnim 
institucijama BiH, informira operativnu fokalnu točku za 
Konvenciju o procjeni utjecaja na okoliš u prekograničnom 
kontekstu. 

(5) U cilju pribavljanja mišljenja druge države iz stavka (1) ovog 
članka, Federalno ministarstvo nadležnom organu te države 
dužno je dostaviti na mišljenje informacije utvrđene u članku 
59. stavak (1) točke a), b) i c) Zakona. 

(6) Rok za dobijanje mišljenja druge države određuje Federalno 
ministarstvo u skladu sa člankom 59. stavak (1) točka c) 
Zakona. 

(7) Ako nadležni organ druge države ne dostavi mišljenje u 
dogovorenom roku, smatrat će se da nema primjedbi na 
dostavljeni nacrt strateške studije i nacrt strategije, plana i 
programa. 

(8) Federalno ministarstvo će o postupcima iz odredbi ovoga 
članka izvijestiti nositelja pripreme strategije, plana i 
programa radi daljnjeg nastavka postupka. 

Članak 26. 
(Izvješće o javnim konzultacijama) 

(1) Nakon provedenih konzultacija sa zainteresiranim organima, 
organizacijama i javnosti u javnoj raspravi iz čl. 21. do 25. 
ove uredbe, nositelj pripreme strategije, plana i programa sva 
mišljenja, primjedbe i prijedloge dostavlja na očitovanje 
nositelju izrade strateške studije i nositelju strategije, plana i 
programa. Nositelj izrade strateške studije i nositelj izrade 
strategije, plana i programa donose usuglašeno mišljenje o 
konačnim obvezujućim mjerama zaštite okoliša. 

(2) Nakon očitovanja iz stavka (1) ovog članka, nositelj izrade 
strateške studije i nositelj izrade strategije, plana i programa, 
u dogovoru sa nositeljem pripreme strategije, plana i 
programa, u roku ne dužem od 30 dana od dana završetka 
konzultacija, izrađuju izvješće o javnim konzultacijama što 
uključuje učešće zainteresiranih organa, organizacija i 
javnosti Federacije BiH, drugog entiteta, Brčko Distrikta 
BiH i/ili druge države, koji nositelj pripreme strategije, plana 
i programa objavljuje na svojoj službenoj internet stranici, 
kako je utvrđeno u članku 58. stavak (3) Zakona. 

(3) Izvještaj iz stavka (2) ovog članka sadrži obrazloženje o svim 
prihvaćenim ili neprihvaćenim primjedbama i prijedlozima i 
čini sastavni dio prijedloga strateške studije. 

(4) Sve prihvaćene primjedbe i sugestije iz postupka 
konzultacija moraju biti integrirane u prijedlog strateške 
studije i prijedlog strategije, plana i programa. 

POGLAVLJE V. IZVJEŠĆE O PROVEDENOJ 
STRATEŠKOJ PROCJENI I PROGRAM PRAĆENJA 
STANJA OKOLIŠA 

Članak 27. 
(Pribavljanje mišljenja nadležnog ministarstva o provedenoj 

strateškoj procjeni) 
(1) Prije upućivanja prijedloga strategije, plana i programa u 

postupak donošenja, nositelj pripreme strategije, plana i 
programa je obvezan pribaviti pozitivno mišljenje nadležnog 
ministarstva o provedenoj strateškoj procjeni utjecaja 
strategije, plana i programa na okoliš. 

(2) U svrhu pribavljanja mišljenja iz stavka (1) ovog članka, 
nositelj pripreme strategije, plana i programa dostavlja 
nadležnom ministarstvu prijedlog strateške studije, prijedlog 
strategije, plana i programa, izvješće o ocjeni povjerenstva 
za stratešku studiju iz članka 19. stavak (9) ove uredbe, te 
izvješće o javnim konzultacijama iz članka 26. stavak (2) ove 
uredbe. 

(3) Nadležno ministarstvo mišljenje o provedenoj strateškoj 
procjeni dostavlja nositelju pripreme strategije, plana i 
programa u roku od 15 dana od prijema dokumentacije iz 
stavka (2) ovog članka. 

(4) Nadležno ministarstvo svoje mišljenje izrađuje prema 
podatcima i dokumentaciji utvrđenoj u članku 61. Zakona 
koje obvezno sadrži ocjenu svih dijelova propisanog 
postupka strateške procjene, te da li su, i na koji način, pitanja 
zaštite okoliša razmatrana kroz stratešku studiju integrirana 
u prijedlog strategije, plana i programa uzimajući u obzir 
interese zaštite, očuvanja i unapređivanja okoliša. 

(5) Nositelj pripreme strategije, plana i programa, kada primi 
mišljenje nadležnog ministarstva iz stavka (4) ovog članka, 
dužan je, prije utvrđivanja prijedloga strategije, plana i 
programa postupiti prema odredbi članka 62. Zakona, 
odnosno uzeti u obzir mišljenje nadležnog ministarstva i 
izvršiti usklađivanje prijedloga strategije, plana ili programa 
sa interesima zaštite, očuvanja i unaprjeđivanja okoliša. 

Članak 28. 
(Izvješće o provedenoj strateškoj procjeni) 

(1) Nositelj pripreme strategije, plana i programa dužan je 
izraditi izvješće o provedenoj strateškoj procjeni. 

(2) Izvješće iz stavka (1) ovog članka sadrži posebno: 
a) sažeti prikaz načina na koji su pitanja zaštite okoliša i 

mogućih utjecaja na zaštićena područja, prirodna 
staništa i očuvanje divlje flore i faune integrirana u 
strategiju, plan i program, 

b) sažeti prikaz načina na koji su rezultati strateške 
studije, mišljenja zainteresiranih organa i organizacija, 
primjedbe, prijedlozi i mišljenja javnosti, te rezultati 
mišljenja druge države i konzultacija sa drugim 
entitetom i/ili Brčko distriktom BiH ako su bile 
obvezne, uzeti u obzir, odnosno razmotreni pri 
donošenju odluke o donošenju strategije, plana i 
programa, 

c) obrazloženje razloga prihvaćanja odabrane razumne 
alternative strategije, plana i programa u odnosu na 
ostale razmotrene razumne opcije, 

d) mjere zaštite okoliša i mjere ublažavanja negativnih 
utjecaja na zaštićena područja, prirodna staništa i 
očuvanje divlje flore i faune, 

e) način praćenja primjene mjera koje su sadržane u 
strategiji, planu i programu, 

f) način praćenja znatnih utjecaja na okoliš donesene 
strategije, plana i programa. 

g) kratak pregled sadržaja i glavnih ciljeva strategije, 
plana i programa i veze sa drugim relevantnim 
strategijama, planovima i programima; 

h) opis postojećeg stanja okoliša i njenog mogućeg 
razvoja, ukoliko se strategija, plan i program ne 
realiziraju; 

i) identifikaciju područja za koja postoji mogućnost da 
budu izložene značajnom riziku i karakteristike okoliša 
u tim područjima; 

j) postojeći problemi u pogledu okoliša u vezi sa 
strategijom, planom i programom, uključujući naročito 
one koje se odnose na oblasti koje su posebno značajne 
za okoliš, kao što su staništa divljeg biljnog i 
životinjskog svijeta sa aspekta njihovog očuvanja, 

posebno zaštićenih područja, nacionalnih parkova ili 
vodnog dobra; 

k) opći i posebni ciljevi zaštite okoliša ustanovljeni na 
državnoj ili međunarodnoj razini koji su od značaja za 
plan i program i način na koji su ovi ciljevi, kao i svi 
ostali aspekti od značaja za okoliš, bili uzeti u 
razmatranje u procesu pripreme; 

l) moguće značajne posljedice po zdravlje ljudi i okoliš, 
uključujući faktore kao što su: biološka, raznolikost, 
stanovništvo, fauna, flora, zemljište, voda, zrak, 
klimatski čimbenici koji utječu na klimatske promjene, 
materijalni resursi, kulturno naslijeđe uključujući 
arhitektonsko i arheološko naslijeđe, pejzaž i 
međusobni odnos ovih faktora; 

m) mjere predviđene u cilju sprječavanja, smanjenja ili 
otklanjanja, u najvećoj mogućoj mjeri, bilo kog 
značajnog negativnog utjecaja na zdravlje ljudi i okoliš 
do koga dovodi realizacija plana i programa; 

n) pregled razloga koji su poslužili kao osnova za izbor 
plana i programa sa aspekta razmatranih varijantnih 
rješenja koji su uzeti u obzir, kao i opis načina procjene, 
uključujući i eventualne teškoće do kojih je došlo pri 
formuliranju traženih podataka (kao što su tehnički 
podatci ili nepostojanje know-how); 

o) prikaz mogućih značajnih prekograničnih utjecaja na 
okoliš (kad je primjenjivo); 

p) opis programa praćenja stanja okoliša, uključujući i 
zdravlje ljudi u toku i nakon realizacije strategije, plana 
i programa (monitoring); 

r) zaključke do kojih se došlo tijekom izrade izvješća o 
provednoj strateškoj procjeni predstavljene na način 
koji je razumljiv javnosti; 

s) rezime informacija iz točaka a) do r) ovog stavka. 
(3) O donešenom izvješću iz stavka (1) ovog članka i donešenoj 

strategiji, planu i programu, nositelj pripreme strategije, 
plana i programa obavještava nadležno ministarstvo, javnost, 
zainteresirane organe i organizacije, druge organe koji su 
sudjelovalii u postupku strateške procjene i konzultacija 
odnosno mišljenja druge države ako su vršene, sa naznakom 
internet lokacije na kojoj su objavljeni dokumenti iz stavka 
(4) ovog članka i datumom objavljivanja. 

(4) Informiranje javnosti prema stavku (3) ovog članka provodi 
se objavljivanjem na službenoj internet stranici nositelja 
pripreme strategije, plana i programa, i to: 
a) izvješća o provedenoj strateškoj procjeni, te 
b) strategije, plana i programa u formi u kojoj je usvojen. 

Članak 29. 
(Program praćenja stanja okoliša) 

(1) Program praćenja stanja okoliša u tijeku provođenja 
strategije, plana i programa, uključujući i praćenje stanja 
ciljeva očuvanja i cjelovitosti zaštićenih područja, prirodnih 
staništa i očuvanja divlje flore i faune kada je to primjenjivo, 
sastavni je dio strategije, plana i programa. 

(2) Program praćenja stanja okoliša iz stavka (1) ovog članka 
sadrži posebno: 
a) opis ciljeva strategije, plana i programa; 
b) indikatore za praćenje stanja okoliša i zaštićenih 

područja, prirodnih staništa i očuvanja divlje flore i 
faune kada je to primjenjivo; 

c) prava i obaveze nadležnih organa i organizacija; 
d) način provjere provedbe mjera zaštite okoliša i mjera 

ublažavanja negativnih utjecaja na zaštićena područja, 
prirodna staništa i očuvanje divlje flore i faune kada je 
to primjenjivo; 

e) postupanje u slučaju neočekivanih nepovoljnih 
utjecaja; 

f) druge podatke oavisno od obuhvata i karakteristika 
strategije, plana i programa; 

g) sredstva potrebna za provedbu praćenja stanja okoliša 
i zaštićenih područja, prirodnih staništa i očuvanja 
divlje flore i faune kada je to primjenjivo. 

(3) U svrhu izbjegavanja ponavljanja programa praćenja stanja 
okoliša i zaštićenih područja, prirodnih staništa i očuvanja 
divlje flore i faune kada je to primjenjivo u odnosu na iste 
pokazatelje, mogu se koristiti podatci iz odgovarajućih 
programa praćenja koji su već u primjeni vezano za druge 
strategije, planove i programe, odnosno praćenje stanja 
okoliša i zaštićenih područja, prirodnih staništa i očuvanja 
divlje flore i faune u skladu sa posebnim propisima. 

POGLAVLJE VI. UKLJUČIVANJE FEDERALNOG 
MINISTARSTVA U JAVNE KONZULTACIJE DRUGOG 
ENTITETA, BRČKO DISTRIKTA BiH  I DRUGE 
DRŽAVE 

Članak 30. 
(Konzultacije na zahtjev drugog entiteta i/ili Brčko distrikta BiH) 
(1) Kada Federalno ministarstvo dođe do saznanja, ili kada je 

obavješteno od strane drugog entiteta i/ili Brčko distrikta 
BiH da se izjasni o namjeri učešća u postupku odlučivanja o 
nacrtu strateške studije za strategiju, plan i program čija 
primjena može imati znatan utjecaj na okoliš u Federaciji 
BiH, ono odmah, bez odlaganja, obavještava o primljenom 
zahtjevu kantonalno ministarstvo koje može imati interes za 
učešće u tom postupku, i uz zahtjev za mišljenje o potrebi 
učešća u postupku strateške procjene, dostavlja im kopiju 
zahtjeva drugog entiteta i/ili Brčko distrikta BiH. 

(2) Kantonalno ministarstvo je dužno svoje mišljenje o učešću u 
postupku iz stavka (1) ovog članka dostaviti Federalnom 
ministarstvu što prije, a najkasnije u roku od 21 dan od dana 
prijema zahtjeva. 

(3) Po prijemu mišljenja iz stavka (1) ovog članka od 
kantonalnog ministarstvo, Federalno ministarstvo će odlučiti 
o učešću nadležnog organa drugog entiteta i/ili Brčko 
distrikta BiH u postupku odlučivanja o nacrtu strateške 
studije, i o toj odluci obavijestiti taj organ, u roku od sedam 
dana od dana prijema mišljenja kantonalnog ministarstva. 

(4) Ako kantonalno ministarstvo ne dostavi blagovremeno svoje 
mišljenje u skladu sa rokom iz stavka (2) ovog članka, 
Federalno ministarstvo može na osnovu osobne procjene 
obavijestiti organ drugog entiteta i/ili Brčko distrikta BiH o 
namjeri Federalnog ministarstva da sudjeluje u postupku 
odlučivanja o nacrtu strateške studije na koju se njihov 
zahtjev za izjašnjenje iz stavka (1) ovog članka odnosi. 

(5) U slučaju učešća u postupku odlučivanja o nacrtu strateške 
studije za strategiju, plan i program drugog entiteta i/ili 
Brčko distrikta BiH, po prijemu dokumentacije, Federalno 
ministarstvo će, u suradnji sa kantonalnom ministarstvom 
koja mogu imati interes, sprovesti postupak konzultacija i 
pribaviti mišljenja zainteresiranih organa i organizacija i 
javnosti o nacrtu strateške studije, te sačiniti konačno 
mišljenje o strateškoj studiji koje će dostaviti nadležnom 
organu drugog entiteta i/ili Brčko distrikta BiH. 

(6) Federalno ministarstvo će konačno mišljenje iz stavka (5) 
ovog članka objaviti na svojoj službenoj internet stranici, 
najkasnije sedam dana od dana donošenja. 

Članak 31. 
(Konzultacije na zahtjev druge države) 

(1) Kada Federalno ministarstvo dođe do saznanja, ili kad mu 
bude dostavljena dokumentacija o mogućem znatnom 
uticaju provedbe strategije, plana i programa druge države na 
područje Federacije BiH, ministarstvo će o tom zahtjevu 
odmah, bez odlaganja, obavijestiti kantonalno ministarstvo 

koje može imati interes za učešće, i zatražiti izjašnjenje o 
učešću u postupku odlučivanja o nacrtu strateške studije za 
strategiju, plan i program druge države. 

(2) Uz obavještenje iz stavka (1) ovog članka, Federalno 
ministarstvo će dostaviti svu raspoloživu dokumentaciju na 
osnovu koje će se kantonalno ministarstvo izjasniti o učešću 
u postupku odlučivanja o nacrtu strateške studije. 

(3) Kantonalno ministarstvo je dužno izjašnjenje iz stavka (1) 
ovog članka dostaviti Federalnom ministarstvu što prije, a 
najkasnije u roku od 21 dan od dana prijema obavještenja. 

(4) Po prijemu izjašnjenja iz stavka (1) ovog članka od 
kantonalnog ministarstva, Federalno ministarstvo će odlučiti 
o namjeri učešća u postupku odlučivanja o nacrtu strateške 
studije za strategiju, plan i program druge države koji je 
predmet strateške procjene, izjašnjenje će dostaviti 
nadležnom organu druge države putem nadležnih institucija 
za vanjsku politiku i okoliš BiH, a javnost obavještava putem 
svoje internet stranice. 

(5) Ako kantonalno ministarstvo ne dostavi svoje mišljenje u 
skladu sa rokom iz stavka (3) ovog članka, Federalno 
ministarstvo može na osnovu sopstvene procjene obavijestiti 
nadležni organ druge države, putem nadležnih institucija za 
vanjsku politiku i okoliš BiH o namjeri Federalnog 
ministarstva okoliša i turizma da sudjeluje u postupku 
odlučivanja o nacrtu strateške studije te države. 

(6) U slučaju učešća u postupku odlučivanja o nacrtu strateške 
studije za strategiju, plan i program druge države, po prijemu 
iste, Federalno ministarstvo će, u suradnji sa kantonalnim 
ministarstvima koja mogu imati interes, provesti postupak 
konzultacija i pribaviti mišljenja zainteresiranih organa i 
organizacija o nacrtu strateške studije, te sačiniti konačno 
mišljenje o strateškoj studiji koje će dostaviti nadležnom 
organu druge države putem nadležnih institucija za vanjsku 
politiku i okoliš BiH. 

(7) Mišljenje iz stavka (6) ovog članka, Federalno ministarstvo 
će objaviti na svojoj službenoj internet stranici najkasnije 
sedam dana od dana donošenja. 

POGLAVLJE VII. - INSPEKCIJSKI NADZOR 

Članak 32. 
(Inspekcijski nadzor) 

Inspekcijski nadzor nad provođenjem ove uredbe vrše 
federalni i kantonalni inspektori zaštite okoliša, svaki u okviru 
svoje nadležnosti, u skladu sa odredbama o inspekcijskom nadzoru 
koje su utvrđene u Zakonu. 

POGLAVLJE VIII. - PRELAZNE I ZAVRŠNE ODREDBE 

Članak 33. 
(Sredstva za sprovođenje strateške procjene) 

(1) Sredstva za sprovođenje strateške procjene strategije, plana i 
programa koji se donosi na razinu Federacije BiH, 
osiguravaju se iz federalnog proračuna u skladu sa odredbom 
članka 63. Zakona. 

(2) Sredstva za sprovođenje postupka strateške procjene kantona 
i jedinica lokalne samouprave osiguravaju se iz kantonalnog 
proračuna, odnosno proračuna jedinica lokalne samouprave. 

Članak 34. 
(Strateška procjena i procjena utjecaja projekata na okoliš) 

Strateška procjena utjecaja na okoliš koja se sprovodi u 
skladu sa ovom uredbom, ne dovodi u pitanje ni na koji način 
sprovođenje Uredbe o projektima za koje je obvezna procjena 
utjecaja na okoliš i projektima za koje se odlučuje o potrebi 
procjene utjecaja na okoliš ("Službene novine Federacije BiH", br. 
51/21, 33/22 i 104/22). 

Članak 35. 
(Započete izrade strategija, planova i programa) 

Strategija, plan i program čija je izrada započeta prije 
stupanja na snagu ove uredbe nastaviti će se po ranije utvrđenom 
postupku. 

Članak 36. 
(Prilozi) 

Prilozi I, II i III nalaze se u prilogu ove uredbe i čine njen 
sastavni dio. 

Članak 37. 
(Stupanje na snagu) 

Ova uredba stupa na snagu osmog dana od dana objave u 
"Službenim novinama Federacije BiH". 

V. broj 140/2025 
13. veljače 2025. godine 

Sarajevo 
Premijer 

Nermin Nikšić, v. r. 
 

PRILOG I.  

OBRAZAC 
ZA OCJENU POTREBE PROVOĐENJA STRATEŠKE 

PROCJENE UTJECAJA NA OKOLIŠ (SPUO) 

A. Opći podaci o strategiji, planu i programu 

Nositelj pripreme strategije, 

plana i programa 

(navesti puni naziv nadležnog tijela za pripremu 

strategije, plana i programa) 

Naziv strategije, plana i 

programa 

(navesti puni naziv strategije, plana i programa) 

Geografski obuhvat strategije, 

plana i programa 

(Definirati teritorijalno područje strategije, plana i 

programa i druga (teritorijalno) područja na koje 

bi provedba strategije, plana i programa mogla 

imati utjecaj). Navesti K.O., k.č. ili koordinate 

obuhvata. Dati i kartografski prikaz. 

Sektor na koji se strategija, 

plan i program odnose 

(Poljoprivreda, šumarstvo, ribarstvo, energetika, 

industrija, saobraćaj, upravljanje otpadom, 

upravljanje vodama, telekomunikacije, turizam, 

prostorno planiranje, korištenje zemljišta, i 

drugo..) 

Da li se radi nova strategija, 

plan i program ili njihove 

izmjene i dopune?  

(Ako su izmjene i dopune postojeće strategije, 

plana i programa, navesti puni strategiju, plan i 

program koji se mijenja i nadopunjava) 

Pravni okvir za donošenje 

strategije, plana i programa 

(Navesti Zakon/podzakonski akt koji je osnova za 

pripremu i donošenje strategije, plana i programa, 

uključujući i članove iz tih akata) 

Postoji li obaveza provođenja 

strateške procjene za strategiju, 

plan i program po okolišnim 

propisima? 

Da/Ne 

(Ako je odgovor NE, napisati razloge) 

Strategija, plan i program višeg 

hijerarhijskog reda sa kojim 

predmetna strategija, plan i 

program mora biti usklađena 

(Navesti strategiju, plan i program višeg 

hijerarhijskog reda sa kojim predmetna strategija, 

plan i program mora biti usklađen- ako postoji) 

Da li je proveden postupak 

strateške procjene za strategiju, 

plan i program višeg 

hijerarhijskog reda?  

Da/Ne 

(Ako je odgovor "Da" navesti osnovne podatke o 

strateškoj procjeni utjecaja na okoliš za tu 

strategiju, plan i program, posebno vezano za 

stratešku studiju - ne treba pisati detalje, samo 

gdje se dokumenti mogu dobiti ili link na internet 

stranicu sa koje se može preuzeti) 

Da li su predmetnom 

strategijom, planom i 

programom planirane nove 

aktivnosti koje nisu prošle 

postupak strateške procjene u 

strategiji, planu i programu 

višeg reda?* 

*(odgovoriti samo ako je za 

strategiju, plan i program višeg 

reda proveden postupak strateške 

procjene) 

Da/Ne 

(Ako je odgovor "Da", ukratko opisati nove 

aktivnosti.) 

Karakteristike strategije, plana 

i programa 

(dati kratki opis strategije, plana i programa, 

navesti razloge donošenja, programska polazišta, 

ciljeve i smjernice, intervencije koje definira nova 

strategija, plan i program) 

B. Procjena mogućih znatnih utjecaja strategije, plana i 
programa na okoliš 

Odredbe Direktive Odgovori 

Postavlja li strategija, plan i program okvir za 

implementiranje projekata za koje je obvezna provedba 

postupka procjene utjecaja na okoliš (PUO), odnosno 

ocjena o potrebi provođenja PUO u skladu sa Uredbom o 

projektima za koje je obavezna procjena utjecaja na 

okoliš i projektima za koje se odlučuje o potrebi procjene 

utjecaja na okoliš ("Službene novine Federacije BiH", 

broj 51/21, 33/22 i 104/22) 

Da/Ne 

(Ako je odgovor "Da", 

navesti projekte za 

koje treba provesti 

postupak PUO, 

odnosno ocjena o 

potrebi provođenja 

PUO) 

Postavlja li strategija, plan i program okvir za razvoj 

drugih projekata, osim gore navedenih, koji bi mogli 

imati znatne utjecaje na okoliš pojedinačno ili 

kumulativno? 

Da/Ne 

(Ako je odgovor "Da" 

opisati projekte) 

Na koji način strategija, plan i program utiče na ostale 

relevantne strategije, planove i programe uključujući i 

one u hijerarhiji ili iz drugih sektora? 

(Opisati, kako 

strategija, plan i 

program može utjecati 

na ostale strategije, 

planove i programe) 

Navedite vjerojatno znatne utjecaje na okoliš koji mogu 

nastati provedbom strategije, plana i programa i na koji 

način će ti utjecaji biti uzeti u obzir pri izradi strategije, 

plana i programa? 

(Kratko opisati, koji 

su vjerojatno značajni 

utjecaji na okoliš i po 

kojim kriterijima su 

utvrđeni, te kako će se 

uzeti u obzir kod 

izrade strategije, plana 

i programa) 

Da li je moguć znatni utjecaj strategija, plana i programa 

na drugi entitet i/ili Brčko distrikt BiH? 

Da/Ne 

(Ako je odgovor "Da" 

opisati koji su mogući 

značajni utjecaji na 

drugi entitet i/ili 

Brčko distrikt BiH) 

Da li je moguć znatni prekogranični utjecaj strategije, 

plana i programa? 

Da/Ne 

(Ako je odgovor "Da", 

opisati koji su mogući 

značajni prekogranični 

utjecaji) 

Da li su provedbom strategije, plana i programa mogući 

rizici za zdravlje ljudi? 

Da/Ne 

(Ako je odgovor "Da" 

opisati koji su mogući 

rizici za zdravlje ljudi) 

C. Procjena mogućih znatnih utjecaja strategije, plana i 
programa naročito one koje se odnose na oblasti koje su 
posebno značajne za okoliš, kao što su staništa divljeg 
biljnog i životinjskog svijeta sa aspekta njihovog očuvanja, 
posebno zaštićenih područja, nacionalnih parkova ili vodno 
dobro) 

Odredbe Direktive Odgovori 

Da li strategija, plan i posebno značajna za 

okoliš, kao što su staništa divljeg biljnog i 

životinjskog svijeta sa aspekta njihovog 

očuvanja, posebno program može imati znatni 

utjecaj na područja koja su zaštićenih područja, 

nacionalnih parkova ili vodno dobro? 

Da/Ne 

(Ako je odgovor "Da" navesti 

područja od značaja za 

okoliš/zaštićenih područja 

prirode na koja bi ciljevi i 

programska polazišta strategije, 

plana i programa mogli imati 

utjecaj) 

D. Zaključci 

1. Obrazloženje zašto za strategiju, plan i program treba/ne 
treba provesti stratešku procjenu. 

2. Obrazloženje zašto za strategiju, plan i program treba/ne 
treba posebno analizirati prihvatljivost vezano za oblasti koje 
su posebno značajne za okoliš, kao što su staništa divljeg 
biljnog i životinjskog svijeta sa aspekta njihovog očuvanja, 
posebno zaštićenih područja, nacionalnih parkova ili vodno 
dobro. 

3. Navesti ključna pitanja vezana uz okoliš za predmetnu 
strategiju, plan i program. 
Mjesto i datum pripreme ove procjene: ________ 
Kontakt osoba nositelja izrade strategije, plana i 
programa: ________________ 

PRILOG II. 
KRITERIJI ZA UTVRĐIVANJE MOGUĆEG ZNATNOG 
UTJECAJA STRATEGIJE, PLANA I PROGRAMA NA 

OKOLIŠ 

Kriteriji za utvrđivanje mogućeg znatnog utjecaja strategije, 
plana i programa na okoliš su: 

1. karakteristike strategije, plana i programa, naročito u 
odnosu na: 
a) stupanj do kojeg se strategijom, planom i 

programom uspostavlja okvir za provedbu 
projekata i aktivnosti i to u pogledu lokacije, 
prirode, veličine i uslova funkcioniranja ili u vezi 
sa raspodjelom resursa, 

b) stupanj do kojeg strategija, plan i program utječe 
na druge strategije, planove i programe, 
uključujući i one u različitim hijerarhijskim 
strukturama, 

c) relevantnost strategije, plana i programa za 
uključivanje pitanja zaštite okoliša, posebno sa 
ciljem promoviranja održivog razvoja, 

d) okolišne probleme relevantne za strategiju, plan i 
program, okolišni problemi relevantni za 
Strategiju, plan i program i mogućnost utjecaja na 
zrak, vode, zemljište, klimu, buku, biljni i 
životinjski svijet, zaštićena prirodna dobra, 
zdravlje ljudi, kulturnu baštinu i sl. 

e) relevantnost strategija, plana i programa za 
primjenu legislative Europske unije iz oblasti 
zaštite okoliša (npr. strategije, planovi i programi 
vezani za upravljanje otpadom ili zaštitu voda). 

2. karakteristike utjecaja i karakteristike područja na 
koje provedba strategije, plana i programa može 
utjecati, naročito u odnosu na: 
a) vjerojatnoću, trajanje, učestalost i povratnost 

utjecaja, 
b) kumulativnu prirodu utjecaja, 
c) prirodu utjecaja van područja Federacije BiH, 

odnosno kantona (utjecaja na drugi entitet/ 
Brčko distrikt BiH/drugu državu) 

d) rizike za ljudsko zdravlje ili okoliš (npr. uslijed 
nesreća), 

e) veličinu i prostorni obuhvat utjecaja (zemljo-
pisno područje i broj stanovnika na koje će 
vjerojatno djelovati), 

f) vrijednost i osjetljivost područja zbog posebnih 
prirodnih obilježja ili kulturno-povijesne 
baštine, uslijed prekoračenja standarda kvaliteta 
okoliša ili graničnih vrijednosti, uslijed 
intenzivnog korištenja zemljišta i zbog utjecaja 
na područja ili pejzaže priznatog zaštićenog 
statusa (na nacionalnoj razini, razini Europske 
unije ili međunarodnoj razini). 

PRILOG III. 
OBAVEZNI SADRŽAJ STRATEŠKE STUDIJE 

Strateška studija sadrži obavezno slijedeća poglavlja: 
a) kratki pregled sadržaja i ciljeva strategije, plana i 

programa, te odnos prema drugim relevantnim 
strategijama, planovima i programima; 

b) opis postojećeg stanja okoliša i mogući razvoj stanja 
okoliša bez provedbe strategije, plana i programa; 

c) okolišne karakteristike područja na koja provedba 
strategije, plana i programa može znatno utjecati; 

d) informacije o postojećim okolišnim problemima koji 
su znatni za strategiju, plan i program, pogotovo onim, 

koji su povezani sa zaštićenim područjima, te 
klimatske promjene; 

e) ciljevi zaštite okoliša uspostavljeni na međunarodnoj 
razini, razini EU ili države ili entiteta, koji su važni za 
strategiju, plan i program, način na koji su se ti ciljevi i 
druga pitanja okoliša uzeli u obzir tokom izrade 
strategije, plana i programa; 

f) moguće znatne utjecaje strategije, plana i programa 
(koji mogu biti direktni, indirektni, kumulativni, 
sinergijski, kratkoročni, srednjoročni i dugoročni, 
stalni i privremeni, pozitivni i negativni), a odnose se 
na sve komponente okoliša (uključujući biološku 
raznolikost, stanovništvo, zdravlje ljudi, faunu, floru, 
tlo, vode, zrak, klimatske faktore, materijalnu imovinu, 
kulturno-povijesnu baštinu, uključujući arhitektonsku i 
arheološku baštinu, pejzaž i međusobni odnos 
navedenih faktora, utvrđene posebnim propisima, 
uključujući i klimatske promjene; 

g) opis načina provođenja strateške procjene, uključujući 
odabranu metodologiju i eventualne poteškoće na koje 
se naišlo pri prikupljanju potrebnih informacija; 

h) mjere zaštite okoliša, uključujući mjere sprječavanja, 
smanjenja, ublažavanja i kompenzacije nepovoljnih 
utjecaja provedbe strategije, plana i programa na 
okoliš; 

i) opis razloga za odabir razmotrenih razumnih 
alternativa, obrazloženje najprihvatljivije razumne 
alternative strategije, plana i programa na okoliš 
uključujući i naznaku razmatranih razumnih opcija sa 
stanovišta zaštite okoliša; 

j) program praćenja stanja okoliša u toku provedbe 
strategije, plana i programa (monitoring); 

k) skraćeni sadržaj strateške studije sa obrazloženjem koji 
nije tehničke prirode, a kreiran je na temelju prethodnih 
tačaka; 

l) te druge podatke od značaja za stratešku procjenu. 

На основу члана 19. став (1) Закона о Влади Федерације 

Босне и Херцеговине ("Службене новине Федерације БиХ", 
бр. 1/94, 8/95, 58/02, 19/03, 2/06 и 8/06) и члана 31. став (1) 
тачка ц) Закона о извршавању Буџета Федерације БиХ за 
2025. годину ("Службене новине Федерације БиХ", број 7/25), 
Влада Федерације Босне и Херцеговине, на 174. хитној 
сједници, одржаној 18.02.2025. године, доноси 

УРЕДБУ 
О ИЗМЈЕНИ УРЕДБЕ О МЈЕРАМА ФИНАНСИЈСКЕ 

ПОМОЋИ НИСКОАКУМУЛАТИВНИМ 
ДЈЕЛАТНОСТИМА У ФЕДЕРАЦИЈИ БОСНЕ И 

ХЕРЦЕГОВИНЕ У ЦИЉУ ОДРЖАВАЊА 
ПОСТОЈЕЋИХ РАДНИХ МЈЕСТА ЗА 2025. ГОДИНУ 

Члан 1. 
У Уредби о мјерама финансијске помоћи нискоакумула-

тивним дјелатностима у Федерацији Босне и Херцеговине у 
циљу одржавања постојећих радних мјеста за 2025. годину, В. 
број 88/2025 од 13.02.2025. године, члан 4. мијења се и гласи: 

"Члан 4. 
(Финансијска средства) 

Укупна финансијска средства за провођење ове уредбе 
су осигурана у Финансијском плану Федералног завода за 
запошљавање за 2025. годину (у даљем тексту Завод), у 
износу од 15.000.000,00 КМ (словима: петнаест милиона 
конвертибилних марака).". 

Остали дио текста Уредбе остаје непромијењен. 

Члан 2. 
Ова уредба ступа на снагу наредног дана од дана 

објављивања у "Службеним новинама Федерације БиХ". 

В. број 142/2025 
18. фебруара 2025. године 

Сарајево 
Премијер 

Нермин Никшић, с. р. 
 

 
Na osnovu člana 19. stav (1) Zakona o Vladi Federacije 

Bosne i Hercegovine ("Službene novine Federacije BiH", br. 1/94, 
8/95, 58/02, 19/03, 2/06 i 8/06) i člana 31. stav (1) tačka c) Zakona 
o izvršavanju Budžeta Federacije BiH za 2025. godinu ("Službene 
novine Federacije BiH", broj 7/25), Vlada Federacije Bosne i 
Hercegovine, na 174. hitnoj sjednici, održanoj 18.02.2025. godine, 
donosi 

UREDBU 
O IZMJENI UREDBE O MJERAMA FINANSIJSKE 

POMOĆI NISKOAKUMULATIVNIM 
DJELATNOSTIMA U FEDERACIJI BOSNE I 

HERCEGOVINE U CILJU ODRŽAVANJA 
POSTOJEĆIH RADNIH MJESTA ZA 2025. GODINU 

Član 1. 
U Uredbi o mjerama finansijske pomoći niskoakumulativ-

nim djelatnostima u Federaciji Bosne i Hercegovine u cilju 
održavanja postojećih radnih mjesta za 2025. godinu, V. broj 
88/2025 od 13.02.2025. godine, član 4. mijenja se i glasi: 

"Član 4. 
(Finansijska sredstva) 

Ukupna finansijska sredstva za provedbu ove uredbe su 
osigurana u Finansijskom planu Federalnog zavoda za zapošlja-
vanje za 2025. godinu (u daljnjem tekstu Zavod), u iznosu od 
15.000.000,00 KM (slovima: petnaest miliona konvertibilnih 
maraka).". 

Ostali dio teksta Uredbe ostaje nepromijenjen. 

Član 2 
Ova uredba stupa na snagu narednog dana od dana 

objavljivanja u "Službenim novinama Federacije BiH". 

V. broj 142/2025 
18. februara 2025. godine 

Sarajevo 
Premijer 

Nermin Nikšić, s. r. 
 

 
Na temelju članka 19. stavak (1) Zakona o Vladi Federacije 

Bosne i Hercegovine ("Službene novine Federacije BiH", br. 1/94, 
8/95, 58/02, 19/03, 2/06 i 8/06) i članka 31. stavak (1) točka c) 
Zakona o izvršavanju Proračuna Federacije BiH za 2025. godinu 
("Službene novine Federacije BjH", broj 7/25), Vlada Federacije 
Bosne i Hercegovine, na 174. žurnoj sjednici, održanoj 
18.02.2025. godine, donosi 

UREDBU 
O IZMJENI UREDBE O MJERAMA FINANCIJSKE 

POTPORE NISKOAKUMULATIVNIM 
DJELATNOSTIMA U FEDERACIJI BOSNE I 

HERCEGOVINE U CILJU ODRŽAVANJA POSTOJEĆIH 
RADNIH MJESTA ZA 2025. GODINU 

Članak 1. 
U Uredbi o mjerama financijske potpore niskoakumulativ-

nim djelatnostima u Federaciji Bosne i Hercegovine u cilju 
održavanja postojećih radnih mjesta za 2025. godinu, V. broj 
88/2025 od 13.02.2025. godine, članak 4. mijenja se i glasi: 


